
ئاسۆ كەریم

• ئەو ش������ەڕو پێكدادانەی كە چەند رۆژێكە لەنێوان سوپای 
مەه������دی كە باڵی س������ەربازیی "كیتلەی موقتەدا س������ەدر"ە و 
سوپاو پۆلیسی عێراقی )كە بەشی زۆری لە رێكخراوی بەدر 
پێكهاتوون( لە شارە شیعەنشینەكانی باشوور )بەسرا و ناسریە( 
و ناوەڕاس������ت )كوت و بەغدا( كە مالیكی خۆی سەرپەرشتی 
دەكات، بەڕێوەدەچێ، بەگوێرەی هەندێ چاودێری سیاس������یی 
ئەوە چوارەمین جەولەی شەڕو پێكدادانی حزب و كۆڕو كۆمەڵە 
جیا-جیاكانی ش������یعەیە، بۆ ساغكردنەوەی ململانەی سیاسیی 
و ئابووری������ی نێوانیان ل������ەو ناوچانەدا بەر ل������ە هەڵبژاردنەوەی 
ئەنجوومەنی پارێ������زگاكان كە بڕیارە ئەمس������اڵ بكرێتەوەو لە 
ئاكامی ئەنجامەكانیش������دا، رەنگە زۆر پرۆژە خواروو ژووریان 
تێبكەوێ������ت: لەوان������ە پ������رۆژەی پێكهێنانی ه������ەردوو هەرێمی 
باش������وور و ناوەند كە دەمێكە ئەنجوومەنی باڵای ئیسلامی بە 
س������ەرۆكایەتیی عەبدولعەزیز حەكیم باسیان لێوە دەكات و، هەم 
"كیتلەی س������ەدر" و هەم "حزبی فەزیلەی ئیسلامی"یش رەتی 
دەكەنەوە. ئەمە بێ لە هەڵوێس������تی هەریەكەیان، لە پرۆس������ەی 
سیاس������یی لە عێراق و ئەدای حكوومەت������ی مالیكی، بوونی 
هێزەكانی ئەمریكا لە عێراق و بەستنی پەیماننامەی دوو قۆڵی 
لەنێوان عێراق و ئەمریكا كە رەنگە بەر لە كۆتایی ئەمس������اڵ 
م������ۆر بكرێ، رایەڵكەو پێوەندیی ژێر ب������ە ژێری هەر یەك لەو 
كۆڕو كۆمەڵانە بەم لاو ئەو لاو، لە س������ەرینی ئەمەشەوە، لەناو 
ئیئتلافی یەكگرتووی ش������یعەدا كە لە هەڵبژاردنی گش������تیی 
2005دا، )16( حزب و لایەن و گروپی شیعەی گرتبووە خۆی 
و زۆرینەی پەرلەمانی پێ بردەوەو توانی حوكمڕانی لە عێراقدا 
بگرێتەدەس������ت، ئەمڕۆ ئەو ئیئتلاف������ە وەكو خۆی نەماوەتەوە و 
هەردوو كیتلەی سەدری و فەزیلە و هەندێ گروپی بچوكتری 
لێ بۆتەوەو بەگش������تی ئیئتلاف بەدەس������ت دوو هێزی سەرەكی 
ئەنجوومەنی ب������اڵا و دەعوە بەهەموو باڵەكانی������ەوە، ماوەتەوە. 
بەهەرح������اڵ، ئەو ش������ەڕە بە موبارەكەی ئیئت���ل��اف كە ئەو دوو 
لایەنە سەرەكییەی تێداماوە، بەرێوەدەچێت و هەندەی من ئاگام 
لێبێت، لایەنەكانی تری ناو عێراق بەتایبەتی سوننەكان، خۆیان 
بێدەنگ ك������ردووەو چاوەدێری دەكەن ب������ەكام ئاقاردا دەكەوێت. 
كەواتە مالیكی بێ لە ئەمریكاییەكان و س������ەرۆكایەتی كۆمار 

بەئاشكرا تا ئێستا لایەنێكی دی پشتەوانی لێنەكردووە!
• بەقس������ەی چاودێران، چەندین كۆڕو كۆمەڵی میلیشیایی 
كۆنترۆڵی بەس������رایان كردووە كە تاكە دەراوی عێراقە لەس������ەر 
كەنداوو بە پایتەختی نەوتیی عێراق دەناسرێ: سوپای مەهدی، 
رێكخراوی بەدر، میلیشیای فەزیلە، ساروڵڵا، حزبوڵڵای كەریم 

محەمەداوی، بزووتنەوەی سەییدولشوهەدا، میلیشیاكانی سەر 
بەدەعوە و هەندێ دەس������تەو باندی خێڵەكی و دزو جەردەی تر. 
هەر یەك لەو میلیش������یایانە چەند گەڕەك و شوێن و كەرتێكی 
گرنگیان بەدەستەوەیە و لە رووی چەك و تفاقیشەوە، بەقسەی 
س������ەركردە مەیدانییەكانی بەسرا، لە س������وپاو پۆلیسی عێراقی 
باش������ترن و تەنانەت هەندێ لە چاودێران پێیانوایە، ئەو ش������ەڕە 
بەناراستەوخۆ جۆرێكە لە خونواندنی نفووزی ئێرانی لە عێراقدا 
ك������ە دەیەوێت جێ بە واش������نتۆن لە ناوچەك������ەدا لەق بكات و 
پلانەكانی لێتێكبدات، پاش ئەوەی واش������نتۆن ئامادە نەبووە لە 
دوای هاتنی سەركۆماری ئێران مەحموودی ئەحمەد نەژاد بۆ 
عێراق، درێژە بە وتووێژ لەگەڵ ئێرانییەكان بدات س������ەبارەت بە 
رەوش������ی ئەمنیی عێراق و گرفت و كێش������ەكانی نێوان ئەو دوو 

وڵاتە.
• بەپێی هەواڵەكان، ئەو شەڕو پێكدادانە تەنیا لەنێوان شیعەكان 
خۆیاندای������ەو هێزەكانی ئەمریكا، لە ی������ەك دوو رۆژی یەكەمدا 
تەنیا ل������ە دوورەوە چاوەدێرییان دەكردن و بە قس������ەی بۆش ئەو 
كردەوەی������ە، كردەوەیەكی تەواو عێراقییانەیە، بەڵام ئەگەر داوای 
یارمەتییان لێ بكرێت ئەوا بەهانایانەوە دەچن. لەگەڵ ئەوەشدا، 
وێناچێ ئەو كردەوەیە وا زوو و بەئاس������انی س������اغ ببێتەوە، وەكو 
مالیكی دەڵێ: یان بەسرا كۆنترۆڵ دەكەمەوە، یان رادەستی تاقم 
و باندە جینایەتكارو جەردەكانی دەكەمەوە. بەڵام لەهەمانكاتدا 
درێژەكێشانی ئەو شەڕو پێكدادانە: نە بە قازانجی حكوومەتی 
عێراق و نە بەقازانجی هێزەكانی ئەمریكایە و "سوپای مەهدی" 
دەبتە قارەم������ان لە چاوی هەندێ خەڵك بەتایبەت كە ببیندرێ 
دەتوانێ بەرەنگاری ب������كات و بەدووریش نازاندرێ مەرجەعیی 
ئایینیی شیعەكان بێتە ناو هاوكێشەكان و راو بۆچوونێك بدات! 
بێگومان كاریگەریی خراپیش بەس������ەر بەغداو ناوچەكانی دی 
بەجێدەهێڵێ������ت كە چەند مانگێك بوو، تا رادەیەك هێور ببوونەوەو 
دەرف������ەت بۆ تاق������م و دەس������تەی تیرۆریس������تی و تێكدەری تر 
دەرەخس������ێنێت كە خۆیان رێكبخەنەوەو دەست بەپەلامار بكەنەوە. 
بۆیە، ئەگەر لەپاڵ جۆرێ لە "تەمبێكردن" و "تەحجیمكردن"ی 
س������وپای مەهدی و تاقم و باندە ل������ە قانوون بەدەرەكاندا، بواری 
گفتوگۆ و دوس������ت بەسەرداهێنانەوەو راكێشانەوەی ئەو كیتلەیە 

بدرێ، لەم هەلومەرجەدا باشترە. 
• بەهەرحاڵ، عێراق بە ئاس������انی س������ەقامگیری و تەنایی 
بە خۆ ناگرێت و نەخش������ەی هێزەكان و هاوپەیمانی و ئیئتلافە 
سیاس������ی و تایەفییەكان زوو زوو دەگۆڕێن، لەم ناوەدا كورد چ 

دەكات؟ پرسیارێكە زیاتر لە وەڵام و بۆچوونێك هەڵدەگرێت!

ئایا شەڕی شیعە- شیعە،
شەڕێكی خۆجێییە یان....

Aso2karim@yahoo.com

تايبەت بۆ گوڵان دەینووسێ

فەیسەڵ دەباغ

 خولی چوارەمی دانووس������تانەكانی نێوان ئەمەریكا و ئێران 
لە بارەی رەوشی عێراقەوە دواخرا، ئێران خەتای دواخستنەكە 
دەخاتە ئەستۆی ئەمەریكا و، ئەمەریكاش دەیخاتە ئەستۆی 
ئێران و عێراقیش دەڵێ ئەو وادەیەی كە لەلایەن ئێرانەوە سەبارەت 
بەو خولەوە باس������ی لێوە دەكرێت دروس������ت نییە و حكومەتی 
عێراق هیچ وادەیەكی دیاری نەكردووە بۆ ئەو خولە و لایەنی 
ئێرانی بەر لە ئەنجامدانی س������ەردانەكەی ئەحمەدی نەژادی 
س������ەرۆكی ئێران بۆ عێراق بە مەبەستی گرێدانی گەڕێكی 
دیكەی وتوویژی سێ قۆڵی نێوان ئەمەریكا و ئێران و عێراق، 
حكومەتی عێراقی ئاگاداركردۆتەوە، بەڵام بەهۆی سەرقاڵی 
لایەن������ی عێراقی بە چەند كارێكی دیكەوە نەتوانراوە وادەیەك 

بۆ دەسپێكردنی ئەو خوولە، دانووستانەكان دیاری بكرێت.
دەس������ت لە كاركێش������انەوەی ئەدمیرال فال������ۆن فەرماندەی 
س������ەركردایەتی ناوەڕاستی ئەمەریكا بە هۆی هەڵوێستەكانی 
بەرامبەر بە عێراق و ئێران، دووبارە فایلی پەیوەندییەكانی ئێران 
و ئەمەری������كا لەلایەك و عێراق و ئەمەریكا لەلایەكی دیكەوە 
خستەڕوو، هەرچەند وتەبێژی كۆشكی سپی ئەوە رەتدەكاتەوە 
كە دەست لەكاركێش������انەوەكەی ئەدیمرال فالۆن پەیوەندی بە 
مەسەلەی ئێران و عێراقەوە هەبێ، بەڵام چاودێرە سیاسییەكان 
تەئكی������د  لە بوونی ئەو پەیوەندییە دەكەنەوە، ئەدمیرال فالۆن 
لەگەڵ كێشانەوەیەكی خێرایی هێزەكانی ئەمەریكایە لە عێراق 
و هەروەه������ا دژی بەكارهێنان������ی هێزە دژی ئێ������ران و پێیوایە 
هیچ س������وودێكی بۆ ئەمەریكا نییە و وا بڕیاربوو لە مانگی 
داهاتوودا راپۆرتێك س������ەبارەت بەو دوو مەسەلەیەوە پێشكەش 

بە ئیدارەی ئەمەریكا بكات.
جی������اوازی لەدیدی نێوان ژەنەراڵ پاتریو و ئەدمیرال فالۆن 
گەیشتبووە رادەیەك كە دەبوایە یەك لەو دووە گۆڕەپانەكە بۆ 

ئەویتر چۆل بكات.
ئیدارەی ئەمەریكا بە پێچەوانەی ئەدمیرال فالۆن بایەخێكی 
زۆر بە فایلی ئێران دەدات و بە مەترس������ییەكی گەورە لەسەر 

بەرژەوەندییەكانی ئەمەریكا لە رۆژهەڵاتی نێویندا دادەنێ.
ناونیشانی گفتوگۆكانی ئەمەریكا و ئێران كەوا چاوەڕوان 
دەكرێ خولی چوارەمی لە چەن������د رۆژی داهاتوودا ئەنجام 
بدرێ، ئاسایش������ی عێراقە، ب������ەڵام ئەمەری������كا و ئێران هەر 
یەكە و دیدی خۆی س������ەبارەت بەو مەس������ەلەیەوە هەیە، لە 
كاتێك������دا لایەنی ئەمەریك������ی پێداگیری لەس������ەر مۆركی 
تەكنیك������ی گفتوگۆكان دەكات كە ئامانجە س������ەرەكییەكەی 
هێنانەدی س������ەقامگیرییە بۆ عێ������راق، لایەنی ئێرانی ئاماژە 

بەوە دەكات كە ئاس������ۆی تەس������ویەكردنی تەنگژەكەی عێراق 
دەبێ لە چوارچێوەی بەرژەوەندییەكانی وڵاتانی دراوسێ بێت، 

بەتایبەتی بەرژەوەندییە ستراتیژییەكانی ئێران.
ئەمە راگەیاندراوەكەیە و لە ژێر ناونیش������انی ئاس������ایش و 
سەقامگیری لە عێراق و ناوچەكەیە، هەرچەند ئەم راگەیاندراوە 
بایەخی خۆی هەیە، بەڵام كاریگەری گفتوگۆكانی ئێران و 
ئەمەریكا فرە لایەنە و تەنیا كاروباری عێراق ناگرێتەوە، بەڵكو 
كاروباری رۆژهەڵاتی نێوینیش، لەوانە فایلی ئەتۆمی ئێران 
و، تەس������ویە كردنی كێشەی عەرەب- ئیسرائیل و، بەر لەویش 
بازرگان������ی نەوتی جیهانی و هەردوو ئیس������تیحقاقە ئەمنی 
و ئابوورییەك������ەی تاران بەڕاش������كاوی دەیەوێت چوارچێوەی 
وتووێژەكان تەنیا دەربارەی ئاسایشی نەبێت، بەڵكو گشتگیر 
بێ������ت، دەیەوێت دان بە رۆڵ������ە هەرێمایەتیی������ە رۆژهەڵاتییە 
نێوینەكەی بنرێ، بەڵام ئەولەویاتی واش������نتۆن وەدەستهێنانی 
خەڵات������ە نەوتییەكەی عێراق و رۆژهەڵات������ی نێوینە، بۆ ئەو 
مەبەستەش هەوڵی ئەوە دەدات لە رێی سەفاقەتی جۆراوجۆرەوە 
بگاتە ئامانجە ستراتیژییەكانی كە لەوانەیە بۆ گەیشتنی بەو 

ئامانجە تەنازولاتیش بكات.
لە نێوان ئەو دوو ئامانج������ە گەورەیەدا، لەوانەیە وتووێژی 
ئەمەریكا و ئێران و لە ژێر ناونیشانی ئاسایشی عێراق دەست 
پێ بكاتەوە و لەو پێناوەش������دا چەن������د كۆنگرەیەكی وڵاتانی 
دراوسێ و بە بەش������داری ئێران ببەسترێ كە ئامانجی گشت 

ئەو وڵاتانە هێنانەدی بەرژەوەندییەكانیەتی.
ئی������دارەی ئێس������تای ئەمەریكا ل������ەو كاتەی ك������ە پلانە 
ستراتیژییەكەی بۆ گێرانەوەی ئاسایشی لە بەغدا و ناوچەی 
ئەنباردا راگەیاندووە، دەس������تی بە گفتوگۆكردن لەگەڵ ئێران 

كردووە.
هەر چەندە ئەو س������ەركەوتنەی كە لەو ب������وارەدا ئەمەریكا 
وەدەس������تی هێناوە لەگەڵ ناوەڕۆك و ئامانجە ئەمەریكییەكە 
ناگونجێ، بەڵام گفتوگۆی ئەمەریكا و ئێران رانەوەس������تاوە 
و تا ئێستا دبلۆماس������ییەتی ئێران بەردەوامە لە خستنەڕووی 
ئەلتەرناتیڤ������ە سیاس������ییەكەی خ������ۆی لەگش������ت نێوەن������دە 

دەوڵەتییەكاندا، ئەوروپی و رووسی و ئەمەریكیدا.
ئەگەر خەڵاتی داواكراو نەوت بێت، ئەوا ئیدارەی ئەمەریكا 
ل������ە هاوینی ئەمس������اڵدا دەیەوێ پەیمانێكی دۆس������تایەتی و 
هاری������كاری لەگ������ەڵ عێراقدا مۆر بكات، ب������ە دەربڕینێكی 
ت������ر پەیمانە نوێیەكە كە هەر وەكو هۆش������یار زێباری وەزیری 
دەرەوەی عێراق دەڵێ: پەیوەندییەكانی نێوان حكومەتی عێراق 

دوورتر لە ئاسایشی عێراق لە 
دانووستانەكانی نێوان ئەمەریكا و ئێراندا

تايبەت بۆ گوڵان دەینووسێ

و هێزەكانی ئەمەریكا و مەس������ەلەی سەروەری سەركردایەتی 
كردن������ی كردەوە ئەمنی و عەس������كەرییەكان و كۆنترۆڵكردنی 
هێزەكانی عێراق رێك دەخات، ئەمە سەرەڕای ماوەی مانەوەی 

هێزەكانی ئەمەریكا لە عێراقدا.
هەموو ئەو ش������تانە لە دەرەوەی  نێودەوڵەتی بەرێوە دەچێت، 
ئەم ئەنجوومەن������ە لە بڕیارەكانیدا داوای ب������ە بەرنامەكردنی 
كش������انەوەی هێزو ف������رە رەگەزەكانی دەكرد ل������ە عێراقدا، ئەم 
وڵاتەش������ی لەبارێكدا داناوە ك������ە لە ژێ������ر داگیركاریدایە و 
سەرپەرشتی ئەو دانووستانە ئەمەریكی عێراقییەش ناكات كە 
چوار چێوەیەكی گشتی بۆ پەیوەندییە دووقۆڵیەكان دادەنێ، 

بەپێی بەرژەوەندییەكانی ئەمەریكا نەك عێراق.
پرس������یار ئەوەیە: بۆ ئێران لە بارێكی وادا روو لە دانووستان 
لەگەڵ واش������نتۆن ناكات بۆ زامنكردنی بەرژەوەندییەكانی لە 

عێراق و رۆژهەڵاتی نێویندا؟
ئایا ئەم بارە دەبێتە هۆی لەیەك تێنەگەیشتنی ئەمەریكا و 

ئێران دەربارەی عێراق، دوور لە ئیرادەی عێراقییەكان؟
رەوتی س������ەدر لە كایەی یەكەم������ی وتووێژە ئەمنییەكانی 
نێوان تاران و واش������نتۆن ئاماژەی بەو مەس������ەلەیە كرد و پێی 
وابوو كە ئەم������ەی دەكرێ دانپێدانێك������ی ئێرانییە بە ئەمری 
واقی������ع،  واتە واقیعی ئینتدابی ئەمەریكی لەس������ەرعێراقدا، 
پێداگیریش������ی  كردبوو لەسەر هاونیش������تمانێكی عێراقی بۆ 
گەیش������تنی بە بەرنامەیەكی سیاس������ی نیشتمانی كە گشت 
لایەنە ناكۆكەكانی عێراق لەسەریدا رێك بن و هەر بەخۆشیان 

بەرنامەیەك دابنێن بۆ كشانەوەی هێزەكانی ئەمەریكا.
لەوانەیە ئەو كەشە سیاسییە هەر لەسەرەتایی پارساڵەوە باڵی 
بەس������ەرنێوەندێكی فراوانی عێراقدا كێشا بێت، بەڵام بەهۆی 
ئاڵۆزی تەنگژەكەی عێراقەوە فشارێكی زۆری خستبووە سەر 
عێراقییەكان بۆ ئەوەی نەگەنە دیدێكی هاوبەش سەبارەت بە 

سەقامگیری سیستەمە نوێیەكەیان.
با بگەڕێینەوە سەر پرسیاری پێشوو سەبارەت بە زامنكردنی 
بەرژەوەندییەكان������ی ئێران پاش ئ������ەوەی كۆنگرەكانی وڵاتانی 
دراوسێ بوو بە )مقاصە(یەكی ئەمنی و سیاسی و ئابووری 
و هەر لایەنێكیش بوو بە خاوەن  بەرنامە و داواكاری خۆی.

توركیا دەیەوێ چارەس������ەرێكی بنەڕەتی بۆ كێش������ەكەی 
لەگەڵ پارتی كرێكارانی كوردستاندا بدۆزێتەوە و لە ژێر هەر  
بە هانەیەكیش دروستبوونی قەوارەی كوردستانی سەربەخۆ لە 
عێراق رەت دەكاتەوە، كە پێی وایە لە دوا رۆژدا هەڕەش������ە لە 

یەكێتی خاكی توركیاش دەكات.
سوریا كە پارساڵ میوانداری كۆنگرەی شارەزایانی ئاسایش 
لە وڵاتانی دراوس������ێی عێراق كرد، زۆر بە وردی لە ئاسایشی 
س������نوور و قاچاخی چەك و پەڕینەوەی چەكدارانی كۆڵیەوە، 
دانپێدانێك������ی ئەمەریكی دەوێ  بە رۆڵە هەرێمایەتییەكەی و 

توانای وتووێژكردن لەسەر چارەنووسی جۆلانی داگیركراو.
وڵاتان������ی ئەنجوومەنی هاری������كاری كەنداویش لە  خاڵی 
سەقامگیری ناوچەی كەنداوەوە دەست پێ دەكات، بەتایبەتی 
لە رووی نەوت و ئاسایش������ەوە، زۆریش لە توندبوونی كێشەی 
تایف������ی لە عێراقدا دەترس������ێ،  چونكە پێی وایە   كە ئەمە 

كاریگەری سلبی دەكاتە سەر ئەویش.
ئەمما ئیس������رائیل، ئەویش لە هەوڵ������ی ئەوەدایە بەلاگیری  
راستەوخۆی ئەمەریكا، بەتایبەتی پاش  هەرەسهێنانی هێزە 
س������ەربازییەكەی عێراق بەشداری لە ئەمنیەتی  رۆژهەڵاتی 

نێویندا بكات.
عێراقیش لە باری ئەو دەوڵەتەدایە كە سەروەری خۆی لە 

دەست دابێ.
 دوور لە وڵاتانی دراوسێ، هێزە نێودەوڵەتییەكان خەریكی 
زامنكردن������ی بەرژەوەندییەكانیان������ن لە عێ������راق و ناوچەی 

كەنداو.
رووس������یا رەزامەندی دەدات لەسەر س������ڕینەوەی زۆربەی 
قەرزەكانی لەس������ەر عێراقدا،واتە نزیكەی )12( ملیار دۆلار 
لە كۆی 12.9 ملیار دۆلار كە سەرجەمی قەرزەكەیە ئەویش 
ب������ە زیندووكردنەوەی گرێبەس������تێكی كۆمپانیای  بەرامبەر 
لوك ئۆیل كە لە س������اڵی 1997 دا و لەس������ەردەمی رژێمی 
پێش������وودا ئەنجام درابوو، ئەمە س������ەرەڕای ئامادەیی رووسیا 
ب������ە وەبەرهێنانی نزیكەی چوار ملی������ار دۆلار لە پرۆژەكانی 
ئاوەدانكردنەوەی عێراقدا، بۆ ئەوەی ئەم سەقفە گەورەیە بێتە 
ئەنجام ، وەزارەتی  دەرەوەی رووس������یا باس������ی لە گەیشتنی  
عێراقییەكان بۆ شێوازێكی گش������تگیری ویفاقی نیشتمانی 
دەكات بەر لەوەی قسە لەسەر كشانەوەی ئەمەریكا لە عێراق 

بكەن.
ئەمە دیمەنێكە لەو دیمەنانەی كە بەپێی بەرژەوەندییەكانی 

نێودەوڵەتی ئاڵۆگۆڕ دەكرێن.
لەوانەیە)مقاصە(یەك������ی ت������ر لەگەڵ وڵاتان������ی یەكێتی 
ئەوروپ������اش ئەنجام ب������درێ لە چوار چێ������وەی كێبڕكێیەكی 
نێودەوڵەتی گەرم لەس������ەر نەوتی عێراق و ئەمنیەتی وزە لە 

ناوچەی كەنداودا.
ئەو هەموو شتانە لەبەرچاوی سەركردایەتی ئێران دەكرێ، 
بۆیە ئەوی������ش لە هەوڵی ئەوەدایە رۆڵی خ������ۆی لەو بوارەدا 

پتەوتر بكات و بەرژەوەندییەكانی زامن بكات.
لەس������ەرەتای مانگی ئاداردا س������ەرۆك كۆم������اری ئێران 
س������ەردانی بەغدای ك������رد و وتووێژی دەربارەی ئاس������ایش و 
بەرژەوەندییە ئابووری و نەوتییەكانی كرد و سەردانەكەش������ی 
بەر لە  دانیش������تنێكی فراوان لەگەڵ ئەمەریكییەكاندا هات، 
لە راس������تیدا ئامانجەكەی لەمەسەلەی  سەقامگیری عێراق 

دوورتر بوو.

لەوانەیە وتووێژی 
ئەمەریكا و ئێران و لە 
ژێر ناونیشانی ئاسایشی 
عێراق دەست پێ بكاتەوە 
و لەو پێناوەشدا چەند 
كۆنگرەیەكی وڵاتانی 
دراوسێ و بە بەشداری 
ئێران ببەسترێ كە 
ئامانجی گشت ئەو 
وڵاتانە هێنانەدی 
بەرژەوەندییەكانیەتی

تەنگژەكەی عێراق بووەتە 
ماددەیەكی سەرەكی 
سەودایەكی نێودەوڵەتی، 
هەر لە هەڵبژاردنەكانی 
ئەمەریكا تا دەگاتە فایلی 
ئەتۆمی ئێران

گ������رووپ و پێكهاتەكانی عێ������راق  چەند زۆر و جیاوازن، 
ئەوەن������دەش پێكناكۆك������ن،  هەندێ جار بەه������ۆی كۆمەڵێك 
هەوڵی سیاس������ی و دیپلۆماس������ی،  بۆ ماوەیەك كێشە ئاڵۆزو 
تێكچڕژاوەكان   دەوەس������تێنرێن، بەڵام  چارەسەری  ریشەیی 
ناكرێن، رەوتی س������ەدر ئەو كاتەی لە شاری نەجەف لەگەڵ 
سوپای ئەمریكییەكان كەوتە  شەڕێكی توندەوە ، وەستاندنی  
ش������ەڕەكە  تەنها لەپێنا وەس������تاندن بوو  نەك رێككەوتنێكی 
سیاس������ی و چارەسەرێكی ریشەیی  بۆیە هەر جارەی لەناكاو 
وەك پش������كۆی ژێر خۆڵەمێش دادەگیرس������ێتەوە ، لە ماوەی 
رابردوودا خەریك بوو عێراق جۆرێك لە ئارامی بەخۆوە گرتبوو، 
بەڵام  ئەو جۆرە ئارامییە لەو نەخۆشە دەچوو كە بە دەرمانی  
موس������ەكین  نەخۆشەكە  ئەوەندە هەست بە ئازارە سەختەكەی 
ن������ەكات، ئەگەرچی راگرتنی ئازارەك������ە تەنها بۆ ماوەیەكی 
كاتییەو چاری دەردەكەی نەدەكرد، عێراقیش وابوو، تەنانەت 
ئەو  ئەنبارەی كە پڕكرا لە چەكداری میلیشیایی چاوەڕوانی  
ئەوە دەك������را  دۆخی ئەنب������ار بە ش������ێوەیەكی دیكە ئاڵۆزی 
تێبكەوێت، وەك دەبینین ئێستا ململانێی توند لە نێوان حیزبی 
ئیسلامی و هێزەكانی رابوون)سەحوە( دروست بووە،بە شێوەیەك 
دوورنییە ئەگەر هەر لە ئێستاوە چارەسەرێكی  سیاسییان بۆ 
نەدۆزرێت������ەوە ئەوانیش واتە حزبی  ئیس���ل��امی و چەكدارانی 
رابوون)سەحوە(  بكەونە ناو یەك، هەروەك دەبینین لە ئێستاوە  

هەریەكەیان داوای چۆلكردن لە ئەوەی تر دەكات.
دیارە  ئەوكاتەی دیك چینی هاتە بەغداو هەولێر، چاوەڕوانی 
ئەوە دەكرا كە س������وپای عێراق روو لەموسڵ بكەن، چونكە تا  
شەڕی نێوان سەدرو بەدر لە بەسڕە نەبووە شەڕێكی خوێناوی، 
موس������ڵ تاكە ش������اری عێراقی بوو كە  زۆرترین تیرۆریست 
خۆیانی تێدا حەش������اردابوو، بێگومان زۆرترین نا ئارامیشیان 
تێیدا دروستكردبوو,لەسەر زاری گەورە  بەرپرسانی عێراقیش  
تەئكی������د لەوەدەكرایەوە كە  كاتی ئەوە هاتووە موس������ڵ وەكو 
فەلوجە لە تیرۆریس������تان پاك بكرێتەوە ،لە لایەكی تریش������ەوە  
ئ������ەوەی مەزەن������دە دەكرا دوای هاتنی دی������ك چینی  كار بۆ 
فیدراڵیزم بكرێ لە باش������ووری عێ������راق، بەڵام بە پێچەوانەی 
بۆچوونی فەزیلە یان رەوتی س������ەدر لە بارەی فیدڕالیزمەوە، 
هەروەك دەمێكە  ئەنجوومەنی باڵا خستوویەتیە ناو ئەجێنداو 
كارنام������ەی خۆیەوە، بەڵام رووداوەكان������ی ئەم دواییە  هەموو 
هاوكێشەكانی  قڵپ كردەوە ، تەنانەت پریشكی ئاڵۆزییەكانی 
بەسرە بەغداو تەواوی شارەكانی باشووری عێراقیشی گرتەوەو  

دەرفەتێكی باش������یش بۆ تیرۆریس������تان  لە شارو شوێنەكانی 
عەرەبنشینی س������وننە دروست كرد كە  بۆخۆیان  هەناسەیەك 

بدەن و پلانی خۆیان بۆ داهاتوو باشتر رێكبخەن.
ئێس������تا قسەلەس������ەر ئەوە نییە، كام لای������ەن خەتابارەو كام 
لایەنیش لەسەر هەقە، بەڵكو ئەوەی جێگەی سەرنجە، ئەوەیە 
، دەمێكە شاری بەسرە  سەرچاوەی نائارامی هێزو لایەنەكان 
بوو، دەمێكە لەس������ەر ئاودیوكردنی ن������ەوت  ململانێ هەبوو، 
دەمێكە هەر لایەنەو دەیویست جێگە بە ئەوی تر لەق بكات و 
بۆ خۆی حاكمی شار بێت ، حاكمی شاریش  نەوتی قاچاخی 
دەستدەكەوت و ئاودیوی دەكرد، دەمێكە  ئەنجوومەنی باڵای 
ئیسلامی  رەوتی سەدری بە مەترسی گەورە دەزانی بۆ سەر 
خۆی، نەك هەر لە ش������اری نەجەف، بەڵكو لە تەواوی شارە 
ش������یعییەكان  بە شاری بەغدایشەوە، رەوتی سەدر تەنگی بە  
ئەنجوومەن������ی باڵا هەڵچنیبوو، ئەم������ە لە كاتێكدا نابێ ئەوە 
لەی������اد بكەین مالیكی بەیارمەتی رەوتی س������ەدر و بە جیاوا 
زییەكی زۆر زۆر كەم  گەیش������تە پلەی سەرۆك ئەنجومەنی 
وەزیران ، كێشەكە لێرەدایە  ئەمریكا راستە پشتگیری مالیكی 
دەكات بەڵام مالیكیش������ی تەواو بە دڵ نیی������ە، بەڵام جارێ 
جێگرەوە)بەدیل (ی مالیكی نیی������ە، بۆیە ئەمریكا دەیەوێت  
مالیكی تەواو لە ئێران دوور بخاتەوە، تا باشتر پشتی بگرێت، 
ب������ەڵام ئایا مالیكی جورئەتی ئ������ەوە دەكات لە كاتێكدا ئێران 
زۆرترین نفوزی لە باش������ووری عێراق هەیە ،ئەگەر مالیكی 
پشت بە ئەمریكا ببەس������تێ وەك ئێستا خەریكە دەیكات، بەم 
پش������ت پێ بەستنەش  لە رووی سەربازی سەردەكەوێت، بەڵام 
لە رووی سیاسییەوە تووشی قەیرانێكی سەخت دەبێت، چونكە 
چی گرووپی ش������یعە هەیە سۆزو هەوادارییان بۆ ئێران هەیە، 
ئەو كاتە مالیكی تووش������ی دۆڕانێكی سیاسی و  جەماوەری 
دەبێتەوە، بەهەر حاڵ  ئەم پرسە زۆر ئاڵۆزەو وەك یاریكردن بە 
ئاگر وایە ،هێش������تا هەڵوێستی گەورە مەرجەعی شیعییەكان 
كە سیستانییە ،زۆر روون نییە، بەڵام هەڵوێستی  جەعفەری 
پشتگیریكردنە لە  رەوتی سەدر كە جەعفەریش لە بەیتی شیعی 
نزیكە، بۆیە مالیكی  بەهۆی ئەم شەڕەوە هەندێك دەستكەوت 
بەدەس������ت دەهێنێت  بەتایبەت لەلایەن ئەمریكییەكانەوە، بەڵام 
دوورنییە چەند دەس������تكەوتێكیش لەدەس������ت بدات، لەكاتێكدا  
ئەم ش������ەڕە كۆتایی نایەت چونكە تەنها بەس������رە نییە، بەڵكو 
ن������او بەغ������داش گەورەترین ئاڵۆزی تێكەوت������ووە، بە ناوچەی 

سەوزیشەوە.   

كۆنترۆڵكردنی دەسەڵات، ناوچە شیعە 
نشینەكانی بەرەو نەهامەتی برد



سەروتار

سالار عوسمان

دەم������ەوێ بەنێو مانا و ئام������اژە ف������رە رەهەندەكانی كۆڕەو 
)1991/3/31( گ������وزەر بكەین، لەم گوزەركردنەدا س������ەرنجتان 
بۆ یەكێك لە وێس������تگە هەر گرنگەكانی مێژوویی بزووتنەوەی 
رزگاریخوازی گەلی كوردس������تان رادەكێش������م كە بە بڕوای من 
تائێستا بایەخێكی شایەن باسی پێ نەدراوە، بەر لە 17ساڵ لە 
كوردستانی باش������وور گەل بە تێكڕا و لە كۆڕەوێكی فرەمانادا 
رژێمی بەعسی رەتكردەوە و لە نێو ئەو رەتكردنەوە سیاسییەشدا 

ماناگەلێك خۆ نمایش دەكەن كە ئەمانە پاژێكن:
-1 كورد نایەوێ چیتر ژێردەست بژی.

-2 كورد لە كۆڕەودا راپەڕینی كردە هەقیقەت.
-3 ئەو ئازادییەی لە دەرئەنجامی راپەڕینەوە وەدەست هاتووە 

كورد دەیپارێزێ و بەرەڤانی لێ دەكات.
-4 ت������ا رادەی مەرگ ئام������ادەی قوربانیدانە، بەڵام ئامادە 
نییە بچێتەوە ژێردەس������تی بەعس، ئەو گیانی قوربانیدانە دواتر 
هاوكێشە سیاسی و سەربازییەكانی گۆڕی و رژێمی ناچار كرد 

داوای دانوستان بكات.
-5 ترازان و تێپەڕاندنی مەس������ەلەی كورد لە مەسەلەیەكی 
ئینس������انی بۆ مەسەلەیەكی سیاسی، مەس������ەلەی میللەتێكی 
بەش������خوراو، نەگەیشتوو بە مافە سیاس������ی و نەتەوەییەكانی.. 
چونكە تا ئەو كاتیش زۆربەی نێوەندە بڕیاربەدەستەكانی دونیا 
وەك مەسەلەیەكی ئینسانی تەماشای كێشەی كوردیان دەكرد.

-6 راكێش������ان و كۆكردنەوەی سۆز و سەرنج و بڕوای نێوەندە 
بڕیار بەدەستەكانی دونیا بۆلای كورد و مەسەلە سیاسییەكەی، 
ئەو مەسەلە رەوایەی رژێمی بە ئاگرو ئاسن مامەڵەی لەگەڵدا 
دەكرد، دونیاش لە ئاستیدا بێ دەنگ، بێ هەڵوێست!!.. تەنانەت 
لە زۆربەی وێستگە گرنگەكانی مێژووشدا دژ بە مەسەلەكە و 

كۆك لەگەڵ دوژمن!
-7 خۆرێكخستنەوەی بەرەی سیاسیی و باشتر ئامادەكردنەوە و 
بەهێزكردنەوەی پێشمەرگە بۆ رووبەڕووبوونەوە و پێشهاتەكان!..

-8رێگەگرتن لە ڕشتنی خوێنی خەڵكی سڤیلی كوردستان 
بەبێ ئامانج، بە واتایەكی دیكە پارێزگاریكردن لە ئینس������انی 

كورد!
* ئەمانە بەش������ێكن ل������ەو مانا و ئاماژە سیاس������ییانەی كە 
ك������ۆڕەو كردیە پێناس������ەی خۆی، دواجار س������ەرجەم ئەو مانا و 
ئاماژانە چوونە نێو پراكتیزە بوون و ئەوە بوو بەرەی كوردستانی 
رێكخراوتر و بە بەرنامەتر لەگەڵ پێشهاتەكان بەرخوردی كرد و 
هاوكێشە سیاسیی و سەربازیی و جەماوەرییەكانی بەلای خۆیدا 

شكاندەوە، گرنگترینیان.
-1 ش������كاندنی هێزە س������ەربازییەكانی بەعس لە كۆڕێ و 

ئەزمیر و دهۆك.
-2 ناچاركردنی رژێم بە پاشەكش������ە و وەس������تان لە شوێنی 

خۆی و هێرش نەكردن.
-3 كش������انەوەی دەزگا ئیدارییەكانی رژێم كە بووە مایەی 

دروستبوونی بۆشاییەكی ئیداری لە كوردستان .
-4 لاوازكردن و بچووككردن������ەوەی جوگرافیای هێزەكانی 
رژێم لە كوردستان كە دواتر وای لە رژێم كرد داوای دانسوتان 

بكات!
س������ەر لەبەریی ئەو رۆژانە بە راپەڕینیشەوە وێستگەیەكی 
هەرە گرنگ������ی مێژوویی بزاڤی سیاس������ی و رزگاریخوازیی 
گەلی كوردس������تانە كە س������ەرۆك مەس������عود بارزانی لە نێو 
جەرگەی خاكی كوردس������تان و لە نێو مەیدانەكانی شەڕو لە 
س������ەرۆكایەتیكردنی بەرەی كورد لە كوردستاندا رابەرایەتی 
دەك������ردو هەم������وو هێزو توانای سیاس������ی و عەس������كەریی و 
جەماوەرییەكانی كوردستانی بەرەو لووتكەیەك ئاراستە دەكرد 
كە دەكرێ ناوی لێنێین)ئازادكردنی كورس������تان و بەرگریكردن 

لە نیشتمان(..
وتارە ئاگرین و ئاییندەبین و ئومێدبەخش������ەكانی سەرۆك لە 
رۆژانی راپەڕین و ك������ۆڕەو و دوای كۆڕەو، بوون بە بەرنامە 
و میتۆد بۆ بنیادنانی ژیانی سیاس������ی لە كوردستان و لە نێو 
ئەو میتۆدە رۆش������نەدا )ئازادیی، هەڵبژاردن ، دیموكراسی، 
گەڕانەوە بۆ رای گەل، سەروەری یاسا، بە موئەسەسات بوون، 
فرەیی سیاس������ی، بەیەكەوە ژیان، لێبووردەیی، پێش������كەوتنی 
كۆمەڵایەتی و كلتووریی، بایەخ������دان بە جەماوەر و...هتد( 

بوون بە بنەما و دواتر كوردستانی گەیاندە ئەمڕۆ!!.. 
ئەمڕۆ هەروا بە ئاس������انی كەڵەگ������ەت نەبووە گەورەبوونی 
ئەم������ڕۆ كاری دوێنێیە! .. دوێنێی������ەك پڕاوپڕ لە تەحەدیات- 
لە س������ووربوون- لە حیكم������ەت - لەوڵاتپارێزیی..!! هەر بۆیە 
دەمەوێ بڵێم نەوەی نوێ هەندێ جار كە قسە دەكات نایەوێ 
ئەم راس������تیانە وەك خۆی ببینێ!.. هەندێ جار خۆی كەمی 
پێی������ە كەچی زۆری لێدەكا!.. هەن������دێ كەڕەتیش زۆر دەڕوا 
ئاوڕنادات������ەوە!!.. زۆر رەش دەبینێ و كەم س������پی!!... كوڕەو 
رۆژێكی س������پی بوو، راپەڕین س������پیتر، لە هەموویان س������پیتر 
پاراستنی راپەڕین و دەستكەوتەكانیەتی كە ئەمڕۆ هەموومان 

Salar osman@yahoo.comلەسایەیدا بە ئازادیی دەژین و هەنگاو دەنێن!!!

كۆڕەو 
وێستگەیەكی گرنگ لە مێژوودا

لە نێوان چەند حیزب و هێزێكی سیاسیی شیعە. سوپای 
مەهدی بە هۆی هاوكاریەكانی ئێران لە ماوەی دوو ساڵی 
رابردوودا نەشونما كردنێكی زۆری بە خۆیەوە دی. خەریك 
بوو بەم دواییە جێگە بە پێگەكانی حزبی دەعواو لایەنەكانی 
دیكەو مەرجەعیەتی سیس������تانی لەق دەكرد. جبەخانەیەكی 
زۆری چەكیش������ی پەیدا كرد بوو. ترس������ی ئ������ەوە هەبوو لە 
هەڵبژاردنی داهاتوودا هێزێكی زۆر گەورەتر لەوەی ئێس������تا 

پەیدا بكات.
دووەم، ئەگەر ش������ەڕەكە لە پێناو گێڕانەوەی دەس������ەڵاتی 
حكومەت بێت بۆ بەس������رەو دەوروبەری، ئەوا لە هەمان كاتدا 
شەڕێكە لە پێناو دەست بەس������ەرداگرتنی سامانی نەوت و 
بازرگانیی و بە قاچاخ بردنی نەوتی ناوچەكەیە. بەرپرسانی 
وەزارەتی نەوت������ی عیراقی دەوری زۆریان لەو قاچاغچێتیە 
هەیە. دیارە، بەسرە گەورەترین كێڵگەی بەرهەمهێنانی نەوت 
و دەرگای فرۆش������تنی نەوتە لە عیراق������دا. لەو ناوچەیەدا 
ب������ازاڕی قاچاغچێتی ن������ەوت لە ئەوپەڕی ب������رەو دایە بە 
تایبەتی لە رێگ������ەی ئێرانەوە. هەندێك لە س������ەرچاوەكان، 
رێژەی فرۆش������رانی نەوتی قاچاغ لەم ناوچەیە، رۆژی بە 

یەك ملیۆن بەرمیل لە قەڵەم دەدەن. 
س������ێیەم، ئەگەر ش������ەڕەكە بۆ پاك كردن������ەوەی ناوچەكە 
بێت لە نفووزو دەس������ەڵاتی ئێران، ئەوا هەموو ئەو حیزب و 
هێزە سیاس������یانەی ئەمڕۆ خەریكی قڕ كردنی یەكترین، بە 
حزبەكەی ئەلمالیكیشەوە، هەر لە كۆنەوە دەست پێشكەر بوون 
لە هێنان و بڵاو كردنەوەی دەسەڵاتی ئێران لە ناوچەكەدا. 
بە هەر حاڵ، نە كات كاتی ئەو جۆرە تۆمەت گۆڕینەوانەیە 
و نە كوردیش بە ش������ێوەو پێوانەی ئەوان سیاس������ەت دەكات. 
لەگەڵ ئەوەش، مەعلوومە رەوتی سەدرو سوپای مەهدی، 
لە ماوەی چوار س������اڵی رابردوودا دوژمنایەتیەكی زۆریان 
لەگەڵ ئەمریكا پەیدا كرد. لە ئەنجامیشدا زۆرتر بەرەو ئێران 
رۆیشتن. لەوەش بەولاتر، ئەلمالیكی هاوپەیمانی ئەمریكایە 
ئێمەش وەك بەش������ێكی گرنگ لە حكوم������ەت و دەوڵەتی 
عیراق، بەرژەوەندیمان لەوە دایە پش������تگیری حكومەتەكەی 
بكەی������ن. بەڵام بەهۆی ئاڵۆزیەكان������ی ئەمڕۆی بارودۆخی 
عیراق و نادیاریی دواڕۆژی هەندێك لە مافە گرنگەكانی 
ئێم������ە لەو وڵاتەدا، هەروەها بە هۆی تێكقڕژانی بارودۆخی 
ناوچەكەو س������ەختی و زەحمەتیی هەلومەرجی سیاسەت لە 
دەوروبەرمان������دا، وا چاكە بۆ ك������ورد ئەوەندەی پێی دەكرێت 

خۆی لەو شەڕە دوور بگرێت. 
بێگوم������ان، بەرژەوەندیی كورد لەوەدایە پش������تی ئەمریكا 
بگرێت. بەڵام لە هەمان كات������دا بەرژەوەندیمان لەوەش دایە 
دوژمنایەتی ئێران نەكەین. تا ئێستا هیچی ئەوتۆ لە ئارادا 
نیە نیش������انی ئەوە بدات كە كورد بە تەنگ ئەوەوەیە خۆی 

بخاتە ناو بازنەی پش������تگرتنی لایەنێك لە دژی لایەنەكەی 
دیكە. لەگەڵ ئەوەش، پێویستە بگوترێت كە دەبێت كورد لە 
ئاس������ت ئەو جۆرە شەڕانەی عیراق هوشیارانە بجولێتەوە. بە 
بەهانەی پشتگیری كردن لە حكومەتی ئەلمالیكی یان هەر 
لایەنێكی دیكە خ������ۆ نەخاتە بەرەی عیراقیە ناكۆكەكانەوە. 
راس������تە ئێمە لە ب������ەرەی حكومەتی عیراق داین. راس������تە، 
ئێمە لە دژی هەموو دەس������ت درێژی كردن و تەدەخولێكی 
ناوچەیین لە كاروباری ناوەخۆی عیراق. راستە ئێمە لەگەڵ 
دیموكراتی و دەستوورو یاساین. بەڵام لە هەمان كاتدا، ئێمە 
لەنگەری پاراس������تنی پێكەوەژیانی ئاشتیانەین لە عیراقدا. 
ئێم������ە لەگەڵ ئەوەین هیچ ل������ەو پێكهاتانەی ناو عیراق بە 
ش������ەڕو ناكۆكیی چەكدارانە جیاوازیەكانی خۆیان چارەسەر 
نەك������ەن. هەروەها لەگەڵ ئەوەین عیراق و حكومەتی عیراق 
پەیوەندیەكانیان لەگەڵ دەوروپشت تووشی قەیران و ناكۆكی 
و شەڕو ئەزیەت نەكەن. بەڵام، گرنگ لە ئەمڕۆی عیراقدا 
ئەوەیە كە ئەم ش������ەڕە بە سەركەوتنی هیچ كام لە لایەنەكان 
تەواو نەبێت، چونكە س������ەركەوتنی لایەنێك لەو دوو لایەنانە 
رەنگە تەرازووەكانی هێز لە ن������او عیراقدا بە تەواوەتی تێك 
بدات. وەك مەعلووم������ە، تێكچوونی لەنگەری تەرازووەكان 
لە عیراقی ئەمڕۆدا رەنگدانەوەی خراپی لێ دەكەوێتەوە بۆ 

كوردو عەرەبی سوننەو تەواوی پێكهاتەكانی دیكە. 
خاڵێكی دیكەش ئەوەیە ك������ە ئەلمالیكی تاوەكو ئەمڕۆ 
بە شێوەیەكی راست و دروست حكومەتەكەی خۆی بەڕێوە 
نەبردوەو زۆر جار قازانجەكانی عیراقی كردوە بە قوربانیی 
قازانجە حیزبی و مەزهەبیەكانی خۆی. بۆیە، پڕۆس������ەی 
سیاس������ی لە عیراقدا هەمیش������ە تەگەرەو گرفتی هاتۆتە 
پێش. بە هۆی گرفت و كێشەكانی ئەلمالیكی نە سوننەی 
عەرەب توانیویانە خۆیان لەگەڵ سیس������تەمە سیاسیەكەی 
ئەم������ڕۆی عی������راق بگونجێنن و نە ك������ورد توانیویەتی بە 
بەش������ێكی گرنگی مافە دەس������تووریەكانی خۆیان شاد بن 
و نە دیموكراس������یش بە ش������ێوەیەكی رێك و پێك لەو وڵاتەدا 
دامەزراوە. بۆیە، كەوتنەوەی ش������ەڕی لەم جۆرە، زادەیەكی 
ئاسایی سیاس������ەتە هەڵەكانی ئەلمالیكیە. بەرپرسیارێتیی 
هەڵگیرس������اندن و راگرتنیش������ی هەر تەنیا لە ئەستۆی ئەو 

دایە.
خۆ ئەگەر بازنە دوورەكەی رووداوەكانی بەسرە لەبەر چاو 
بگرین و بڵێین شەڕ شەڕی ئێران و ئەمریكایە، ئەوا دیسانەوە 
دەبێت ئەو راستیە لەبەر چاو بگرین كە هاندەرو هاوپەیمان و 
پشتگری موقتەدا سەدر لە عیراق دا ئەلمالیكی خۆی بووە. 
لێرەش هەڵە هەڵەی ئەلمالیكی خۆیەتی و ناكرێت گەلانی 
عیراق باجی سیاس������ەتە هەڵەكانی ب������ە خوێن و كاولكاری 

بدەنەوە. ئەلمالیكی ئەوە دەدورێتەوە كە چاند بووی. 

ئەگەر شەڕەكە لە پێناو 
گێڕانەوەی دەسەڵاتی 

حكومەت بێت بۆ 
بەسرەو دەوروبەری، 

ئەوا لە هەمان كاتدا 
شەڕێكە لە پێناو دەست 
بەسەرداگرتنی سامانی 

نەوت و بازرگانیی و بە 
قاچاخ بردنی نەوتی 

ناوچەكەیە

ئەگەر شەڕەكە بۆ پاك 
كردنەوەی ناوچەكە بێت 

لە نفووزو دەسەڵاتی 
ئێران، ئەوا هەموو ئەو 

حیزب و هێزە سیاسیانەی 
ئەمڕۆ خەریكی قڕ كردنی 

یەكترین، بە حزبەكەی 
ئەلمالیكیشەوە، هەر لە 

كۆنەوە دەست پێشكەر 
بوون لە هێنان و بڵاو 
كردنەوەی دەسەڵاتی 
ئێران لە ناوچەكەدا

سامی شۆرش

هەفتەیەكە، شەڕو شۆڕو پێكدادانێكی سەربازیی توندوتیژو 
خوێناوی لە بەس������رەو بەغداو شارەكانی خوارووی عیراق لە 
نێوان هێزەكانی شیعە، بە تایبەتی لە نێوان حكومەتی نوری 
ئەلمالكی و س������وپای مەهدی بە س������ەركردایەتی موقتەدا 
سەدر لە ئارادا یە. ئەمریكاو عیراق و ناوچەكە بایەخێكی 
زۆر بە ش������ەڕەكە دەدەن، چونكە زۆربەیان وای لێك دەدەنەوە 
ش������ەڕەكە لە نێوان دوو بەرە دایە: بەرەی یاس������او حكومەت 
ك������ە ئەلمالیكی نوێنەرایەتی دەكات و بەرەی یاخی بووان و 

یاساشكێنان كە سوپای مەهدی نوێنەرایەتی دەكات. 
راستە، شەڕەكە شتێكی لەو مەسەلەیە تێدایە. بەڵام ئەو 
ش������تە هەموو ناوەرۆكی ش������ەڕەكە نیە. هەروەها راستە، لە 
جەوهەردا شەڕەكە دەربڕی ململانێكانی ئەمریكاو ئێرانە لە 
عیراق. بەڵام لەوەش راستتر ئەوەیە كە شیعە وەك بونیادی 
سیاسی بزووتنەوەیەكی یەكگرتوو نیە، بەڵكو چەندین گرێو 
درزو ناكۆكی������ی گەورەی تێدایە. ئ������ەم درزو ناكۆكیانە لەو 
چوار ساڵەی رابردوو زۆر لە جاران زەقتر بووەوە بە تایبەتی 
دوای ئەوەی ئێران و سوریا دەستیان خستە ناو بزووتنەوەكە. 
ئینجا راس������تە، س������وپای مەهدی چەندین گروپی چەتەو 
دەستدرێژكارو بگرە تیرۆریستیشی تێدایە. بەڵام لە تەك ئەو 
راستیە، راس������تیەكی دیكەش هەیە كە دەڵێت وا باشترە بۆ 
عیراق پێكهاتەیەكی وەكو شیعە تەنیا جڵەوەكەی لە دەست 
یەك تاكە هێزی سیاس������ی نەبێت. لەوانەش بەولاتر، راستە 
بەشێك لە هەوڵەكانی ئەلمالیكی بۆ پەخش كردنی دەسەڵاتی 
دەوڵەت و حكومەتە بەس������ەر ناوچەكانی خوارووی عیراق. 
بەڵام لەولاتر راستیەكی دیكەش هەیە كە ماوەیەكە هەموو 
جیهان باس������ی لێ دەكات ئەویش مەسەلەی ناكۆكیەكانی 
نێوان ش������یعەیە لە س������ەر بازرگانی و قاچاغچێتی نەوتی 

بەسرەو دەوروبەری.
لە لایەكی دیكەش������ەوە دەتوانی������ن رووداوەكان بگێڕینەوەو 
بڵێین: راس������تە، ئەلمالیكی جێگەی رەزامەندی ئەمریكایە 
و بۆ كوردیش وا باشە پشتی حكومەتەكەی بگرێت. بەڵام 
هەر ئەو ئەلمالكیە بوو تا ئێستایشی لەگەڵ دا بێت ملی بۆ 
جێ بە جێ كردنی دەستوور دانەدا. هەر ئەو ئەلمالكیە بوو 
رێگەی لە جێ بە جێ كردنی ماددەی 140 و مەسەلەی 
كەركووك دەگرت. هەر ئەویشە تا ئێستا تەگەرە دەخاتە سەر 

فایلی نەوت و گاز لە عیراق و كوردستاندا.

ئینجا، راس������تە ئەلمالیكی سیاس������ەتمەدارێكی شیعەی 
میانڕەوە. سەرۆكی ئەنجومەنی وەزیرانی عیراقە. كوردیش 
بەش������دارێكی كاریگەرە لە حكوم������ەت و دەوڵەتی عیراق. 
بەڵام، هەمان ئەو ئەلمالیكیە بە هەموو شێوازێكی ئاشكراو 
نهێنی هەوڵ������ی دەدا دەرگا لەبەردەم فش������ارەكانی ئەنقەرە 
بكاتەوە بە س������ەر كورد. لە كاتی هێڕش������ی سوپای توركیا 
بۆ سەر هەندێك لە ناوچەكانی كوردستانی عیراق، بە پەلە 
خۆی پێچایەوەو س������ەفەری لەندەنی كرد تا هیچی ئەوتۆ 
لە بارەی هێرش������ەكەوە نەڵێت. هەر نوێنەرانی ئەو ئەلمالكیە 
بوون بە زمانێكی شاش هاواریان دەكرد )كورد هەر لە كاتی 

تەنگانەدا عیراقێتی خۆی بە بیر دێتەوە(. 
لە لایەكی دیكە، راستە، سوپای مەهدی بۆتە كەناڵێكی 
س������ەرەكی بۆ دزە كردنی دەس������ەڵات و نفووزی ئێران بۆ ناو 
عیراق. بەڵام، رێگە گرت������ن لە نفووزی ئێران لە خوارووی 
عیراق ئەركی كوردستان نیە بەڵكو ئەركی هێزە سیاسیەكانی 
شیعەیە. رێگە گرتن لەو دەسەڵاتە ئەگەر یارمەتیی دیكەی 
بوێت ئەوا ئەمریكا هەیە با ئەو یارمەتی ئەلمالیكی بدات 
نەك كوردس������تان. كورد پێویس������تیی بە دوژمنایەتی كردنی 
ئێران نیە. چەند ئەلمالیكی خۆی تووشی دوژمنایەتی كرد 
لەگەڵ توركیا لە بەرامبەر هەڕەشەو هێڕشەكانی ئەو وڵاتە، 
هەقە ئێمەش هەر ئەوەندە خۆمان تووشی دوژمنایەتی بكەین 
لەگەڵ ئێران لە بەرامبەر دزە كردنی دەس������ەڵاتی ئەم وڵاتە 

بۆ خوارووی عیراق. 
مەبەس������ت لەم قسانە تۆڵەس������ەندنەوە نیە لە ئەلمالیكی. 
هەروەها مەبەست لاگرتنی لایەنێك لەو دوو لایەنەی شەڕی 
خوارووی عیراق نیە چونكە وەك مەعلوومە سوپای مەهدی 
لایەنە سەركێش������ەكەو شەڕفرۆشەكەو لایەنە نەگونجاوەكەیە 
لەگەڵ یاساو حكومەت و س������ەقامگیری. بەڵكو قسەكان 
بۆ ئەوەیە ك������ە بگوترێت هەقە كورد خۆی نەكات بە لایەن 
لەو شەڕەدا. هەقە پش������تگری هیچ لایەنێك نەبێت، بەڵكو 
بانگهەڵدێری ئاشتەوایی و چارەسەری سیاسی كێشەكانی 

بەسەرەو خوارووی عیراق بێت. 
بۆ زیاتر رۆش������نایی خستنە س������ەر لایەنەكانی ئەو شەڕو 

شۆڕە، وا چاكە ئاوڕ لەو چەند خاڵەش بدرێتەوە:
یەك������ەم، ئەگەر ش������ەڕەكە لە م������ەودای دووردا لە نێوان 

ئەمریكاو ئێران بێت، ئەوا لە مەودای نزیك و بینراودا 

وا چاكە شەڕی بەسرە رابگیرێت
وا چاكتریشە كورد نەبێتە لایەن

تايبەت بۆ گوڵان دەینووسێ

شەڕی بەسرە
لە نێوان چەسپاندنی یاسا و جێبەجێكردنی یاسای هەرێمەكان

15

ش������ەڕی بەس������رە كە هەموو لایەنەكانی ناو پەرلەمانی عێ������راق بەجۆرێك لە 
ج������ۆرەكان پش������تگیری لێدەكەن، بە تەیاری سەدریش������ەوە، پێدەچێت هەروا بە 
ئاس������انی كۆتایی نەیەت و بە دوای خۆیدا چەند كێشەیەك بوروژێنێتەوە كە 

ئاستەنگن لەبەردەم پرۆسەی سیاسی عێراقدا.
ئەم شەڕە لەگەڵ ئەوەی لە ژێر ناوی چەسپاندنی یاسا و رووبەڕووبوونەوەی 
ئ������ەو گروپە یاخبووە پیادە دەكرێت و هەموو لایەنەكانیش پش������تگیری خۆیان 
بۆ سەروەری یاس������ا و گێڕانەوەی سەقامگیری دووپات دەكەنەوە، بەڵام وەك 
جاب������ر خەلیفە جێگری س������ەرۆكی پارتی فەزیلە ل������ەم راپۆرتەدا بە گوڵانی 
راگەیاندووە، هۆكاری سیاسیش������ی لە پش������تەوە دەخوێندرێتەوە و بە جۆرێك 
لە یەكلاییكردنەوەی دەس������ەڵات و فراوانكردنی هێز و باڵادەستی لایەنێك لە 
قەڵەم������ی دەدات. بەهەر حاڵ هۆكار و داینەمۆی ئەم ش������ەڕە هەر هۆكارێك 
بێت، ئەوا بۆ بارودۆخی ئێستای عێراق، هۆكارێكی خراپە و رەوشی سیاسی 
عێراق بەرگەی ئەو هەموو ناس������ەقامگیری و ئەو گەندەڵییە فراوانە ناگرێت 
كە ئێستا لەناو حكومەتی عێراق دا هەیە، هەروەها كێشەكانی عێراقیش كەم 

نین هەتا كێشەی تریان بێتە سەر.
بەسرە وەك فاكتەری هێز لە جوگرافیای باشووری عێراقدا

بەس������رە دەروازەی سەرەكی عێراقە بۆ گەیشتن بە دەریا و دەروازەی بازرگانی 
فراوانە لەگەڵ جیهانی دەرەوە، هەروەها بەس������رە كە دووەمین شاری گەورەی 
عێراقە دوای بەغدا خاوەنی سەرچاوەیەكی گەورەی پەترۆڵە بە دڵی ئابووری 
و ستراتیژی باشووری عێراق دادەنرێت كە هاوبەندی شیعە دەخوازن و هەوڵی 
بۆ دەدەن بەش������ێك بێت ل������ە هەرێمی فیدراڵی باش������ووری بەغدا، لایەنەكانی 
دیكەش وەك پارتی فەزیلە هەوڵدەدەن بەس������رە هەرێمێكی سەربەخۆ بێت، یان 

لانی كەم تەنیا ناسریە و عەمارەی لەسەر بێت.
هەربۆیە دروس������تبوونی ش������ەڕ لەناو بەسرە و رەهەندی جیاواز و هەمە جۆری 
لێدەكەوێتەوە و مەترسی ئەم شەڕەش ئەگەر هێندەی مەترسی ئاڵۆزی بەغدا 

نەبێت كەمتر نییە.

سەردانی چینی بۆ عێراق پەیوەندی بەم قەیرانەوە
لایەنی هاوبەندی ش������یعە ئ������ەوە رەتدەكەنەوە كە س������ەردانەكەی دیك چینی 
پەیوەندی بەم قەیرانەوە هەبێت، بەڵام لایەنەكانی دیكە پێیان وایە س������ەردانی 
چین������ی هاوكاتە لەگ������ەڵ وادەی تەواوبوونی ئەو 18 مانگەی كە یاس������ای 
هەرێمەكانی پێ دواخرابوو، هەربۆیە ئەم قەیرانە دروستكرا بۆ ئەوەی یاسای 

هەرێمەكان بەگشتی و بوونی پارێزگایەك بە هەرێمێك جێبەجێ نەكرێت.
بێگومان س������ەردانی دیك چینی جێگری س������ەرۆكی ئەمەری������كا بۆ عێراق 
بەدواداچوونی بەرەو پێش������ەوەچوونەكانی پرۆس������ەی سیاس������ی لە عێراقدا و 
هاندانی عێراقییەكانە بۆ پەلەكردنی لە دەركردنی یاس������اكانی وەك یاس������ای 
نەوت و یاس������ای هەڵبژاردنی پارێزگاكان و یاس������ای هەرێمەكان، بەڵام دیك 
چین������ی لایەنگیری هی������چ كام لەو بۆچوونانە نییە ك������ە دەیانەوێت هەرێمی 
باشووری بەغدا 9 پارێزگا بێت، یان وەك پارتی فەزیلە كە هەوڵدەدات بەسرە 

یەك هەرێمی سەربەخۆ بێت.
هەڵوێستی سیستانی پارسەنگی شەڕەكەیە

لەگ������ەڵ ئ������ەوەی ئایەتوڵڵا سیس������تانی وەك مەرجەعی باڵای ش������یعە زۆر 
تێكەڵاوی وردەكارییەكانی دەسەڵاتی سیاسی لە عێراقدا نابێت، بەڵام فەتوا 
و لێدوانەكانی كاریگەرییەكی زۆریان لەس������ەر شەقامی عێراقی بەگشتی و 

شەقامی شیعە بەتایبەتی هەیە.
لەم قەیران������ەدا ئەنجوومەنی باڵای ئیس���ل��امی لە عێ������راق، وەك لە دوایین 
كۆنگ������رەدا ئاش������كرایان كرد ك������ە ئەنجوومەنی باڵا فەت������وا و رێنماییەكانی 
ئایەتوڵڵا سیستانی جێبەجێ دەكات، هەڵوێستی سیستانی بە دژی یاخیبووان 
و پێشێلكارانی یاسا دەخوێنێتەوە، هەربۆیە راشكاوانە پشتگیری لە حكومەت 
و دژی ئەو گرووپە رادەوەس������تن كە حكومەتی عێراق لە بەس������رە رووبەڕووی 
بۆتەوە، ئەم هەڵوێس������تە ئەوەمان پیش������ان دەدا كە ئەم شەڕە بەلای حكومەتی 
عێراقدا دەش������كێتەوە، بەڵام ئەوەمان پێناڵێت دوایی كۆتایی و تەواوبوونی ئەم 

قەیرانە لەسەر ئاستی سیاسی چی روودەدات.

بەسرە پێویستی بە رێگە چارەی ئەمنی هەبوونەك 
ئۆپەراسێونی سەربازی

* تێڕوانینی بەڕێزت چییە لەسەر تێكچوونی بارودۆخی بەغداو 
بەسرە؟

- بەڕای من، هۆكاری تێكچوونی بارودۆخی ئاسایش������ی شاری 
بەس������رەو پارێزگارەكانی تری عێ������راق دەگەڕێتەوە بۆ ئەو هەڵمەتە 
س������ەربازییە كتوپڕەی كرایە س������ەر شاری بەس������رە . بەڕای ئێمە، 
شاری بەسرە پێویستیی بە ئۆپەڕاسیۆنی سەربازی نەبوو، ئێمەش 
هەر لەسەر ئەو ش������تە رێككەوتبووین، مەبەستم ئەوەیە، زۆرینەی 
نوێنەرانی ش������اری بەسرە لە پەرلەمان و هەروەها لەپەرلەمانتارانی 
لیس������تی عێراقی و كوتلەی سەدرو بەرەی تەوافق و حزبی فەزیلە 
لەگەڵ هەندی برایانی تر ل������ە ئیئتیلاف، هەموومان رێككەوتین 
لەس������ەر ئەوەی كە ش������اری بەسرە پێویس������تیی بە رێگاچارەیەكی 
ئەمنی هەیە، نەك سەربازی، ئەمە لە لایەنێكەوە. لە لایەكی ترەوە، 
هەر لەگەڵ هاتنی ئەم ئۆپەڕاس������یۆنە سەربازییە بۆ شاری بەسرە، 
برایانمان لە سوپای مەهدی هەستیان كرد كە ئەزموونی پێشتری 

پارێزگاكانی فوراتی ناوەڕاس������تیان بەسەردا دووبارە دەبێتەوە، بۆیە 
بەرپەرچیان دای������ەوە . ئەمە وێڕای ئ������ەو مەینەتییەی كە كاتی 
خۆی دووچاری بووبوونەوە، مەبەستم، لە پیشێل كردنی مافەكانی 
مرۆڤ و چەوس������اندنەوەیان، بۆیە، بەڕای ئێمە، ئەوان هەستان بە 

راوەستان لەدژی ئەم ئۆپەڕاسیۆنە سەربازییە.

لەگەڵ ئەوەی هۆكارە ئاشكراكان ئەمنی و یاسایین
بەڵام هۆكاری سیاسیش لە پشت ئەم شەڕەوە هەیە

* بەڕای ئێوە، هۆكاری هەڵایس������انی ئەم شەڕە بۆ قاچاخ بردنی 
نەوت دەگەڕێتەوە لە بەسرە یان نە؟

- ئ������ەو هۆكارانەی ك������ە راگەیەن������دراون، هۆكاری یاس������ایی و 
ئەوانەی كە بە ئاسایش������ەوە پەیوەستن، بەڕای من، هەرچەندە ئەم 
هۆكارانە تا رادەیەك دروستن، بەڵام هۆكارێكی سیاسی شاراوەش 
لەدوواوەی ئەنجامدانی ئەم ئۆپەڕاسیۆنە سەربازییە هەیە، هۆكارە 
سیاسییەكەش بریتییە لە نزیك بوونەوە لە رێكەوتی كۆتایی هاتنی 
18مانگەك������ە) لەمانگی نیس������انی 2008 ماوەی ئەو 18 مانگە 

جابر خەلیفە جێگری سەرۆكی پارتی فەزیلە بۆ گوڵان:

نابێت بە بیانووی لێدانی گروپێك 3 ملیۆن 
كەس سزا بدرێت

 بەڕێز جابر خەلیفە 
جگێری سەرۆكی پارتی 

فەزیلە و سەرۆكی لیستی 
فەزیلەیە لە پەرلەمانی 

عێراق، ئەو ئاژاوەی بەسرە 
وا دەبینێت كە هۆكارێكی 

سیاسی لە پشتەوەیە و 
پەیوەنددارە لەگەڵ وادەی 

نزیكبوونەوەی جێبەجێكردنی 
یاسای هەرێمەكان.

هەروەها سەبارەت بە 
بەسرەش، حزبی فەزیلە 

بەسرە بە بنكەی جەماوەری 
خۆی دادەنێت، هەربۆیە بە 
پێویستیمان زانی سەبارەت 

بە بارودۆخی ئاڵۆزی بەسرە 
پەیوەندی بە بەڕێز جابر 
خەلیفە بكەین و بەڕێزی 
بەمجۆرە بۆ گوڵان هاتە 

ئاخاوتن.

تەواو دەبێت كە پێش������تر لە پەرلەمانی عێراق یاس������ای پێكهێنانی 
هەرێمە فیدرالییەكانی دواخس������تبوو( بۆ جێبەجێكردنی پێكهێنانی 
هەرێمەكان و ئەوەی دەیانەویت هەرێمەكە لە 9 پارێزگاو پێكهێنانی 
هێزێكی سیاس������یی فراوان لە باش������وور، هەروەها پڕۆژەیەك هەیە 
لەدژی پێكهێنانی هەرێم لە یەك پارێزگا، س������ەرەڕای رێككەوتی 
هەڵبژاردنەكان������ی ئەنجوومەنی پارێزگاكان. بەڕای من، هۆكاری 
سیاس������ی هەیە لە پش������تەوەی ئەم رووداوانەو هەرچەند شاراوەیەو 
نایدركێن������ن، بەڵام هەر ئەو هۆكارەیە كە بووەتە هۆی روودانی ئەم 

شەڕە.

نابێت شارێكی 3 ملێونی وەك بەسرە
لەبەر گروپێك سزا بدرێن

* ئایا چ مەبەس������تێك هەیە لە هەڵگیرس������اندنی ئەم شەڕە؟ ئایا 
ئەم ش������ەڕە لەنێوانی سوپای مەهدی و حكومەتی مالیكییە؟ یان 
لەنێوانی سوپای مەهدی و هێزەكانی بەدرە؟ هەروەها ئایا مالیكی 
دەتوانێت ئەم شەڕە كۆنتڕۆڵ بكات؟ هەروەكو هەموومان دەزانین، 
ئەمڕۆ پڕۆسەی سیاسی بە ناسكترین بارودۆخەكانی تێدەپەڕێت؟

- بەهیچ ش������ێوەیەك ناتوانین ئەوە دەستنیش������ان بكەین كە ئایا ئەم 
شەڕە لەنێوانی چ لایەنێكە یان لەگەڵ چ لایەنێكە، من دەمەوێت 
ئەوە بڵێم كە نیازێك هەبووە بۆ پیادەكردنی یاسا، بەڵام بەشێوەیەكی 
هەڵە جێبەجێ كراوە، كە لە ئاكامدا بووە هۆی ئیس������تیفزازكردنی 
كەس������انێكی تر. ئێمە لەگەڵ پیادەكردنی یاس������این لە س������ەرجەم 
پارچەكانی عێراق، بەڵام بە مەرجێك یاسا لەسەر هەمووان سەرەوەر 
بێت، هەروەها بەشێوەیەكی رێك و درووست جێبەجێ بكرێت. لەبەر 
ئەوەی ئەمە ش������تێكی ش������یاو نییە ش������ارێكی گەورە كە ژمارەی 
دانیش������تووانی نزیكەی 3 ملی������ۆن هاووڵاتییە، بە هۆی گرووپێك 
س������زابدرێن، ئەو گرووپەی كە حكومەت دەستنیشانیان دەكات و بە 
یاخیبوو ناوزەدیان دەكات. ئەمە درووس������ت نییە و ئێستاش شاری 
بەسرە بە بارودۆخێكی تراژیدییانە تێدەپەڕێت. بە پێی سەرچاوەیەك 
لە پزیشكەكانی نەخۆش������خانەی سەدری فێركاری، هەر دوو رۆژ 
لەم������ەو پێش لەبەر نەبوونی دەرمان و چارەس������ەری پزیش������كی و 
نەبوون������ی پزیش������كەكان، زیاتر لە 20 نەخ������ۆش و بریندار گیانیان 
لەدەست داوە. لە نەخۆشخانەیەكی تر، كە نەخۆشخانەی فەیحایە، 
تەنیا 3 پزیش������كی تێدا كاردەكەن. هەربۆیە زۆر پێویس������تە لەگەڵ 
ئەم جۆرە ئۆپەڕاسیۆنە س������ەربازییانە، خزمەتگوزاریی لە لایەنی 
تەندرووستی و مرۆڤایەتیشەوە هەبێت، وەك ئاو و دەرمان و خۆراك 
و پێداویس������تییەكانی تر. هەر ئەمڕۆ ))مەبەست لە ئەمڕۆ، واتە 
رۆژی پێنجش������ەممەی رابردوو كە دیمانەك������ەی لەگەڵ دا كراوە، 
گوڵان(( دوو پەیوەندیمان پێوە كراوە لە ش������اری بەس������رەوەو باسی 
بارودۆخی بەسرە دەكات كە هاوشێوەیە لەگەڵ بارودۆخەكانی ساڵی 
1991، سەرەوەی ش������ارەكە دووكەڵی رەشەو كوشتن لە شەقامەكان 
دەكرێت و گێرە ش������ێوێنی و بێ سەروبەری هەیە، هەروەها رەوشی 

ئاسایش لە بارێكی زۆر خراپەو بەتەواوەتی تێكچووە.

ئێمە پشتگیری سەروەریی یاسا دەكەین
بەڵام نەك بەو شێوازەی لە بەسرە پیادەدەكرێت

* ش������اری بەس������رە بنكەی س������ەرەكیی حزبی فەزیلەیە، ئێستاش 
هەموو چاوەكان ئاڕاستەی بەسرە كراون، ئایا دەرفەتەكان چین لە 

رزگاركردنی بەسرە لەم بارودۆخە ناخۆشە؟
- ب������ە رای ئێمە، ئێمە وەكو حزبی فەزیل������ە، ئێمە هەردەم جەخت 
دەكەینەوە لەس������ەر پاڵپش������تیكردن و بەهێزكردنی دامودەزگاكانی 
حكومەت و سەروەریی یاسا بەشێوەیەكی راست و دروست. هەروەها 
ئێمە پش������تگیری دەكەین لە س������ەركەوتنی حكوم������ەت لەڕێگای 
بەكارهێنانی رێگاچارەی سەربازی، هەروەكو ئەوەی كە لە زۆربەی 
پارێزگاكانی عێراق و لە ناوچەكانی فوراتی ناوەڕاستیش پیادەكرا. 
بەڵام س������ەرەڕای ئەوەش قەیرانەكە كۆتایی پێ نایەت، لەبەر ئەوە 
پێویس������تە رێگاچارەیەكی ئاش������تییانە هەبێت بۆ چارەسەركردن و 
كۆتای������ی پێهێنانی ئ������ەم قەیرانە، هەروەها س������ەرجەم هێز و لایەنە 
سیاسییەكانی بەس������رە جەخت دەكەنەوە لەسەر س������ەروەریی یاساو 
پاڵپشتیكردنی یاساو ئەوە درووشمی هەموو لایەنەكانە، بۆیە، لەبەر 
ئەوەی وتاری گش������تی لایەن و پارتە سیاسییەكان بەم ئاڕاستەیە، 
ئەوە ناكرێت هێزی سەربازی بەكاربهێنرێت و پێویستە بەشێوەیەكی 
ئاشتییانە چارەسەربكرێت. لەڕووی مەیدانییەوە، بارودۆخی شاری 

بەسرە لە بارودۆخێكی سەخت و زۆر خراپە.

لەبەر ئەوەی هەموو ئەندامانی پەرلەمان ئامادە نابن
هەڵپەساردنی كوتلەی سەدر كاریگەری دەبێت

*«نەسس������ار ئەل روبەیعی« سەرۆكی كوتلەی سەدر لە پەرلەمان 
هەڕەشەی كردووە لەسەر هەڵپەساردنی ئەندامەكانی لە ئەنجوومەنی 
نیشتیمانی. ئایا ئەم هەڵپەساردنە هیچ كاریگەرییەكی دەبێت لەسەر 
یاس������ای نەوت و یاسای پارێزگاكان، هەروەها بەشێوەیەكی گشتی 

لەسەر پرۆسەی سیاسی و ئاشتەوایی نیشتیمانی لە عێراق؟
- برایانمان لە كوتلەی س������ەدر تەنیا لە دانیش������تنی یەكەم ئامادە 
نەب������وون، كە نزیك������ەی كاتژمێرێك������ی خایاند. ب������ەڵام دواتر لە 
دانیش������تنەكانی تر ئامادە بوون، لە دانیش������تنی دووەم و دانیشتنی 
س������ێیەم، هەروەها ئەمڕۆش لە دانیش������تنی پەرلەمان ئامادە بوون. 
بەڵام بێگومان، گەر بێت و ئەندامێتیی خۆیان رابگرن لە پەرلەمان، 
ئ������ەوە كاریگەرییەكی خراپی دەبێت، بەتایبەتی لەبەر ئەوەی چەند 

ئەندامێك لە لیستەكانی تر ئامادەبوونیان نییە.

من كە ئێستا قسەتان لەگەڵ دەكەم لە ناوچەی سەوز نیم، 
لە گەڕەكێكم لە ناو شاری بەغدا، پێتان دەڵێم بارودۆخەكە 

زۆر ناسك و مەترسیدارە
* ئایا ئەم شەڕە تا چەند كاریگەری سلبی لەسەر هەڵوەشاندنەوەی 

حكومەتی مالیكی دەبێت؟
- ئەوەی ئەم������ڕۆ دەبینین، گرژییەك������ی جەماوەریی زۆر هەیە، 
ل������ە زۆربەی پارچەكانی عێراق. تەنیا كوردس������تانی لێ دەرچێت. 
زۆربەی ناوچەكان، كە بریتییە لە ناوچەی ش������یعەكان و ناوەڕاست 
و باش������ووری عێراق، لەگەڵ شاری بەغدا، هەموو ئەم ناوچانە لە 
بارودۆخێكی نائارامە، منیش كە ئێس������تا قس������ەتان لەگەڵ دەكەم 
لە ناوچەی س������ەوز نیم، بەڵكو لە گەڕەكێكم لە ناو گەڕەكەكانی 
ش������اری بەغدا، دەتوانم لێرەوە وەس������فی بارودۆخەكانتان بۆ بكەم، 
كە بارودۆخێكی زۆر ناس������ك و مەترس������یدارە. بۆیە، بەڕای من، 
حكومەت نەدەبوایە ئەم هەنگاوەی جێبەجێ بكردایە، كە ئەگەری 
فەش������ەلی هەیەو لە ئاكامدا دەبێتە هۆی هەڵوەشاندنەوەی رەوشی 

سیاسی و فەشەلی پڕۆسەی سیاسی.

زۆرینەی نوێنەرانی شاری 
بەسرە لە پەرلەمان و 
هەروەها لەپەرلەمانتارانی 
لیستی عێراقی و كوتلەی 
سەدرو بەرەی تەوافق 
و حزبی فەزیلە لەگەڵ 
هەندی برایانی تر لە 
ئیئتیلاف، هەموومان 
رێككەوتین لەسەر ئەوەی 
كە شاری بەسرە پێویستیی 
بە رێگاچارەیەكی ئەمنی 
هەیە، نەك سەربازی

پڕۆژەیەك هەیە لەدژی 
پێكهێنانی هەرێم لە 
یەك پارێزگا، سەرەڕای 
رێككەوتی هەڵبژاردنەكانی 
ئەنجوومەنی پارێزگاكان. 
بەڕای من، هۆكاری سیاسی 
هەیە لە پشتەوەی ئەم 
رووداوانەو هەرچەند 
شاراوەیەو نایدركێنن

ئێمە لەگەڵ پیادەكردنی 
یاساین لە سەرجەم 
پارچەكانی عێراق، بەڵام 
بە مەرجێك یاسا لەسەر 
هەمووان سەرەوەر بێت

سێ جارە وەزیری نەوت

بانگهێشتی پەرلەمانی دەكەین بۆ لێپرسینەوە
بەڵام تائێستا ئامادە نەبووە

* پێش ئەم ش������ەڕە گەندەڵی گرفتی س������ەرەكی عێراق بوو، بەڵام 
ئەمڕۆ دەبینین ئەمەشی هاتە سەر. ئایا ئایندەی ئەم وڵاتە چۆن 

دەبێت و چیی بەسەر دێت لەگەڵ ئەم هەموو كێشەیەدا؟
- پێویستە پابەندبوون هەبێت، هەروەكو ئێوەیش ئاگادارن هەوڵدانێكی 
زۆر هەیە بۆ بانگێش������تكردنی وەزیرەكان و ئەنجامدانی لێكۆڵینەوە 
لەگەڵیان، بەڵام هەموو هەوڵەكان فەش������ەلیان بەدەس������ت هێناوە لە 
پەرلەمان. تاكو ئێس������تا چەندین هەوڵ دراوە بۆ بانگێش������تكردنی 
وەزیری نەوت، تاكو ئێستا 3 جار هەوڵ دراوە بەڵام هیچ جارێكیان 
سەركەوتوو نەبوو و ئێمە وەكو لێژنەی نەوت تاكو ئێستا نەمانتوانیوە 
وەزیری نەوت ببینین لە پەرلەمان سەرەڕای ئەو هەموو داواكارییە 
تاكو ئێس������تا ئامادە نەبووە، بێجگە بانگێشتكردنی وەزیرەكانی تر. 
لەڕاس������تیدا، بڵاوبوونەوەی دیاردەی گەندەڵی لەسەر دەستی چەند 
هێزێك و بڵاوبوونەوەی لە حكومەت دەبێتە هۆی فەرامۆشكردنی 
چەند لای������ەن و هێزێكی تر كە كار دەكەن ب������ۆ بەرەنگاربوونەوەی 
گەندەڵی. ئێمە هەردەم هیواداربووین كە ساڵی 2008 ببێتە ساڵێك 
بۆ بەرەنگاربوونەوەی گەندەڵی، بەڵام وادیارە ئەمەیش پەردەیەكی 
سیاسی بووە، هەروەكو سەردەمی عەباسییەكان لە بەرەنگاربوونەوەی 
زەندەقە، یان وەكو دیاردەی تەشیوع لە سەردەمی ئەمەوییەكان، یان 

بزووتنەوەی شیوعییەت لە سەردەمی بەعس و هتد...

سەردانەكەی دیك چینی بووە هۆی گواستنەوەی شەڕەكە
لە شاری موسڵەوە بۆ شاری بەسرە و پەسەندكردنی یاسای 

پارێزگاكان
*پێش ئەم قەیرانە بە ماوەیكی كەم، دیك چینی جێگری سەرۆكی 
ویلایەتە یەكگرتووەكانی ئەمەریكا سەردانی بەغداو هەولێرو چەند 
دەوڵەتێكی لە ناوچەكە ك������رد. ئایا بە تێڕوانینی بەڕێزت ئایا ئەم 

سەردانە كاریگەری لەسەر ئەم قەیرانە هەبووە؟ 
- لەڕاستیدا، من ئەم س������ەردانە لەگەڵ ئەو رووداوانە دەبەستمەوە 
كە دواتر روویاندا. دوای چەند رۆژێك لەو س������ەردانە، حكومەتی 
عێراقی تەحەففوزی هەبوو لەس������ەر یاس������ای ئەو پارێزگایانەی 
ك������ە لەگەڵ هەرێمەك������ە رێك نەخراون. راس������تەوخۆ، هەر لەدوای 
سەردانەكە، بەرپرس������ێك لە كوتلەی سەرەكیی پەرلەمان رایگەیاند 
كە یاس������ای پارێزگاكان لە 9ی 4 تێپەڕ دەكرێت، پاشان حكومەت 
ئاستی تەحەففوزی بەرزتر كردەوەو دوای 2 یان 3 رۆژ حكومەت 
هەستا بە ئەنجامدانی هێرشێكی سەربازیی گەورەو فراوان بۆ سەر 
بەس������رە، كە پێشتر دانرابوو بەش������ێوەیەكی ئاشتییانە بەڕێوە بچێت. 
بەم ش������ێوەیەش ئاڕاس������تەكان گۆڕان، بەڕای من، لەتێڕوانینێكی 
سیاس������ییەوە، س������ەردانەكەی دیك چینی بووە هۆی گواستنەوەی 
جەنگەكە لە ش������اری موسڵەوە بۆ شاری بەس������رە و پەسەندكردنی 

یاسای پارێزگاكان.
لەبەر ئەوەی سەركردایەتی كورد تەبان

سەردانەكەی چینی بۆ هەولێر لە بەغدا سەركەوتوتر بوو
* ئای������ا ب������ەڕای ئێوە هی������چ جیاوازییەك هەیە لەنێ������وان هەردوو 

سەردانەكەی چینی بۆ بەغداو هەولێر؟
- لەب������ەر سرووش������تیی پەیوەندییەكانی س������ەركردایەتیی هەرێمی 

كوردس������تان لەگ������ەڵ ویلایەت������ە یەكگرتووەكان������ی ئەمەری������كاو 
پەیوەندییەكان������ی لەگەڵ حكومەتی ناوەن������دی و لایەنەكانی تر، 
لەوانەیە لە هەرێمی كوردس������تان یەك لایەن هەبێت، هەرچەندە دوو 
س������ەركردایەتیی كوردی هەیە، بەڵام بە یەك لایەن دەژمێردرێت و 
ماوەیەكی زۆری بڕیوە ل������ە هەماهەنگی و هاوكاریكردن لەگەڵ 
ویلایەت������ە یەكگرتووەكانی ئەمەریكا، لە هەمان كاتدا، لە ش������اری 
بەغدا لایەن و پارت و كوتلەیەكی زۆر هەیەو چەندین بیروبۆچوون 
و تێڕوانین������ی جیاواز هەیە، جاروبار یەكن و جاروباریش دژە یەكن، 

بۆیە جیاوازییەكە جیاوازییەكی تەكنیكییە.
مەرجی سەرەكیی ئێمە بریتییە لە پیادەكردنی یاسا

 بەڵام بەشێوەیەكی درووست و لەسەر هەمووان سەرەوەر بێت
* لەم میانی ئەم قەیرانەدا، ئای������ا حزبی فەزیلەو هاوپەیمانێتیی 

كوردستان و بەرەی تەوافق چ رۆڵێك دەبینن؟
- ئەگەر بێت و لە بەیاننامەی هەر سێ كوتلە بڕوانیت، مەبەستم لە 
حزبی فەزیلەو بەرەی تەوافق و هاوپەیمانێتیی كوردستان، هەر سێ 
لایەن داواكارن بۆ بەكارهێنانی دانوستاندن و سەروەریی یاسا، ئەوە 
راو هەڵوێس������تی هەر سێ كوتلە بوو. بۆیە بۆ ئەوەی زیاتر روونی 
بكەمەوە، ئێمە لەگەڵ سەروەریی یاساین، بەم شێوەیەش دووچاری 
سەختترین باردودۆخ بووینەوە، بۆ نموونە لەدوای بڕیاری حكومەت 
بۆ ئیقالەكردنی پارێزگاری بەس������رە، ئێمە هەستاین بە پەنابردن بۆ 
دادگاو یاس������او زۆر بە توندی لەم هەڵوێستەمان جەخت دەكەینەوە، 
بەڵام هەر وەكو پێشتریش ئاماژەم پێی كرد، مەرجی سەرەكیی ئێمە 
بریتییە لە پیادەكردنی یاس������ا بەشێوەیەكی درووست و یاسا لەسەر 
هەمووان سەرەوەر بێت، بەشێوەیەك، كە نەك بێت و كەسانێك سزابدرێن 
و كەسانێكی تر ئیستیسنا بكرێن. فەرموودەیەكی پێغەمبەر )د.خ( 
هەیە دەڵێت: »هلكت امة إذا سرق فیها الشریف تركوه و إذا سرق 
فیها الضعیف أقامو علیه الحد« پێویس������تە یەكسانی و عەدالەت 

هەبێت لە پیادەكردنی یاسا.
هەتا ئێستا كەلتووری سەپاندنی دەسەڵات
لەسەر حیسابی كەسانی تر پیادە دەكرێت

* ئایا پارت و كوتلە سیاسییەكانی عێراق پێویستە چی بكەن بۆ 
گەڕاندنەوەی ئەمن و ئاس������ایش و سەركەوتنی پرۆسەی سیاسی 

لە عێراق؟
- پێ������ش هەموو ش������تێك و گرنگترین هەنگاو بریتیی������ە لە باوەڕ 
كردن بە دیموكراس������ییەت، لەڕاس������تیدا، ئەوەی ك������ە ئەمڕۆ باوە 
كەلتوورێكی نادیموكراس������ییەو كەلتوورێكە كە پشت بە سەپاندنی 
دەسەڵات دەبەستێت و لەسەر حیسابی كەسانی تر دەبێت. ئەمەش 
كەلتوورێكە كە هەر پاشماوەی رژێمی بەعسی پێشوو ماوەتەوە لە 
فەرامۆشكردنی كەسانێك و دەسەڵات سەپاندن بەسەریاندا. هەر وەكو 
كاردانەوەیەكی ئۆتۆماتیكییەو بە بێ هۆش������یاری ئەنجام دەدرێت. 
بەڵام گەر بێت و كەلتووری دیموكراسی بەشێوەیەكی دروست پیادە 
بكرێت و بێت و پاڵپش������تی بكرێت ل������ە دامودەزگاكانی حكومەت 
و هیچ لایەنێك دەس������ت درێژی نەكات بەس������ەر لایەنێكی تر، ئەوە 
بە باشترین و دروس������تترین رێگاچارە دادەنرێت بۆ چارەسەركردنی 

هەموو كێشەكانی عێراق.

شیاو نییە شارێكی گەورە 
كە ژمارەی دانیشتووانی 

نزیكەی 3 ملیۆن 
هاووڵاتییە، بە هۆی 

گرووپێك سزابدرێن

منیش كە ئێستا 
قسەتان لەگەڵ دەكەم 
لە ناوچەی سەوز نیم، 
بەڵكو لە گەڕەكێكم لە 
ناو گەڕەكەكانی شاری 
بەغدا، دەتوانم لێرەوە 
وەسفی بارودۆخەكانتان 

بۆ بكەم، كە بارودۆخێكی 
زۆر ناسك و مەترسیدارە. 
بۆیە، بەڕای من، حكومەت 
نەدەبوایە ئەم هەنگاوەی 

جێبەجێ بكردایە، كە 
ئەگەری فەشەلی هەیەو 
لە ئاكامدا دەبێتە هۆی 
هەڵوەشاندنەوەی رەوشی 

سیاسی و فەشەلی پڕۆسەی 
سیاسی

ئێمە وەكو لێژنەی نەوت 
تاكو ئێستا نەمانتوانیوە 
وەزیری نەوت ببینین لە 
پەرلەمان سەرەڕای ئەو 
هەموو داواكارییە تاكو 

ئێستا ئامادە نەبووە

حكومەت ناچارە شەڕی یاخیبووان بكات
*ل������ەم بارودۆخ������ەدا تێكچوون������ی بارودۆخی بەس������رەو بەغدا 
كاریگەرییەكی س������لبی لەس������ەر باری سیاس������یی عێراق دەبێت، 

هۆكاری ئەم شڵەژانە چییە؟ 
- ماوەیەكی درێ������ژە، كە نزیكەی چەن������د مانگێك دەبێت، بە 
تایبەتی لە پارێزگای بەسرەو بەغدا، لە لایەنی چەند گرووپێكی 
یاخیبوو، چەندین دیاردە لە پیشێل كردن و سەرپێچیكردن لە یاساو 

ئاسایش روویدابوو. 
لەبەر ئەوەی حكومەتیش بەرپرس������یارە  لە س������ەپاندنی ئەمن و 
ئاس������ایش و پارێزگاریكردنی گیانی هاووڵاتییان، بۆیە، بڕیاڕیدا 
بە بەرەنگاربوونەوەی ئەم یاخیبووانە لە ش������اری بەسرە و كۆتایی 
بەو دیاردەیە بێنێ. لەبەر ئەوە، س������ەرۆك وەزیرانی عێراق چوو بۆ 
بەس������رەو چەند هێزێكی سەربازیش������ی لەگەڵ خۆی برد، ئەویش 

لەپێن������اوی گەڕاندنەوەی ئەمن و ئاس������ایش و س������ەقامگیری بۆ 
پارێزگاكە. كە چەندین دیاردەی لێ روودەدا لە كوش������تن و بڕین 
و بێ س������ەروبەری و تێك������دان و قاچاخی. بۆیە حكومەت ناچارە 
ئەم كێش������ەیە چارەسەر بكات، لەبەر ئەوە سەرۆك وەزیرانی عێراق 
بڕیاریدا لەس������ەر چارەسەركردنی ئەم كێش������ەیەو بۆیە ئەوە ماوەی 
چەند رۆژێكە حكومەت لە ش������ەڕدایە لەدژی ئەو كەسانەی كە 

سەرپێچیی یاسایان كردووە.
ئەم جەنگە نە لەدژی سووپای مەهدییەو نە لەدژی 
تەییاری سەدرییە ، بەڵكو جەنگی سووپای عێراقی و 

دامودەزگاكانی ئاسایشە لەدژی یاخیبووكان
*هەندێ كەس دەڵێن ئەم جەنگە لەنێوان س������ووپای مەهدی و 

فەیلەقی بەدرە، ئایا ئەم قسەیە تا چەند درووستە؟
- نەخێر ئەو قس������ەیە درووس������ت نییە و ئێمەی������ش لەدژی ئەو 

رەزا جەواد تەقی ئەندامی مەكتەبی سیاسی ئەنجوومەنی باڵای ئیسلامی لە عێراق بۆ گوڵان:

هەڵوێستی ئایەتۆڵڵا سیستانی دژی ئەوانەی 
یاسا پێشێل دەكەن و باری ئاسایشی تێكدەدەن

 بەرێز رەزا جەواد تەقی 
ئەندامی مەكتەبی سیاسی 

ئەنجوومەنی باڵای 
ئیسلامییە لە عێراق و 

پەرلەمانتارە لەسەر لیستی 
ئیئتیلاف لە ئەنجوومەنی  

نوێنەرانی عێراق.
بەرێز تەقی پشتگیری 

لەم شەڕە دەكات كە بەرێز 
نوری مالكی لە بەسرە  

سەرپەرشتی دەكات و 
هەروەها تایبەت بە گوڵان 
رایگەیاند كە هەڵوێستی 

ئایەتوڵڵا سیستانیش 
پشتگیری ئەم شەڕەیە، بۆ 

زانینی دیدی هاوبەندی 
شیعە لەسەر ئەم قەیرانە 
گوڵان بە پێویستی زانی 
پەیوەندی بە بەڕێز جەواد 

تەقی بكات و بەرێزی 
بەمجۆرە بۆ گوڵان هاتە 

ئاخاوتن.

ئەم جەنگە نە لەدژی س������ووپای مەهدییەو نە لەدژی تەییاری 
س������ەدرییە، بەڵكو جەنگی س������ووپای عێراقی و دامودەزگاكانی 
ئاسایش������ە لەدژی یاخیبووەكان. تەنانەت سەرۆكی وەزیرانیش ئەو 
راس������تییەی راگەیاندووە. بەڵام ئەوەی كە مایەی سەرسووڕمانە 
ئەوەیە كە چەند برایەك لە تەییاری سەدر بانگەشەی ئەوە دەكەن 
كە ئەم ئۆپەڕاسیۆنە سەربازییە لەدژی ئەوان ئەنجامدراوە. بەڵام 
ب������ە پێی ئەو زانیارییانەی كە پێمان گەیش������تووە، دەڵێن ئامانجی 
س������ەرەكیی ئەم ئۆپەڕاسیۆنە بریتییە لە تاوانبارو دز و یاخیبوو و 
تێكدەر و قاچاخچییەكانە. بۆیە، ئەنجوومەنی باڵای شۆڕش������ی 
ئیس���ل��امی و هێزەكانی بەدر بە هیچ ش������ێوەیەك پەیوەندییان بەم 

مەسەلەوە نییە.
هەڵوێستی سیستانی ئاشكرایە ڕێگا بە كەس نادات 
سەرپێچی لە یاسا بكات یان باری ئاسایش تێك بدات

* لەم بارودۆخە ئاڵۆزەدا، رۆڵ و هەڵوێس������تی بەرێز سیستانی 
چییە؟

- هەروەك������و چۆن لە ماوەی 5 س������اڵی رابردوودا هەڵوێس������تی 
سیستانی ئاشكرابووە، ئێستاش هەمان هەڵوێستە. سەرەتا بەڕێزی 
زۆر دەس������تێوەردانی ووردەكارییەكان ناكات. دووەم، هەڵوێس������تی 
لە مامەڵەكردن لەگەڵ بارودۆخەكان و ش������ێوازی چارەس������ەركردن 
هەڵوێستێكی روون و ئاشكرایە. بەڕێزی بڕوای هەیە بە پیادەكردنی 
رژێم و یاس������او دەوڵەتی یاساو بە هیچ ش������ێوەیەك رێگا بە كەس 
نادات س������ەرپێچی بكات لە یاس������ا یان باری ئاسایش تێك بدات. 
هەروەها هەردەم جەخت لەوە دەكاتەوە كە پێویستە حكومەت خاوەن 
سەروەریی و دەسەڵات بێت لە بواری سەقامگیری و رێكخستنی 

ئاسایش.
ئەم جەنگەش كۆتایی پێ دێت و بە هیچ شێوەیەك 
كاریگەریی نابێت لەسەر پرۆسەی سیاسی و ئاشتەوایی 

نیشتیمانی
*ئەم كێشەیە چ كاریگەرییەكی دەبێت لەسەر پرۆسەی سیاسی 

و سەركەوتنی پرۆسەی ئاشتەوایی نیشتیمانی لە عێراق؟
- هەمووم������ان دەزانین كە حكومەتە پێش������ووەكانی عێراق، هەر 
ل������ە حكومەتی د.ئەی������اد عەلاوی و دوات������ر حكومەتی ئیبراهیم 
جەعف������ەری و ئەم حكومەت������ە، هەموویان توانیویان������ە ئەم جۆرە 
كێشانە چارەسەربكەن، كە كێشەیەكی ئاڵۆزتر بوو و لەم كێشەیەی 
ئەمڕۆمان ترس������ناكتر بووە. هەموو حكومەتەكان سەركەوتوو بوون 
لە سەپاندنی ئارامی و ئاسایش لە چەندین ناوچەو پارێزگاكانی 
عێراق. بۆیە، ئەم جەنگەش كۆتایی پێ دێت و بە هیچ شێوەیەك 
كاریگەریی نابێت لەس یەو باری ئاسایشی تیا تێك چووە. منیش 
دڵنیام كە حكومەتی عێراقی هەڵدەستێت بە بەرەنگاربوونەوەی ئەو 
سەرپێچییانەی كە لە پارێزگای مووسڵ دەكرێت. بۆیە حكومەت 
پاپەندە بە بەدواكەوتن و لەناوبردنی ئەو كەس������انەی كە سەرپێچی 

دەكەن لە یاساو باری ئاسایشی وڵاتەكە تێك دەدەن.
* بەڕای تۆ، داواكارییەكانی س������ووپای مەهدی و تەییاری 

سەدر چییە؟
- لەڕاس������تیدا، بەتەواوەت������ی نازان������م داواكارییەكانیان چییە، 
بەڵام ئەوان داواكارن ئەم ئۆپەڕاس������یۆنە سەربازییەی كە لەدژی 

یاخیبووەكان ئەنجام دەدرێت كۆتایی پێ بهێنرێت.
بە لای ئێمەوە هەڵوێستی ئەمەریكا لەم قەیرانە بە هیچ 

شێوەیەك گرنگ نییە
*لەمیانی ئەم قەیرانەدا، هەڵوێستی ویلایەتە یەكگرتووەكانی 

ئەمەریكا چییەو ئایا ئێوە رازین لەسەر هەڵوێستەكانیان؟
- سەبارەت بە هەڵوێس������تی ویلایەتە یەكگرتووەكانی ئەمەریكا 
لەم قەیرانە، بە هیچ شێوەیەك گرنگ نییە بە لای ئێمەوە. ئەوەی 
گرنگە لە لای ئێمە س������ەلامەتی و ئارامیی هاووڵاتییەكانمان و 
س������ەقامگیریی وڵاتەكەمانە. هەروەها حكومەتی عێراقی لایەنی 
پەیوەندیدارەو پێویستە لەسەری سەقامگیری و ئاسایش بسەپێنێت 
لە وڵاتەكە، تەنانەت گەر بێت و ویلایەتە یەكگرتووەكانی ئەمەریكا 
پش������تگیریی لێ بكات، هانی بدات، یان لەدژی رابوەستێت، ئەوە 
بە هیچ ش������ێوەیەك پەیوەندیی بە ئێم������ەوە نییە. ئەوەی گرنگە لە 
لای ئێمە، تەنیا س������ەقامگیریی وڵاتەكەم������ان و پارێزگاكانمان و 

سەلامەتی و ئارامی هاووڵاتییە عێراقییەكانمانە.
* بەڕای بەڕێزت، س������ەرۆك وەزیران د. مالیكی دەتوانێت ئەم 

جەنگە كۆنتڕۆڵ بكات؟ لەكاتێكدا پڕۆسەی سیاسی بە ناسكترین 
قۆناغەكانی تێدەپەڕێت ...

- بەڵێ س������ەرۆك وەزی������ران د. مالیكی دەتوانێ������ت ئەم جەنگە 
كۆنتڕۆڵ بكات و لەم باریەوە سەركەوتووش دەبێت و دەتوانێت لەم 

قۆناغە تێپەڕێت.
دانوستاندن لەگەل كوتلەی سەدر بەردەوامە

بۆ ئەوەی لە پەرلەمان نەكشێنەوە
*ئەگەر كوتلەی سەدر هەرەشەكەی »نەسسار ئەل روبەیعی« 
سەرۆكی كوتلەی سەدر لە پەرلەمان جیبەجێكردو ئەندامەكانی لە 
ئەنجوومەنی نیشتیمانی هەڵپەسارد . ئایا ئەم هەڵپەساردنە هیچ 
كاریگەرییەكی دەبێت لەسەر یاسای نەوت و یاسای پارێزگاكان، 
هەروەها بەشێوەیەكی گشتی لەسەر پڕۆسەی سیاسی و ئاشتەوایی 

ئەم جەنگە نە لەدژی 
سووپای مەهدییەو نە 

لەدژی تەییاری سەدرییە، 
بەڵكو جەنگی سووپای 

عێراقی و دامودەزگاكانی 
ئاسایشە لەدژی 

یاخیبووەكان

ئێستا دانوستاندن هەیە 
لەگەڵ تەییاری سەدر 
بۆ ئەوەی لە پەرلەمان 
كشانەوە ئەنجام نەدەن

نیشتیمانی لە عێراق؟
- ئێس������تا دانوس������تاندن هەیە لەگەڵ تەییاری سەدر بۆ ئەوەی 
لە پەرلەمان كش������انەوە ئەنجام ن������ەدەن. هەروەها ئەوەی كە ئەمڕۆ 
ل������ە پەرلەمان روویدا ئاش������كرای كردەوە ك������ە ئیئتیلافی عێراقی 
یەكگرتوو و هاوپەیمانیی كوردس������تانی، لەگ������ەڵ بەرەی ویفاق، 
هەموویان خاوەن هەڵوێستێكی روون و ئاشكران لەسەر رووداوەكانی 
پارێزگای بەس������رەو ئەمڕۆ لە پەرلەمان ئامادەبوون، ئەمەش ئەو 
راس������تییە دەگەیەنێت كە زۆرینەی ئەندام������ەكان لە ئەنجوومەنی 
نوێنەران پش������تگیرییان هەیە بۆ پڕۆسەی سیاسی و پیادەكردنی 

یاسا لە ئایندە.
حكومەت بەرپرسە

لە چارەسەركردنی كێشەی گەندەڵی و ئەمنی
* وڵاتێك ش������ەڕو گەندەڵی تیای������دا دیاردەیەكی بە رچاو بێت 

ئایندەی چۆن دەبێت؟

- دی������اردەی گەندەڵ������ی دیاردەیەكە كە پێویس������تە رێگاچارەی 
تر بگیرێتە بەر بۆ چارەس������ەركردنی، هەروەها كێش������ەی ئاسایش 
كێش������ەیەكی ترە كە پێویس������تیی بە رێگاچ������ارەی خۆی هەیە لە 
بەكارهێنانی رێگاچارە ئاسایش������ییەكان و نەهێش������تنی چەكدارە 
نایاس������اییەكان و یاخیب������ووەكان. ئەمڕۆ عێ������راق چەندین گرفتی 
جیاوازی تێدایەو وڵاتێكە كە تاكو ئێستا سەقامگیر نییە. هەروەها 
حكومەت بەرپرسیارە لەسەر چارەسەركردنی كێشەكانی گەندەڵی و 
رەوشی ئەمن و ئاسایش، هەروەها هەموو لایەن و هێزە سیاسییەكان 
پاپەندن بە پاڵپشتیكردنی حكومەت بۆ سەركەوتنی حكومەت لە 

ئەنجامدانی كارو ئەركەكانی.
* ئەم جەنگە چەند مەترس������ییەكی ل������ێ دەكەوێتەوە، ئەویش 
بریتییە لەوەی كە مەترس������ی هەیە لە درووستبوونی هاوپەیمانێتی 

لەنێوانی س������ووپای مەهدی و رێكخ������راوی ئەلقاعیدە. ئایا هیچ 
ئەگەرێك هەیە بۆ روودانی ئەم جۆرە هاوپەیمانێتییە؟

- نەخێر، بەهیچ شێوەیەك بڕواناكەین ئەم جۆرە هاوپەیمانێتییە 
لەنێوانی سووپای مەهدی و رێكخراوی ئەلقاعیدە درووست ببێت. 

هیچ ئەگەرێك نییە بۆ روودانی.
سەردانەكەی چینی بۆ عێراق

پەیوەندیی هەیە بە هەڵمەتەكانی هەڵبژاردن و
ململانێی نێوانی دیموكراتەكان و كۆمارییەكان

* ئایا ب������ە تێڕوانینی بەڕێزت هی������چ پەیوەندیەك لەنێوان ئەم 
قەیرانە و سەردانەكەی جێگری سەرۆكی ویلایەتە یەكگرتووەكانی 

ئەمەریكا بۆ عێراق هەیە؟
- لەڕاستیدا، ئەم سەردانە یەكێكە لەو سەردانە ئاساییانەی كە 
بەرپرسەكانی ویلایەتە یەكگرتووەكانی ئەمەریكا ئەنجامی دەدەن. 
ئەمەش دوو هۆكاری هەیە: یەكەمیان: لەبەر هەبوونی هێزەكانی 
ویلایەتە یەكگرتووەكانی ئەمەریكا لە عێراق و بۆ بەسەر كردنەوەیان 
لە بەغداو رووانین������ی بارودۆخەكانیان. هۆكاری دووەم بریتییە لە 
زانینی بارودۆخی عێراق و بەس������ەركردنەوەی حكومەتی عێراقی. 
بەڕای من ئەمە بەشێكە لەو زنجیرە سەردانانەی كە بەرپرسەكانی 
ویلایەتە یەكگرتووەكانی ئەمەریكا بە بەردەوامی ئەنجامی دەدەن، 
كە هیچ شتێكی نوێی تێدا نییە، تەنیا بۆ بەسەركردنەوەی عێراق 
و دڵنیابوونە لەس������ەر رەوش و بارودۆخ، سەرەڕای هۆكارێكی تر، 
كە هەر وەكو هەموومان دەزانین، س������ەردانەكانیان پەیوەندیی هەیە 
بە هەڵمەتەكانی هەڵب������ژاردن و ململانێی نێوانی دیموكراتەكان و 

كۆمارییەكان لە ویلایەتە یەكگرتووەكانی ئەمەریكا.
وەك ئەنجوومەنی باڵای ئیسلامی

پشتگیری لە حكومەتی مالیكی دەكەین بۆ سەپاندنی 
ئاسایش لە سەرجەم پارچەكانی عێراقدا

* ئایا لەمیانی ئەم قەیرانەدا، هەڵوێس������تی ئەنجوومەنی باڵا 
چییەو پێشنیارو راسپاردەكانتان چییە بۆ كۆتایی پێ هێنانی ئەم 

كێشەیە؟
- لە ئەنجوومەنی باڵا، ئێمە پشتگیری لە حكومەتی مالیكی 
دەكەین بۆ سەپاندنی ئاسایش لە سەرجەم پارچەكانی عێراق. هەر 
سەرپێچییەك لە یاساو دەس������توورو شێواندنی ئاسایش و ئارامیی 
هاووڵاتییەكان، بەتایبەتی كوش������تنی بێ تاوان و سڤیلەكان، ئەوە 
بە هەموو ش������ێوەیەك مەحكومی دەكەین و لەدژی رادەوەس������تین 
و لایەنگری حكومەت دەبین بۆ چارەس������ەركردنی ئەم كێش������انە، 
لەب������ەر ئەوەی حكومەت پاپەندە بە مامەڵەكردن لەگەڵ ئەم جۆرە 
دیاردانەو بەرپرس������یارەو پێویستە چارەس������ەری بكات. هەروەها بە 
هیچ شێوەیەك قبوول ناكەین تۆمەت ئاڕاستەی ئەم و ئەو بكرێت، 
ئێمە لایەنگری حكومەتین لە س������ەپاندنی ئەمن و ئاسایش. بۆیە 
گ������ەر خوازی������اری عێراقێكی ئارام و س������ەقامگیرو هێمن بووین، 
بێجگە لە پاڵپشتیكردن لە حكومەت هیچ چارەیەكی ترمان نییەو 
پێویستە یارمەتیی حكومەت و دام و دەزگاكانی ئاسایش بدەین بۆ 
ئەوەی توانای هەبێت لەس������ەر كۆنتڕۆڵكردنی وڵاتەكەو سەپاندنی 
ئاسایش و س������ەقامگیری. بۆیە، ئێمەو هەموو هێزە سیاسییەكان، 
هەموو هەوڵ و كۆشش������ێك دەدەین ب������ۆ لەخۆگرتنی قەیرانەكەو 
كەمكردنەوەی زیانەكان. لەم رۆژانەدا، هەموومان س������ەرقاڵی ئەم 

كارەین بۆ ئەم مەبەستە.

 ئەم جۆرە رووداوانە هێز 
و شكۆداری بە حكومەت 
دەبەخشێت

سەردانی دیك چینی و پێگەی كورد
لە هاوكێشەی رۆژهەڵاتی ناوەڕاست و سیاسەتی ئەمەریكادا

سەردانەكەی دیك چینی بۆ رۆژهەڵاتی ناوەڕاست كە یەكێك لە وێستگەكانی 
هەرێمی كوردس������تان بوو، كۆمەڵێك دۆسێی گرنگ و هاوسەنگی لەخۆی 
گرتبوو كە هەموویان ئاماژە بوون بۆ بایەخی ئەو دۆس������ێیانە لە سیاسەتی 

ئەمەریكادا كە بریتی بوون لە:
1. سیاسەتی ئەمەریكا بەرامبەر عێراق و سەرخستنی پرۆسەی سیاسی و 
پێكهاتنەوەی نیشتیمانی لە نێوان پێكهاتە سەرەكییەكانی عێراقدا، هەروەها 
پەلەكردن لە دەركردنی كۆمەڵێك یاسا وەك یاسای هەڵبژاردنی پارێزگاكان و 

جێبەجێكردنی یاسای هەرێمەكان.
2. سیاس������ەتی ئەمەریكا بەرامبەر هەرێمی كوردس������تان و دووپاتكردنەوەی 
بایەخی واشنتۆن بە هەرێمی كوردستان و سەرۆك بارزانی، هەربۆیە هاوكات 
لەگەڵ س������ەردانی بۆ هەرێمی كوردس������تان داوەتنامەیەكی فەرمی سەرۆك 
بۆشیشی بۆ سەرۆك بارزانی هێنابوو بۆ ئەوەی بە فەرمی سەردانی واشنتۆن 

بكات و لەگەڵ سەرۆك بۆش كۆ ببێتەوە.
3. بۆ بەگەڕخس������تنەوەی پرۆسەی ئاش������تی نێوان ئیسرائیل و فەلەستین و 

رێكخستنەوەی بەرەی هاوپەیمانی عەرەب لەگەڵ ئەمەریكا.
4. بۆ دوورخستنەوەی مەترسی ئێران لەسەر ناوچەكە و دانانی سنوورێك بۆ 
ئەو هەڕەشانەی ئێران لەسەر ناوچەكەو دەوڵەتانی هاوپەیمانی ئەمەریكا لە 

ناوچەكەدا هەیەتی.
5. جەختكردنەوە لەسەر سیاسەتی ئەمەریكا بەرامبەر ئەفغانستان و پێویستی 

مانەوەی هێزەكانی ناتۆ لە ئەفغانستان.

هەرێمی كوردستان 
وەك یەكێك لە دۆسێیە گرنگەكانی ئەم سەردانە

باڵی������ۆزی ئەمەریكا لە ئەنكەرە، دوای س������ەردانەكەی چینی بۆ توركیا و 
كۆبوونەوەی لەگەڵ گەورە بەرپرس������انی ئەو وڵاتە، راشكاوانە بە میدیاكانی 
راگەیاند كە یەكێك لە لایەنە گرنگەكانی وتووێژی نێوان دیك چینی و گەورە 
بەرپرسانی توركیا، نیشاندانی بایەخی هەرێمی كوردستان بووە بۆ سیاسەتی 
ئەمەریكی لە عێراقدا و هەروەها بایەخی هەرێمی كوردستان بۆ توركیا و بۆ 

سەقامگیری ناوچەكە بە گشتی.
بێگومان ئەم لێدوانەی باڵیۆزی ئەمەریكا لە توركیا، زیاتر گەیاندنی پەیامی 

س������ەردانەكەی چینی و سیاسەتی ئەمەریكایە بە گەلی توركیا و دەیەوێت 
پێیان بڵێت، راستە ئەمەریكا، توركیا بە هاوپەیمانێكی گرنگ و ستراتیژی 
خۆی دەزانێت، راستە توركیا ئەندامی ناتۆیە و هاوكارە بۆ ناردنی هێزەكانی 
بۆ ئەفغانس������تان، بەڵام دەبێت ئەم پێگە و ش������كۆیەی توركیا لە سیاسەت و 
ستراتیژیەتی ئەمەریكا لەناوچەكەدا هەیەتی، دەبێت هاوسەنگ و هاوتەریب 
بێت لەگەڵ هاوپەیمانەكانی دیكەی ئەمەریكا لە ناوچەكە، كە ئێستا هەرێمی 
كوردستان یەكێكە لە هاوپەیمانەكانی ئەمەریكا لەچوارچێوەی عێراق و لەسەر 

ئاستی ناوچەكەش.
ئێمە بۆ زیاتر بەدواداچوونی ئەم پەیامە گرنگەی سەردانەكەی دیك چینی، 
راستەوخۆ پەیوەندیمان بە بەڕێز رایان كرۆكەر باڵیۆزی ئەمەریكا لە عێراق و 
خاتوو پاولادۆبرۆنسكی جێگری وەزیری دەرەوەی ئەمەریكا كرد، بۆ ئەوەی 
ئەوانیش وەك باڵیۆزی ئەمەریكا لە ئەنكەرا، پەیامی فەرمی ئەم سەردانە بە 

گەلی عێراق و گەلی كوردستان بگەیەنن.
جێگەی رێزوسوپاس������ە كە بەڕێز خاتوو پالاودۆبرۆنس������كی جێگری وەزیری 
دەرەوەی ئەمەریكا زۆر بە گەرمی پێشوازی لەم داوایەی گوڵان كرد، بەڵام 
بە پێویس������تی زانی كە وەڵامی پرس������یارەكانی گوڵان لەلایەن نووسینگەی 
رۆژهەڵاتی نزیك لە وەزارەتی دەرەوەو باڵیۆزخانەی ئەمەریكا لە عێراق بدرێتەوە 
و داوا فەرمییەكەی گوڵان جارێكی دیكە ئاراس������تەی باڵیۆز كرۆكەركرد و 
باڵیۆزخان������ەی ئەمەریكاش لە بەغدا ئاگاداریان كردینەوە كە باڵیۆز كرۆكەر 
داوا فەرمییەك������ەی گوڵانی وەرگرتووە و بە فەرم������ی وەڵام دەداتەوە، بەڵام 
لەبەر ئاڵۆزی بارودۆخی عێراق بەگشتی و بەغدا و گرین زۆن »لەوكاتەی 
كە قس������ەمان لەگەڵ دەكردن ناوچەی گرین زۆن بە هاوەن بۆردومان دەكرا« 
فریای ئەم ژمارەی گوڵان ناكەوێت، بەڵام بۆ ژمارەكانی دادێ بە فەرمی 

وەڵاممان دەداتەوە.
داوەتنامەی سەرۆك بۆش بۆ سەرۆك بارزانی

لەم بارودۆخەی عێراقی پیاتێدەپەڕێت و ئەمەریكاش بە قۆناغێكی گەرمی 
هەڵمەتەكانی هەڵبژاردندا تێدەپەڕێت، داوەتنامەیەكی سەرۆك بۆش بۆ سەرۆك 
بارزانی مەغزا و رەهەندی تایبەتی خۆی هەیە. پرۆفیسۆر تۆماس دۆنلی 
كە ئەندامی لیژنەی خزمەتی سوپایە لە كۆنگرێس و یەكێكە لە ئەندامانی 
ئامۆژگای ئەنتەرپرایس و بە درێژایی ئەم پێنج ساڵەی دوای ئازادكردنی 

عێراق، لەسەر دۆس������ێی عێراق و سەركەوتنی سوپای ئەمەریكا لە عێراقدا 
كاریكردووە، راشكاوانە لە هەڤپەیڤینێكی تایبەت بەم راپۆرتەی گوڵان پێی 
راگەیاندین ئەم س������ەردانەی دیك چینی و هێنانی داوەتی فەرمی سەرۆك 
بۆش بۆ سەرۆك بارزانی، نیشانەی پەیوەندی بەهێزی نێوان گەل و حكومەتی 

ئەمەریكایە لەگەڵ گەل و حكومەتی هەرێمی كوردستان.
هەروەها پرۆفیس������ۆر نادر ئینتس������اریش لە زانكۆی كالیفۆرنیا كە پسپۆر و 
تایبەتمەندە لەسەر سیاسەتی دەرەوە و بەرگری ئەمەریكا، مانای ئەم داوەتە 
فەرمیەی س������ەرۆك بۆش بۆ س������ەرۆك بارزانی بەو جۆرە دەبێت كە سەرۆك 
بۆش دەیەوێت سوپاسی حكومەت و گەلی ئەمەریكا راستەوخۆ بە شەخسی 

سەرۆك بارزانی رابگەیەنێت.
پرۆفیس������ۆر »ستیڤن بیدل«یش كە یەكێكە لەو كەسانەی لە نزیكەوە لەسەر 
ستراتیژیەتی »SURGE« زیادكردنی هێزی سەربازی بۆ سەقامگیری 
ل������ە عێراق������دا كاری كردووە و راوێژكاری س������تراتیژی س������ەربازی ژەنەراڵ 
پەتری������ۆس بووە لە بەغدا، مانای ئەم داوەتە فەرمییەبەوە دەخوێنێتەوە كە ئەم 
داوەتنامەیە دەربڕی ئەو ئیعجابەیە كە گەل و حكومەتی ئەمەریكا بەرامبەر 
ئەو دەسكەوتانەی هەرێمی كوردس������تان هەیانەو هەروەها ئیعجابی ئیدارەی 
ئەمەریكایە بەرامبەر ئەو س������ەركردایەتییەی كە ئەو بەرەو پێشەوە چوونانەی 

لەو هەرێمەدا هێناوەتە ئاراوە.
كورد پێگەی خۆی دەزانێت و دەشزانێت جیهان چۆن سەیری دەكات

لەو كاتەی ژەنراڵەكانی سوپای توركیا هەوڵیاندەدا بە هەموو جیهان بڵێن توركیا 
دەتوانێت پێگەی هەرێمی كوردستان لە هاوكێشە ئیقلیمی و نێودەوڵەتییەكاندا 
بلەقێنێت، سەركردایەتی كورد بەگشتی و شەخسی سەرۆك بارزانی هەوڵیدەدا 
بە توركیا بڵێت زەمەنی هەڕەش������ە و چارەس������ەری س������ەربازی بۆ كێشەكان 
بەسەرچوو، لەمەش زیاتر هەوڵیدەدا بە توركیا بڵێت، سەقامگیری و ئاسایش 
هێندەی بۆ كوردستان پێویستە، هێندە بە توركیا پێویست نییە، هەربۆیە ئەگەر 
كێش������ەی ئێوە دابینكردنی ئاسایشە، فەرموون پێكەوە دابنیشن و بە رێگەی 

چارەی ئاشتی و دیالۆگ ئاسایش بۆ هەردوولا دابین بكەین.
سەركردایەتی كوردستان لەم مامەڵەكردنەی لەگەڵ توركیا كە مەبەستی بوو 

بە جیهان بڵێت:
1. بەرژەوەندی هەرێمی كوردستان لە ئاشتی و سەقامگیری دایە، هەربۆیە 

هەوڵدەدات هۆكارێك بێت بۆ ئاش������تی و سەقامگیری لەسەر ئاستی عێراق 
و ناوچەكە.

2. بۆ هەموو جیهانی بس������ەلمێنێت كە كورد لە بەرەی شەڕی دژە تیرۆرە و 
بەڵام قبوڵیش ناكات كێشەی نەتەوەكەی لە ژێر پەردەی شەڕی دژە تیرۆردا 

پێشێل بكرێت.
3. كورد لە زمانی سیاسەتی سەردەم تێدەگات و دەیەوێت بە زمانی سەردەم 
مافەكانی خۆی پیادە بكات و بە زمانی سەردەمیش كێشەكانی لەناوخۆ و 

دەرەوە چارەسەر بكات.
لە بەرامبەردا توركیا هەوڵیدەدا ئەم پەیامەی كورد لە س������ەر ئاستی جیهان 
بشێوێنێت بەلام بەردەوام بوونی س������ەركردایەتی كورد لەسەر ئەم سیاسەتەی 
كۆمەڵێك ئەنجامی گرنگی بە دوای خۆیدا هێنا كە سەردانی دیك چینی 

بۆ هەرێمی كوردستان یەكێكیان بوو.
1. جیهان بۆی دەركەوت كە نابێت كێشەی میللەتێك لە ژێر پەردەی شەڕی 
دژە تیرۆردا سەركوت بكرێت، بۆ ئەمەش هەرزوو ئەمەریكا توركیای ئاگادار 
كردەوە كە پێویستە لەكوردستان بكش������ێتەوە و یەكێتی ئەوروپاش نیگەرانی 
خۆی پیش������انداو، وەك بەڕێز خافێر س������ۆلانا رێكخەری سیاسەتی دەرەوە و 
بەرگری یەكێتی ئەوروپا لە ژمارەی پێشووی گوڵان راگەیاند بوو كە یەكێتی 

ئەوروپا هەرگیز لەگەڵ رێگە چارەی سەربازیدا نەبوو.
2. جیه������ان بەگش������تی و ئەمەریكا بەتایبەتی بە توركیای������ان راگەیاند كە 
هەرێمی كوردستان بۆ عێراق كلیلی ئاشتی و سەقامگیرییە و بۆ ناوچەكەش 
سەرەتایەكە بۆ مۆدیلی دیموكراسی و هاوپەیمانی شەڕی دژە تیرۆر هەربۆیە 

ناكرێت ئەم هەرێمە پشتی تێ بكرێت.
3. لە هەرێمی كوردستاندا پەرە بە بونیادی ژیانی دامەزراوەیی و سەرروەری 
یاس������ا و بونیادنانەوە دەدرێت، نەك دامەزراندنی س������وپایەكی بەهێز و كڕینی 
چ������ەك و تەقەمەنی، هەربۆیە هیچ ئاماژەیەك������ی دوژمنكاری لەم هەرێمە 

بەدی ناكرێت.
4. ئەمان������ەو چەندین ئام������اژەی دیكە لەماوەی هێرش������ەكانی توركیا بۆ 
سەرهەرێمی كوردستان ئاش������كرابوون و هاوكێشەیەكی تازەی لە ناوچەكەدا 
دروستكرد كە هەرێمی كوردستان لەو هاوكێشەیەدا هەم خۆی دەبینێت و هەم 

توخم و لایەنەكانی دیكەش.

ڕۆڵی ئیجابی و بنیاتنەرانەی كورد نەك تەنیا لە 
عێراقدا، بەڵكو بۆ تێكڕای ناوچەكە گرنگە

*ڕاوبوچونت چییە لەس������ەر سەردانەكەی بەرێز دیك چینی بۆ 
رۆژهەڵاتی ناوەڕاست و هەرێمی كوردستان؟

- م������ن پێموایە س������ەرۆك خوازی������اری هاندانی ئاش������تەوایی و 
هاوكاریكردنە لە عێراقدا و دەیەوێت ئەم گەش������تەی دیك چینی 
ئاس������انكاری بۆ ئەنجامدانی ئەو ئەركە بكات. هەرچەندە من 
پێموایە ئەوە ئەركێكە هەوڵ و كۆششی زیاتری دەیەوێت لە تەنیا 
سەردان و گەشتی جێگری سەرۆك بۆش، بەڵام هەرچۆنێك بێت 
ئومێدی ئەوە هەیە كە ئەو سەردانە یارمەتیدەر بێت لەم رووەوە.
لە لایەكی دیكەش������ەوە دەبێت ئەو راس������تییە لەبەر چاو بگرین 
ك������ە رۆڵی كوردەكان لە ناوچەك������ەدا رۆڵێكی زۆر زۆر گرنگە، 

ب������ە تایبەتی بە ه������ۆی بوونی گرژی لە گ������ەڵ توركیادا بە 
ه������ۆی بوونی چالاكییە چەكدارییەكانی پەكەكەوە. من پێموایە 
هاوكاری ئەمەریكا و كوردەكان بووە هۆی كەمكردنەوەی كێشەی 
توندوتیژی پەكەكە لە باشووری رۆژهەڵاتی توركیادا. بەو پێیە 
م������ن پێموایە رۆڵی ئیجابی و بنیاتنەرانەی كوردەكان نەك تەنیا 
لە عێراقدا، بەڵكو بۆ تێكڕای ناوچەكە گرنگە. هەروەها رۆڵی 
بەرپرسە كوردەكانی عێراقیش لە پرۆسەی ئاشتەوایی نیشتمانی 
عێراقی������دا رۆڵێكی ئیجابی و بەهادارە و پێویس������تە ئەم رۆڵەش 

گەشەی پێبدرێت.
هەرێمی كوردستان لە زۆر رووەوە هاوكار و یارمەتیدەری 
ئەمریكا بووە لەو تەحەددایەی لە عێراقدا رووبەڕووی 

بۆتەوە
*لە ماوەی پێنج ساڵی رابردوودا لە دوای رووخانی رژێمی 

پرۆفیسۆر ستیڤن بیدل راوێژكاری ستراتیژی سەربازی ئەمەریكا بۆ گوڵان:

سەردانی دیك 
چینی بۆ هەرێمی 

كوردستان  
هەوڵێكە بۆ 

بەدیهێنانی ئاشتی 
و سەقامگیری لە 

ناوچەكە

 پرۆفیسۆر ستیڤن بیدل 
كە پسپۆرە لە ستراتیژیەتی 
سەربازی لە ئەنجوومەنی 

پەیوەندییەكانی دەرەوە، 
راوێژكاری ستراتیژی 

سەربازی هێزەكانی 
ئەمەریكاشە لە عێراق و 

هاوكات لەگەڵ پیادەكردنی 
 »surge« ستراتیژیەتی

و زیادكردنی هێزەكانی 
ئەمەریكا لە عێراقدا بیدل 
لە گەڵ پەتریۆس هاتۆتە 

عێراق و راوێژكاری ژەنەراڵ 
پەتریۆس بووە.

سەبارەت بە سەردانەكەی 
چینی بۆ عێراق و هەرێمی 

كوردستان و ناوچەكە 
گوڵان پەیوەندی بە 

پرۆفیسۆر ستیڤن بیدل كرد 
و بەڕێزی بەمجۆرە وەڵامی 

پرسیارەكانی گوڵانی 
دایەوە.

س������ەدام حوس������ێنەوە، لە نێو پێكهاتەكانی عێراق������دا، كوردەكان 
س������ەلماندوویانە كە هاوپەیمانی ژمارە یەكی ئەمەریكان، چۆن 
وڵاتە یەكگرتووەكانی ئەمەریكا دەتوانێت سوود لەم هاوپەیمانێتیە 

وەربگرێت لە گەڵ كوردەكاندا؟
- هەرێمی كوردس������تان لە زۆر رووەوە هاوكار و یارمەتیدەر بووە. 
ئەو تەحەددایەی وڵات������ە یەكگرتووەكانی ئەمەریكا لە عێراقدا 
رووبەڕووی بۆتەوە بریتییە لەوەی دەبێت پێكهاتە سەرەكییەكانی 
عێراق وەك كورد و ش������یعە و سوننەكان پێویستە سازش بكەن لە 
ئاست یەكتریدا بۆ ئەوەی بە یەكجاری ئاسایش و سەقامگیری 
لە عێراقدا بچەس������پێت كە ئەوەش كارێكی سەختە. بەو پێیە ئەو 
رۆڵە بنیاتنەرەی كوردەكان لە هێنانەدی ئەو سازشە دوولایەنەدا 

بینویانە، رۆڵێكی بەهادار و گرنگ و جێی تەقدیرە.

هەموو كەسێك لە ئەمەریكا
بە چاوی ئیعجابەوە سەیری ئەو دەسكەوتانە دەكەن

كە لە هەرێمی كوردستان بە دەست هاتوون .
*هەرێمی كوردستان بۆ ماوەی نزیكەی 16 ساڵە ئەزموونێكی 
دیموكراس������ی بەڕێوەدەبات، هەرگیز نەبۆتە سەرچاوەی هەڕەشە 
و مەترس������ی بۆ سەر دەوڵەتە دراوس������ێكان، بە پێچەوانەوە بۆتە 
هۆكاری سەقامگیری. تا چەند وڵاتە یەكگرتووەكانی ئەمەریكا 
ئامادەیە ب������ۆ هاوكاریكردنی ئەم هەرێمە تاوەكو ببێتە هۆكاری 

سەركەوتن لە عێراقدا؟
- من پێموایە هەموو كەسێك لە ئەمەریكا بە چاوی ئیعجابەوە 
لەوە دەڕوانن كە كوردەكان خوڵقاندوویانە. هەروەها هاوسۆزیەكی 
زۆر هەیە لە ن������او ئەمەریكییەكاندا بەرامبەر بەرژەوەندییەكانی 
كوردەكان، ئەمەش لە بەشێكیدا بۆ ئەو بەرەوپێشچوونەی كوردەكان 
دەگەڕێتەوە كە لە عێراق و تەواوی ناوچەكەدا بەدەستیان هێناوە. 
لە خوڵقاندنی دیموكراسی و گەشەسەندنی ئابوورییەوە. گرفتەكە 
ئەوەیە كە ئەگەر وڵاتە یەكگرتووەكانی ئەمەریكا بە شێوەیەكی 
ب������ێ پێچ و پەنا بووە هاوپەیمانی یەكێك لە پێكهاتەكانی عێراق 
ئەوا جێگیركردنی ئارامی و سەقامگیری لە وڵاتەكەدا زەحمەت 
دەبێت. وات������ە دەبێت وەك ناوبژیوانێكی راس������تگۆ و بێلایەن لە 
ئەمەریكا بڕوانرێت لە عێراقدا، مەبەس������تم ئەوەیە ئەگەر سوننە 
و ش������یعەكان ئەو تێڕوانینەیان لە لا دروس������ت بێت كە ئەمەریكا 
بە تەنیا پشتگیری بەرژەوەندییەكانی كوردەكان دەكات، ئەوا لە 
راس������تیدا ئەمە خزمەتی بەرژەوەندییەكانی كوردەكانیش ناكات. 
ئەوەش ئەوە دەخوازێت كە هەموو لایەنەكانی ناو عێراق لە گەڵ 

یەكدیدا سازش بكەن. 

ئەمەریكا تا راددەیەكی زۆر
هاوكار و پاڵپشتی هەرێمی كوردستان بووە

*س������ەركردایەتی هەرێمی كوردس������تان، هەوڵدەدات كێشەكان بە 
شێوەیەكی ئاش������تییانە و لە رێگەی دانوس������تاندنەوە چارەسەر 
بكەن، بەڵام پێدەچێت زمانی دانوستان و گفتوگۆ لە ناوچەكەدا 
زمانێك������ی نوێ بێت، تا چەند وڵاتە یەكگرتووەكانی ئەمەریكا 
ئام������ادەی هاوكاریكردن������ی س������ەركردایەتی ك������وردە بۆ ئەوەی 
گرتنەبەری شێوازی ئاشتیانە ببێتە رێگایەك بۆ چارەسەركردنی 

كێشەكان؟
- م������ن ناتوانم بە ناوی حكومەتی ئەمەریكاوە هیچ لێدوانێكی 
رەسمی بدەم، بەڵام وەك شیكەرەوەیەكی سەربەخۆ، راوبۆچوونی 
من ئەوەیە كە ئەمەریكا تا راددەیەكی زۆر هاوكار و پاڵپش������تی 
كوردەكان بووە و بە ئیعجابەوە لەو بەرەوپێش������چوون و پەرەسەندانە 
دەڕوانن كە كوردەكان بەدەستیان هێناوە. من دووپاتی دەكەمەوە 
كە ئەگەر ئێمە ببینە پش������تیوانێكی بێ پێچ و پەنای كوردەكان 
ئەوا ئەمە خزمەت������ی بەرژەوەندییەكانی كوردەكان ناكات، لەبەر 
ئەوەی ئەو كاتە دەبینە پاڵپش������تێكی ناكارا. ئەوەی كوردس������تان 
پێویستی پێیەتی بریتیە لە بەدەستهێنانی ئازادی و فیدراڵی لە 
چوارچێوەی عێراقێكی ئاش������تیخواز و سەقامگیردا. لە راستیدا 
ئەوە خزمەت������ی بەرژەوەندییەكانی ك������وردەكان دەكات. هەروەك 
ئاماژەم پێكرد بەدەس������تهێنانی ئەو دەرئەنجامەش ئەنجامدانی 
سازشكردنی س������ەخت و ئازاربەخشی دەوێت لە لایەن هەر سێ 
پێكهات������ە س������ەرەكییەكەی عێراقەوە. لەبەر ئ������ەوە دەبێت وڵاتە 
یەكگرتووەكان������ی ئەمەریكا زۆر ب������ە وریاییەوە مامەڵە بكات و 
وەك ناوبژیوانێكی بێلایەن و راس������تگۆ رەفتار بكات بۆ ئەوەی 
پێكهاتەكانی عێراق سازش������گەلی پێویست بكەن بۆ هێنانەدی 

سەقامگیری لە وڵاتەكەدا. 
دەبێت بەرەوپێشبردنی و پەرەپێدانی هەرێمی كوردستان 

هاوشان بێت بە جێگیركردنی سەقامگیری لە عێراقدا
*ئەگ������ەر ك������ورد دەرفەتی پێبدرێت و پش������تیوانی بكرێت ئەوا 
ئەزموونەكەی دەبێتە مودیلێك بۆ دیموكراسی و بەرەپێشچوون لە 

ناوچەكەدا، بۆچی وەكو پێویست پشتیوانی لە كورد ناكرێت؟
- لە راس������تیدا ئەوە دەوەستێتە س������ەر چۆنیەتی بەدەستهێنانی 
ئەو مودێلە، مەبەس������تم ئەوەیە ئەگەر ئەزموونی دیموكراس������ی 
و س������ەقامگیری و بەرەپێش������چوونی ئاب������ووری ل������ە هەرێمی 
كوردس������تاندا لە چوارچێوەی عێراقدا بەدیهات، ئەوا رەنگدانەوە 
و كاریگەرییەكی ئیجابی دەبێت لەسەر تەواوی ناوچەكە. بەڵام 
ئەگەر دەرئەنجامەكە بریتی بوو لە باڵادەس������ت بوونی پشێوی و 
نائارامی لە بەش������ەكانی دیكەی عێراقدا و بە تەنیا كوردستان 
وەك هەرێمێكی ئارام مایەوە، یاخود دەرئەنجامەكە سەریكێش������ا 
بۆ دروس������ت بوونی دەوڵەتێكی كوردی سەربەخۆ، ئەوا پێموایە 
رەنگدانەوەیەكی سلبی دەبێت و دەبێتە هۆی خوڵقاندنی نائارامی 
لە بەش������ەكانی دیكەی ناوچەكەدا. لەب������ەر ئەوەی دەوڵەتەكانی 
دیكەی ناوچەكەش ل������ەم دەرئەنجامە نیگەرانن. لەبەر ئەوە من 
پێموای������ە دەكرێت هەرێمی كوردس������تان ببێتە مودێلێكی بەهێز و 
ئیجاب������ی بۆ ناوچەك������ە، یاخود بۆی هەیە ببێت������ە مودیلێك بۆ 
ناس������ەقامگیری و هۆكاری مەترس������ی كە تەنان������ەت زیان بە 
بەرژەوەندییەكانی خودی كوردەكان خۆش������یان بگەیەنێت. كەواتە 
مەسەلە بنەڕەتییەكە ئەوەیە دەبێت بەرەوپێشبردنی و پەرەپێدانی 
هەرێمی كوردس������تان هاوشان بێت بە جێگیركردنی سەقامگیری 
لە عێراقدا، ئەگەر ئەوە لە مەودای دووردا روونەدات، ئەوا ئەو 
كاتە كوردەكان نابنە هۆكارێكی یارمەتیدەر بەڵكو كاریگەرییەكی 

خراپیان دەبێت. 

هاوسۆزیەكی زۆر هەیە 
لە ناو ئەمەریكییەكاندا 

بەرامبەر بەرژەوەندییەكانی 
كوردەكان

ئەگەر وڵاتە 
یەكگرتووەكانی ئەمەریكا 
بە شێوەیەكی بێ پێچ و 
پەنا بووە هاوپەیمانی 
یەكێك لە پێكهاتەكانی 
عێراق ئەوا جێگیركردنی 
ئارامی و سەقامگیری لە 
وڵاتەكەدا زەحمەت دەبێت

جێگیركردنی دیموكراسی و پێكەوە ژیانی ئاشتییانە 
لە كەلتووری رۆژئاوا گرنگترە

*بەلەبەرچاوگرتنی ئەوەی كوردەكان بۆ ماوەی چەند دەیەیەكە 
سەركوتكراون و بە دەستی دەوڵەتانی ناوچەكە نێوان نەتەوەكانی 
ع������ەرەب و فارس و توركەكاندا دابەش كراون، ئێس������تا كوردەكان 
خوازیاری ئەوەن پتر لە كەلتووری رۆژئاواوە نزیك ببنەوە، چۆن 

رۆژئاوا پێشوازی لەم خواستەی كوردەكان دەكات؟
- لە راس������تیدا مەس������ەلەی نزیك بونەوەی دانیشتوان و گەلانی 
ناوچەكە لە كەلت������ووری رۆژئاواوە گرنگییەكی كەمتری هەیە 
بە لای منەوە بە بەراورد بە جێگیركردنی دیموكراسی و پێكەوە 
ژیانی ئاش������تییانە لە گەڵ دەوڵەتە دراوس������ێكانیاندا، ئیتر ئەو 
كاتە گوێ ل������ە گۆرانییەكانی مادۆنا دەگرن، یاخود گوێ لە 
موس������یقای گروپێكی پاكستانی دەگرن. من پێموایە مەسەلەی 
نزیكبوونەوە لە كەلتووری رۆژئاوا جیاوازە لە بەرژەوەندییەكانی 
ئەمەری������كا. ئەمەری������كا بەرژەوەندییەكی روون������ی هەیە لەوەی 
خەڵك������ی ناوچەكە بە ش������ێوەیەكی دیموكراتی حوكمڕانی بكەن 
و بە ئاش������تیانە لە گەڵ یەكیدا بژی������ن و بارودۆخێكی ئارام و 
خوش������گوزەرانیان هەبێت، ئیدی خەڵك لە كەلتوورێكی شێوەی 
كەلت������ووری نیۆیۆركدا دەژین، یاخود لە كەلتوورێكی ش������ێوەی 

ئیسلام ئابادیدا، ئەوە مەسەلەیەكە بۆ خۆیان دەگەڕێتەوە. 

ئەگەر پەیوەندییەكانی ئەمەریكا لە گەڵ هەرێمی 
كوردستان لە چوارچێوەی عێراقێكی ئارام و سەقامگیریدا 
بێت كاریگەرییەكی ئیجابی لەسەر تێكڕای ناوچەكە دەبێت

* ئێس������تا وڵاتە یەكگرتووەكانی ئەمەری������كا دوو هاوپەیمانی 
لە ناوچەكەدا هەیە، كە ش������انازیان پێوە دەكات، ئەویش توركیا 
و ئیس������رائیلە، ب������ەڵام ئەم دوو وڵاتە ناكرێ������ت بكرێنە بەڵگەی 
س������ەركەوتن بۆ سیاسەتی ئەمریكا لە ناوچەكە، لەبەر ئەوەی تا 
ئێستاش توركیا دەستی لە خەونەكانی ئیمپراتۆریەتی عوسمانی 
هەڵنەگرتووە و لە لایەك������ی دیكەوە هەموو دەوڵەتە عەرەبیەكان 
وەك دوژمن لە ئیسرائیل دەڕوان، ئایا تا چەند كوردەكان دەتوانن 

ئەو كەلێنە پڕبكەنەوە؟
- لە راس������تیدا ئەوە تا راددەیەكی زۆر دەوەس������تێتە س������ەر ئەو 
رۆڵەی كوردەكان دەیبینن لە چوارچێوەی عێراقدا. ئەگەر وڵاتە 

یەكگرتووەكانی ئەمەریكا پەرە ب������ە پەیوەندییە دووقۆڵییەكانی 
بدات لە گەڵ هەرێمی كوردستاندا، ئەوا ئەمە دەبێتە مەترسی 
بۆ س������ەر ناوچەكە، لەبەر ئەوەی زۆرێ������ك لە وڵاتانی ناوچەكە 
بزوتنەوەی جوداخوازیان تێدای������ە و نیگەرانن لەوەی دەوڵەتێكی 
س������ەربەخۆی كوردی كاریگەری دەبێت لەس������ەر ئ������ەوان. كە 
دەرئەنجامی ئەوەش رەنگە سەرهەڵدانی ناكۆكییەكی گەورە بێت 
كە زیاتر زیان ب������ە بەرژەوەندییەكانی كوردەكان دەگەیەنێت نەك 
خزمەتی ئەو بەرژەوەندییانە بكات. بەڵام ئەگەر پەیوەندییەكانی 
ئەمەریكا لە گەڵ هەرێمی كوردس������تان ئارام و گەشەس������ەندو 
ل������ە چوارچێ������وەی عێراقێكی ئارام و س������ەقامگیریدا بێت، من 
پێموایە ئەوە كاریگەرییەكی ئیجابی لەس������ەر تێكڕای ناوچەكە 
دەبێت. لەبەر ئەوە گرنگە پەیوەندییەكانی ئێمە لە چوارچێوەی 

عێراقێكی یەكگرتوودا بێت لە گەڵ كوردەكاندا. 

دەبێت هەر سێ پێكهاتە سەرەكییەكەی عێراق
دەست لە هەندێ لە داواكارییەكانیان هەڵبگرن

*ئایا كورد چی بكات بۆ ئەوەی یارمەتیدەر بن لە پرۆس������ەی 
ئاشتەوایی نیشتمانی؟

- لە راس������تیدا من ئومێدێكی زۆرم هەیە كە كوردەكانن بتوانن 
رۆڵێكی باش ببینن لە هێنانەدی ئاش������تەوایی نیش������تمانی لە 
عێراقدا و بتوانن بە س������ەركەوتوویی هەڵبستن بە هەڵسوڕاندنی 
كاروبارەكانی������ان لە هەرێمەكەیاندا ل������ە چوارچێوەی عێراقێكی 

یەكگرتوودا.
بۆ پرۆسەی ئاشتەوایی نیشتمانی دەبێت هەموو لایەك سازشی 
پێویست بكەن، تێكڕای كێشەكەی عێراق ئەوەیە كە پێكهاتەكانی 
ناو عێراق ناتوانن هەموو خواست و داواكارییەكانیان بهێننەدی 
ئەگەر س������ازش نەكەن. من پێموایە شتێكی واقیعی نییە ئەگەر 
داوا ل������ە دوو پێكهاتەی وڵاتەكە بكەیت بۆ ئەوەی قوربانی بدەن 
و دەس������ت لە هەندێك ل������ە داواكارییەكانیان هەڵبگرن بێ ئەوەی 
داوا لە پێكهاتەی سێیەم بكرێت كە هەمان قوربانی بدات، واتە 
دەبێت هەر سێ پێكهاتەكە دەست لە هەندێ داواكاری هەڵبگرن، 
ئەگەر نا ئەوا لایەنێك دەمێنێتەوە كە هەس������ت بە نائاس������وودەیی 
دەكات و هەست بە پەراوێزبوون دەكات و ئەو كاتەش ناكۆكییەكە 

درێژە دەكێشێت.  

ئەمەریكا دوو هاوپەیمانی 
لە ناوچەكەدا هەیە، 
كە شانازیان پێوە 
دەكات، ئەویش توركیا 
و ئیسرائیلە، بەڵام ئەم 
دوو وڵاتە ناكرێت بكرێنە 
بەڵگەی سەركەوتن بۆ 
سیاسەتی ئەمریكا لە 
ناوچەكە

بانگهێشتەكەی سەرۆك بۆش بۆ سەرۆك بارزانی 
بانگهێشتێكی گرنگە و بۆش دەیەوێت بە شێوەیەكی شەخسی 

سوپاسی بارزانی بكات
*ك������وردەكان رۆڵێك������ی بنیاتنەرانە دەبینن ل������ە عێراقدا، وڵاتە 
یەكگرتووەكان������ی ئەمەری������كاش متمان������ەی بەو رۆڵ������ە هەیە، 
بەتایبەتی دوای سەردانەكەی دیك چینی بۆ هەرێمی كوردستان 
و بانگهێش������تكردنی س������ەرۆكی هەرێمی كوردس������تان مەسعود 
بارزانی بە ش������ێوەیەكی رەس������می بۆ ئەوەی سەردانی واشنتۆن 
بكات و س������ەرۆك بۆش ببینێت، ئەم رۆڵبینینەی كوردەكان چ 

كاریگەرییەكی دەبێت بەسەر ناوچەكەوە؟
- ئەوە راس������تە كوردەكان رۆڵگێڕێك������ی گرنگن لە عێراق و لە 
سیاس������ەتی ناوچەكەدا، بەڵام وڵاتە یەكگرتووەكانی ئەمەریكا 
دەیەوێت دەستڕۆیش������تووی خۆی لە ناوچەك������ەدا بپارێزێت، بۆ 

نموونە بەڕێز چینی لە چوارچێوەی گەش������تەكەیدا س������ەردانی 
توركیاشی كرد. واتە لە بنەڕەتدا وڵاتە یەكگرتووەكانی ئەمەریكا 
خوازیارە هەموو كارتەكان لە دەستی خۆیدا بهێڵێتەوە، بە كارتی 
كوردەكانیش������ەوە. بەبێ ئەوەی فەزڵی لایەكیان بدات بە سەری 
ئەوی دیكەدا و بەش������ێكی دانەبڕاوە لە سیاسەتە گشتییەكەی 
ئەمەریكا كە هەموو كارتەكان لە دەس������تی خ������ۆی بهێڵێتەوە. 
بانگهێش������تەكەی سەرۆك بۆش بۆ بەڕێز بارزانی بانگهێشتێكی 
گرنگە، لەبەر س������ەرۆك بۆش چەند مانگێكی لە سەرۆكایەتیدا 
ماوە و رەنگە بیەوێت سوپاسی كوردەكان و بەشێوەیەكی شەخسی 
سوپاسی بەڕێز بارزانی بكات، لەبەر ئەوەی كوردەكان لە ماوەی 

شەڕەكەدا یارمەتیدەرێكی باشی وڵاتە یەكگرتووەكان بوون. 
بۆ كورد زۆر گرنگە

پەیوەندییەكی باشیان لەگەڵ ئەمەریكا هەبێت

پرۆفیسۆر نادر ئینتیسار پسپۆر لەسەر دۆسێی كورد لە زانكۆی كالیفۆرنیا بۆ گوڵان:

سەردانی دیك 
چینی بۆ هەرێمی 

كوردستان و 
داوەتی سەرۆك 
بۆش بۆ سەرۆك 
بارزانی ئاماژەیە 

بۆ پەیوەندی 
پتەوی كوردو 

ئەمەریكا

 پرۆفیسۆر نادر ئینتیسار 
سەرۆكی بەشی سیاسەت و 
پەیوەندییە نێودەوڵەتییەكانە 

لە زانكۆی كالیفۆرنیاو 
پسپۆڕو تایبەتمەندە 

لە سیاسەتی بەرگری 
و دەرەوەی ئەمەریكاو 

رۆژهەڵاتی ناوەڕاست، 
هەروەها یەكێكە لەو 

پسپۆرانەی كە ماوەی زیاتر 
لە 25 ساڵە كار لەسەر 

كێشەی كورد دەكات و لە 
زۆربەی ئەو كۆنفرانسە 

نێودەوڵەتییانەشدا بەشداری 
دەكات كە لەسەر كوردو 
دۆزی كورد دەنووسرێت.

پرفیسۆر نادر ئینتیسار لە 
كۆنفرانسی كوردو گەڕان 
بە دوای ناسنامەدا كە لە 
ساڵی 1999 لە سەنتەری 

ئاشتی و مەڵبەندی 
مستەفا بارزانی لە 

زانكۆی ئەمەریكا گرێدرا 
یەكێك بوو لە بەشداربووان و 
باسێكی تایبەتیشی بۆ ئەو 

كۆنفرانسە ئامادەكردبوو.
سەبارەت بە بایەخی 

سەردانی دیك چینی 
بۆ هەرێمی كوردستان و 

داوەتنامەی فەرمی سەرۆك 
بۆش بۆ سەرۆك بارزانی 
گوڵان پەیوەندی پێوەكردو 
بەمجۆرە رای خۆی بۆ 

گوڵان خستەڕوو.

* ئای������ا تاچەند ئ������ەم هاوپەیمانییەی نێوان ك������وردو ئەمەریكا 

كاریگەری لەسەر تەواوی عێراق دەبێت ؟
- لە راس������تییدا ئەوە هاوپەیمانێتییەكی سنووردارە، لەبەر ئەوەی 
وڵات������ە یەكگرتووەكانی ئەمەریكا ل������ە چوارچێوەی ناوچەیی 
فراوانت������ردا ل������ەو هاوپەیمانێتییە دەڕوانێ������ت. گرنگە كوردەكان 
هاوپەیمان������ی ئەمەریكا بن، بەڵام دەبێ������ت وڵاتە یەكگرتووەكان 
كێش������ە و مەس������ەلە ناوچەییە فراوانترەكانی دیك������ە لەبەرچاو 
بگرێ������ت. بۆ نموونە وڵاتی توركیا كە ئەندامی ناتۆیە رۆڵێكی 
زۆر گرنگ دەبینێ������ت لە پرۆژە س������تراتیژییە دوورمەوداكانی 
وڵاتە یەكگرتووەكان ل������ە ناوچەكەدا. واتە بۆ هیزێكی لۆكاڵی 
گرنگ������ە پەیوەندیگەلێكی باش������یان لە وڵات������ە یەكگرتووەكانی 
ئەمەری������كادا هەبێت، بەڵام دەبێت ئەمەریكا هێزە ناوچەییەكانی 
دیك������ە لە بەرچاو بگرێت لەكاتی داڕش������تن و دەركردنی بڕیارە 
ستراتیجییەكاندا. لەبەر ئەوە دەبێت لەو چوارچێوە و سیاقەدا لە 
رۆڵ������ی كوردەكان بڕوانێت، كە رۆڵی توركیا و حكومەتی عێراق 

و رۆڵگێڕەكانی دیكەش لە خۆدەگرێت. 
هەرێمی كوردستان

 مۆدیلێكی گرنگە بۆ ئەمەریكا و
ئەمەریكا درێژە بە پشتگیریكردنی دەدات

* بۆ ماوەی نزیكەی 16 س������اڵ دەچێت هەرێمی كوردس������تان 
هۆكاری س������ەقامگیرییە لە ناوچەك������ەدا . ئایا تا چەند وڵاتە 
یەكگرتووەكان������ی ئەمەری������كا ئامادەیە ب������ۆ هاوكاریكردنی ئەم 

هەرێمە تاوەكو ببێتە هۆكاری سەركەوتن لە عێراقدا؟
- لە راستییدا ئەوە ش������تێكی گرنگە بۆ وڵاتە یەكگرتووەكانی 
ئەمەری������كا لەبەر ئەوەی ئەوە یەكێكە ل������ەو دەرئەنجامانەی كە 
ئەمەریكا هەر لە س������ەرەتاوە هیوای دەخواست بەدەستی بهێنێت 
لە سەرانس������ەری عێراقدا، بەڵام ئێستا روونە كە تەنیا كوردەكان 
توانیویانە ئەو دەس������تكەوتە بهێنن������ەدی. لەبەر ئەوە مۆدیلێكی 
گرنگە ب������ۆ ئەمەریكا و ئەمەریكا درێژە بە پش������تگیریكردنی 
دەدات. ب������ەڵام هەروەك پێش������تریش ئاماژەم پێك������رد ئەمەریكا 
بەرژەوەن������دی ناوچەی������ی فراوانت������ری هەیە و رەنگ������ە ئەوەش 
كاریگەری هەبێت لەس������ەر سیاس������ەتی وڵاتە یەكگرتووەكان لە 
ناوچەیەك یاخود وڵاتێكی دیاریك������راودا. لەبەر ئەوە ئەگەر لە 
داهاتوودا ناكۆكییەك س������ەرهەڵبدات، ئەوا وڵاتە یەكگرتووەكان 
هەڵدەستێت لە هەڵسەنگاندنی بەرژەوەندییەكانی خۆی و بە پێی 
ئەو بەرژەوەندییانە بڕیار دەدات. واتە بە چەشنی وڵاتانی دیكە 
ئەمەریكا هەوڵی پەرەپێدان و پتەوكردنی بەرژەوندییەكانی دەدات 
و ئەگەر بكرێت رۆڵگێڕەكانی دیكە بەكار بهێنێت ئەوا ئەو كارە 
دەكات، بەڵام ئەگەر هەس������تی ك������رد بەرژەوەندییەكانی دەكەونە 
مەترسییەوە ئەوا رەنگە زیاتر سڵبكاتەوە و خۆی لەو هاوپەیمانە 
بە دووربگرێت، بەو پێیە ئەمەریكا بەش������ێوەیەكی هەمیش������ەیی 
هاوپەیمانی لایەنێك نابێت و بە شێوەیەكی هەمیشەیش دوژمنی 
لایەنێ������ك نابێت، هەروەك جەنەراڵ دیگۆل س������ەرۆكی پێش������وی 
فەڕەنس������ا جارێكیان گوتی، دۆس������تی هەمیشەی و دوژمنی 

هەمیشەیی لە سیاسەتدا نییە.
ئەگەر رەوتی ئەم بەرەوپێشچوونەی هەرێمی كوردستان

بۆ ماوەی دە ساڵی دیكە بەردەوام بێت، ئەوا ئەگەری ئەوە 
هەیە ئاڵوگۆڕێك لەو پشتیوانیكردنەدا بەدی بكەین

*ئەی بۆچی ئەمەری������كا و كۆمەڵگەی نێودەوڵەتی دەرفەتی 
زیاتر بە كورد نادەن ؟

- ل������ە راس������تییدا هۆكارەكە ئەوەیە كە هێش������تا پەرەس������ەندنە 
سیاسییەكانی كوردس������تان تەواو جێگیر نەبوونە، ئێوە ئاماژەتان 
بەوەكرد كە تەمەنی ئەو ئەزموونە نزیكەی 16 ساڵە و دەكرێتە 
بكرێت مۆدیلێك، كە لە راستییدا لە گۆشەنیگای پەرەسەندنی 
سیاس������ییەوە 16س������اڵ ماوەیەكی زۆر نییە بۆ ئەوەی حوكمی 
لەسەر بدرێت. واتە كۆمەڵگەی نێودەوڵەتی، یەكێتی ئەوروپا و 
وڵاتانی دیكە چاوەڕوان دەكەن بۆ ئەوەی كاریگەری دوورمەودا 
و درێژخایەنی ئەم پەرەس������ەندنە ببینن. لەبەر ئەوە ئەگەر رەوتی 
ئەم بەرەوپێش������چوونە بۆ ماوەی دە س������اڵی دیكە بەردەوام بێت، 
ئ������ەوا ئەگەری ئ������ەوە هەیە ئاڵوگۆڕێك لەو پش������تیوانیكردنەدا 
بەدی بكەی������ن لە لایەن كۆمەڵگەی نێودەوڵەتییەوە لە ئاس������ت 

كوردستاندا. 
من پێم وایە ئیدارەی داهاتووی ئەمەریكاش

پشتگیری لەو رێگاچارەیە دەكات كە كوردەكان 
گرتوویانەتەبەر

*تاچەند ئێمە وەكو ك������ورد لەوە دڵنیابین كە پەیوەندی كورد و 
ئەمریكا بە گۆڕانی سەرۆكێك گۆڕانی تێنەكەوێت ؟

- بە دڵنیاییەوە پشتگیریكردنی ئەو رێگاچارەیە بەردەوام دەبێت 
لەلایەن وڵاتە یەكگرتووەكانی ئەمەریكاوە، تەنانەت دوای ئەوەی 
ئیدارەی ئێستاشی ئەمەریكاش دەگۆڕێت. لە راستییدا هەر لە 
س������ەرەتاوە ئەمەریكا خوازیار بوو پەرە بە ش������ێوازی ئاشتییانە و 
رێگاچارەی گفتوگۆ و دانوس������تاندن ب������دات. واتە من پێم وایە 
ئی������دارەی داهاتووی ئەمەریكاش پش������تگیری لەو رێگاچارەیە 

دەكات كە كوردەكان گرتوویانەتەبەر. 
لە بازنەیەكی فراوانترو لەس������ەر ئاس������تی خوێندنەوەی كوردیش 
لەس������ەر ئاستی ئیقلیمی لە راستییدا هەروەك پێشتریش ئاماژەم 
پێكرد دەبێت ئەوە لەبەرچ������او بگرین كە ئەوەندەی پەیوەندی بە 
ئەمەریكاوە هەبێ������ت، ئەوا توركی������اش رۆڵگێڕێكی گرنگە لە 
ناوچەكەدا و ئەو كێش������ە و مەسەلانەی كاریگەریان هەیە لەسەر 
توركیا ب������ە دڵنیاییەوە رەنگدانەوەیان دەبێت لەس������ەر ئەمەریكا، 
بە گوزارش������تێكی دیك������ە، من پێم وانییە ب������ە لای كەمەوە لە 
داهاتوویەك������ی نزیكدا، ئەمەری������كا هەڵوێس������تێكی دیاریكراو 
وەرناگرێت كە بە لای توركەكانەوە بە هەڵوێس������تێكی نادۆستانە 
بخوێنرێت������ەوە، وات������ە دەبێت وڵاتە یەكگرتووەكان لە س������یاقێكدا 
كاربكات كە هەم هەوڵی رازیكردنی توركیا بدات و هەم هەوڵی 

پاراستنی پەیوەندییەكانی بدات لەگەڵ كوردەكاندا. 
ئەگەر كوردستان بووە دەوڵەتێكی سەربەخۆ
ئەوا ئەوكاتە رۆڵێكی زۆر جیاوازتر دەبینێت

لەو رۆڵەی ئێستا هەیەتی.
*ئەگەر لە دیدی ئەمەریكاوە س������ەیری كورد بكەین ئایا كورد 
تاچەند دەتوانێت هاوكار بێت بۆ پاراستنی بەرژەوەندییەكانی لە 

رۆژهەڵاتی ناوەڕاستدا؟

ئەمەریكا خوازیارە هەموو 
كارتەكان لە دەستی خۆیدا 
بهێڵێتەوە، بە كارتی 
كوردەكانیشەوە. بەبێ 
ئەوەی فەزڵی لایەكیان 
بدات بە سەری ئەوی 
دیكەدا 

لە داهاتوویەكی نزیكدا، 
ئەمەریكا هەڵوێستێكی 
دیاریكراو وەرناگرێت كە 
بە لای توركەكانەوە بە 
هەڵوێستێكی نادۆستانە 
بخوێنرێتەوە 

- لە راس������تییدا كوردەكان دەتوانن كاریگەرییەكی سنوورداریان 
هەبێ������ت. لەبەر ئەوەی توركیا و ئیس������رائیل دوو وڵاتی بەهێز و 
دەستڕۆیشتوون لە رووی سەربازییەوە. هەروەك پەیوەندی سەربازی 
درێژخایەنیان هەیە، بۆ نموونە توركیا لەگەڵ رێكخراوی ناتۆدا 
و ئیس������رائیلیش لەگەڵ ئەمەریكادا. واتە ئەو رۆڵەی ئەمەریكا 
ل������ەو دووڵاتەی چاوەڕوان دەكات زۆر جی������اوازە لەو رۆڵەی كە 
لە هەرێمی كوردس������تانی چاوەڕوان دەكات. كوردس������تان تەنها 
قەوارەیەكی دوای ش������ەڕە كە خۆی حكومڕانی خۆی دەكات. 
بەڵام ئەگەر لە داهاتوودا بارودۆخە كە گەیش������تە ئەو ئاستەی 
كوردستان بووە دەوڵەتێكی سەربەخۆی خاوەن سەروەری و توانی 
پەرە بە پەیوەندییەكانی بدات لەگەڵ ئەمەریكادا، ئەوا ئەو كاتە 

رۆڵێكی زۆر جیاوازتر دەبینێت لەو رۆڵەی ئێستا هەیەتی.  
20 ساڵ پێش ئێستا زۆر لە ناوەندە ئەكادیمییەكان
هیچیان دەربارەی كێشەی كورد و كوردستان نەدەزانی

*بەڕێزتان وەك پسپۆرێك و ئەكادیمییەك كە بەشداریتان كردووە 
لە چەندین كۆنفرانس������ی نێودەوڵەت������ی دەربارەی كورد، چۆن لە 
سیاسەتی كورد دەڕوانن لەسەر ئاستی ناوچەی و نێودەوڵەتی؟

-لە راس������تییدا ئێس������تا زیاتر باس لە كێشەكانی كورد دەكرێت و 
زیاتر مامەڵەی لەگەڵدا دەكرێت بە بەراورد بە بیس������ت س������اڵ 
پێش ئێس������تا. من لە یادمە بیس������ت س������اڵ پێش ئێستا كاتێك 
بەشداریم لە كۆنفرانسێكی نێودەوڵەتیدا كرد دەربارەی كوردستان 

كە كۆنفرانس������ێكی زۆر بچووك بوو بە دەگمەن بەش������داربووان 
كێشەی كوردیان بیس������تبوو. بەڵام لە رۆژگاری ئێستادا كاتێك 
دەس������تەواژەی كورد و كوردس������تان بە كار دەهێنیت ئەوا هەموو 
كەسێك هۆشیارە پێی. حاڵی حازر بایەخدانێكی ئەكادیمی روو 
ل������ە زیاد هەیە لە زانكۆكانی ئەمەری������كا و ئەوروپا و دەرفەتی 
خۆێندن و لێكۆڵینەوە لە كوردستان دەڕەخسێنن. واتە دان پێدانان 
و هۆشیارییەك روو لە هەڵكشان هەیە لە ئاست كوردستاندا وەك 

مەسەلەیەكی نێودەوڵەتی گرنگ. 
ئەگەر بارودۆخی ئێستای عێراق بەردەوام بێت
ئەگەری ئەوە هەیە كە كورد زیاتر و زیاتر

خۆیان لە عێراق داببڕن
* ئ������ەی ئێس������تا چۆن لە ئاین������دەی كوردس������تان دەڕوانیت لە 

عێراقدا؟
ئێمە هێشتا ناتوانین پێشبینی ئایندەی عێراق بكەین، دوای پێنج 
ساڵ لە كۆتایهاتنی دەسەڵاتی سەدام هێشتا هێزە ناوخۆییەكانی 
وڵاتەك������ە نەگەیش������توونەتە رێككەوتنێك و كێش������ەكانی خۆیان 
یەكلانەكردۆتەوە. ئەگەر بارودۆخی هەنووكەی عێراق بەردەوام 
بێت، ئەوا ئەگەری ئەوە هەیە كە كوردەكان زیاتر و زیاتر خۆیان 
لە عێراق داببڕن و رەنگە لە كۆتایشدا كوردستانێكی سەربەخۆ 

دروست بێت.   

ئەگەر بارودۆخی هەنووكەی 
عێراق بەردەوام بێت، ئەوا 

ئەگەری ئەوە هەیە كە 
كوردەكان زیاتر و زیاتر 
خۆیان لە عێراق داببڕن 

و رەنگە لە كۆتایشدا 
كوردستانێكی سەربەخۆ 

دروست بێت

من ئاگادارم ئیدارەكەی سەرۆك بۆش
زۆر تەقدیری ئەو رۆڵە دەكات كە كورد و سەركردە 
كوردەكان لە دووبارە بنیاتنانەوەی عێراقدا بینویانە

س������ەردانی دیك چینی بۆ هەرێمی كوردس������تان وەك وێستگەیەك 
لە گەش������تەكەی بۆ عێراق و توركیاو چەن������د دەوڵەتێكی دیكەو 
بانگێشتی فەرمی سەرۆك بۆش بۆ سەرۆك بارزانی بە روویەكی 
راشكاوی سیاس������ەتی ئەمریكا بەرامبەر كورد دەخوێنرێتەوە، ئایا 
بەرێزت وەك كەسێكی نزیك لە ئیدارەی ئەمەریكی چۆن سەیری 

ئەم هاوكێشە تازەیە دەكەیت ؟
-لە راستییدا سەردانی چینی بۆ هەرێمی كوردستان گوزارشتە لە 
بەردەوامی بایەخپێدان و نیگەرانی وڵاتە یەكگرتووەكانی ئەمەریكا 
لە ئاس������ت ئەو گرژی و ئاڵۆزییەی لە نێ������وان توركیا و هەرێمی 
كوردس������تاندا دروس������ت بوو. هەروەها ئەمەریكا بە شێوەیەكی روو 

لە زیاد نیگەرانە لە ئاس������ت بارودۆخ و درێژەكێشانی توندوتیژی 
لەو وڵاتەدا. لە لایەكی دیكەوە ئێمە لە بەس������تنی لوتكەی ناتۆ 
نزیك دەبینەوە، كە كێش������ەی بارودۆخی ئەفغانستان و باروۆدخی 
پڕ لە سەختی ئەو وڵاتە و مەسەلەی پابەندبوونەكانی ئەندامانی 
ئەو رێكخ������راوە یەكێك دەبێت لە گرنگترین باس و خواس������ەكانی 
ئەو لوتكەیە. س������ەردانی دیك چینی بۆ هەرێمی كوردس������تانیش 
گوزارش������ت بوو لە دووپاتكردن������ەوەی پش������تیوانی درێژخایەنی 
ئەمەریكا بۆ ك������وردەكان و بۆ باس كردنی ئەو نیگەرانییانەی بە 
هۆی بەردەوامبوونی چالاكییەكانی پەكەكەوە دروست بوونە، كە 
توركی������اش هاوپەیمانی ئەمەری������كا و ئەندامی ناتۆیە. بە هەمان 
ش������ێوە نیگەرانی لە ئاست گرژی رۆڵی هەڵكشانی نێوان كورد و 
عەرەبەكان لە ئارادایە لەسەر ئەو سنوورەی پێی دەڵێن هێڵی سەوز. 

لەلایەكی دیكەش و سەبارەت بە بانگهێشتی فەرمی سەرۆك 

پرۆفیسۆر تۆماس دۆنللی ئەندامی لیژنەی خزمەتی سوپا لە كۆنگرێس بۆ گوڵان:

داوەتنامەی 
فەرمی سەرۆك 
بوش بۆ سەرۆك 
بارزانی ئاماژەیە 

بۆ پەیوەندی 
نێوان گەل و 
حكومەتی 
ئەمەریكا و 

گەل و 
حكومەتی هەرێمی 

كوردستان

 پرۆفیسۆر تۆماس 
دۆنللی بێجگە لە پۆستە 

رەسمییەكەی، كە ئەندامی 
لیژنەی سوپایە لە 

كۆنگرێس، شرۆڤەكاری 
سیاسەتی بەرگری و 

ئاسایشیشە لە ئامۆژگای 
ئەمەریكان ئەنتەر پرایس. 

دۆنللی لە بواری 
رۆژنامەگەریدا لە چەندین 

بڵاوكراوەی گرنگ 
كاریكردووە و سەرنووسەری 

گۆڤاری هێزەكای سوپا
 Armrd Force

Jourmal
بووە و جێگری 
سەرنووسەری 

DeFense بووە.
هەروەها خاوەنی چەندین 

كتێبە لەسەر عێراق لەوانە:
* ناكۆكییەكان لەسەر 

 Dissonance عێراق
on IraQ

* ئۆپەراسیۆنی ئازادی 
 operation عێراق

IRAQi Freedom
* ئەو سوپایەی پێویستمانە 

 The military لە
we need

ئەمە بێجگە لە چەندین 
وتار و كتێبی دیكە كە 

لە بوارەكانی دیكە بڵاوی 
كردۆتەوە.

هەروەها پرۆفیسۆر دۆنللی 
چەندین جار بۆ دانیشتنی 

گوێگرتن بانگهێشتی 
كۆنگرێس كراوە.

بۆ هەڵسەنگاندنی سەردانی 
دیك چینی جێگری 

سەرۆكی ئەمەریكا بۆ 
عێراق و هەرێمی كوردستان 

و چەند دەوڵەتێكی 
ناوچەكە، گوڵان پەیوەندی 

بە پرۆفیسۆر تۆماس 
كردوو بەرێزی بەمجۆرە 

لە هەڤپەیڤینێكی تایبەتدا 
وەڵامی گوڵانی دایەوە.

بۆش بۆ س������ەرۆك بارزانی دیسان گوزارش������تە لە بەردەوامیپێدان 
و درێژەپێدان������ی پەیوەندییە نزیكەكانی نێ������وان گەل و حكومەتی 
ئەمەری������كا لەگەڵ گ������ەل و حكومەتی هەرێمی كوردس������تاندا. 
ئ������ەو پەیوەندییان������ە پەیوەندیگەلێكی نزیك بوونە لە پانزە س������اڵی 
رابردوودا و بەردەوامیشن. من ئاگادارم ئیدارەكەی سەرۆك بۆش 
ب������ە قوڵی تەقدیری ئ������ەو رۆڵە دەكات كە كوردەكان و س������ەركردە 
كوردەكان ل������ە دووبارە بنیاتنانەوەی عێراق������دا بینیویانە لە دوای 
رووخانی س������ەددام حوسێنەوە. بەڵام هەرچەندە ئەو پەیوەندییانە لە 
رابردوودا س������ەركەوتوو بوونە، ئەوا هێش������تا كارێكی زۆر ماوە كە 
لە داهاتوودا دەبێت ئەنجام بدرێن. لە گۆش������ەنیگای ئەمەریكاوە، 
بوونی هەرێمێكی بەهێز لە كوردس������تاندا بەش������ێكی بنەڕەتییە لە 
پێكهێنانی عێراقێكی بەهێز و دامەزراندنی حكومەتێك لە بەغدا 
كە نوێنەراییەتی هەموو لایەنەكان بكات. كەواتە ئەو سەردانە هەم 
بۆ یادكردنەوەی پەیوەندییە س������ەركەوتووەكانی رابردوو بوو و هەم 
بۆ گفتوگۆیەكی راستگۆیانە بوو دەربارەی ئەوەی دەتوانرێت چ 

دەستەكەوتێك لە داهاتوودا بەدەستبهێنرێت. 
بەردەوام بوونی هاوكاری نێوان ئەمەریكا و كورد گرنگە

بۆ بەدەست هێنانی ئامانجەكانی ئێستا و ئایندە.
*ئێمە وا لێكدەدینەوە كە ئامانجی ئەو س������ەردانە بریتی بووە لە 
هەوڵدان بۆ ئاسایكردنەوەی پەیوەندییەكانی نێوان عێراق و توركیا 
ل������ە لایەك، هەرەوەه������ا لە نێوان توركیا و هەرێمی كوردس������تان لە 

لایەكی دیكەوە؟
- لە راس������تییدا ئ������ەوە لێكدانەوەیەكی راس������ت و وردە بۆ كارنامەی 
ئەو س������ەردانە. من پێم وایە وڵاتە یەكگرتووەكان بەردەوامە لە پشت 
بەس������تن بە یارمەتی كوردەكان، لەبەرئەوەی ئەم هەرێمە سەلماندی 
فاكتەری س������ەقامگیریی بووە لە س������اڵانی راب������ردوودا و هەروەها 
ئەمەریكا هاوبەشێكی گرنگ بووە لە ماوەی شانزە ساڵی رابردوودا 
ل������ە ئەزموونی خۆبەڕێوەبردنیاندا، تەنانەت پێش رووخانی س������ەددام 
حوس������ێنیش. گرنگە یارمەت������ی ئەمەریكا بۆ ك������وردەكان بەردەوام 
بێ������ت، بۆ ئەوەی كوردەكان بتوانن ئەزموونی س������ەقامگیری خۆیان 
بۆ بەش������ەكانی دیك������ەی عێراقیش بنێرن. ئێمە دەزانین كە هێش������تا 
پاش������ماوەكانی ئەل قاعیدە لە سەر س������نوورەكان ماون و كێشەی و 
پش������ێوی لە شاری موس������ڵدا هەیە و حكومەتی عێراقی لە هەوڵی 
سەركوتكردنی رەگەزە یاخیەكانی میلیشیا شیعەكاندایە، لەبەر ئەوە 
ب������ەردەوام بوونی هاوكاری نێوان ئەمەری������كا و كوردەكان گرنگە بۆ 
بەدەست هێنانی ئەو ئامانجانە لە ئێستا و لە ئایندەی نزیكیشدا. 

 *وڵاتە یەكگرتووەكانی ئەمەریكا بانگەش������ەی ئەوە دەكات كە 
س������تراتیژییەتی زیادكردنی هێزەكان لە س������اڵی پاردا سەركەوتنی 
بەدەس������ت هێنا، بەڵام هەروەك بینیمان كە هەفتەی رابردوو بەغدا 
و ناوچەكانی باش������ور رووبەڕووی ش������ەپۆڵی توندوتیژی بوونەوە، 
ئایا هەڵكش������انی ئەم توندوتیژییە زیان بە سیاس������ەتی ئەمەریكا 

دەگەیەنێت لە ناوچەكەدا؟
من پێ������م وایە س������ەرهەڵدانەوەی ئەو توندوتیژیانە ل������ە ناوبردن و 
راماڵینی پاش������ماوەكانی ئەل قاعیدە و س������ەركوتكردنی میلیشیا 
ش������یعەكان دەخوازێت بە تایبەتی ئەوانەی هاوكاری و پاڵپش������تی 
لە ئێ������ران وەردەگرن. هەر بۆیە پەیوەندییەكی بە تین و پتەو هەیە 

لە نێوان چەس������پاندنی ئاسایش و بەرەوپێشچوونی سیاسی. هێشتا 
ئەركێك������ی زۆر ماوە ئەنجام بدرێن بۆ جێگیركردنی ئاس������ایش لە 
عێراقدا، لەبەر ئەوە لەو رووەوە رێگەیەكی دورودرێژمان لە پێشە. 
هەروەها گرنگە پەرە بە پرۆس������ە سیاسییەكە بدرێت، بە تایبەتی 
ل������ەو ناوچانەی كە توندوتیژیان تێدا بەربڵاوە و دەرفەت دروس������ت 
بكرێت بۆ ئەوەی سوننەكان و ئەو شیعانە لە حكومەتدا بەشداری 
پێ بكرێ������ن كە خوازیاری پێك������ەوە ژیانی ئاش������تییانەن لەگەڵ 

عێراقییەكانی دیكەدا. 
دەبێت ئەو توندوتیژییەی لە بەسرە سەری هەڵداوە 

سەركوت بكرێت و نابێت رێگە بدرێت ئەو دەستكەوتانەی 
لە ماوی رابردوو بەدەست هاتوون لەلایەن ئەو 

توندڕەوانەوە تێكبدرێت.
* ئەگەر رەوتی توندوتیژی درێژە بكێشێت و پتر بەرەو هەڵكشان 
بچێ������ت و چیتر عێراقییەكان نەتوانن بە ئاش������تییانە پێكەوە بژین، 
بۆ نمونە ئێس������تا ش������ەڕ و ناكۆكی لە نێوان ش������یعە و سوننەكاندا 
هەیە، ئایا ئەمە چ رەنگدانەوەیكی لە س������ەر سیاس������ەتی وڵاتە 

یەكگرتووەكانی ئەمەریكا دەبێت؟
- من پێم وایە دەبێ������ت وڵاتە یەكگرتووەكانی ئەمەریكا واقیعبین 
بێت لە بارەی ئەو بارودۆخەی لە عێراقدا هاتۆتە ئاراوە لە ماوەی 
ساڵی رابردوودا، هەروەها دەبێت پتر پابەند بێت بە باشتركردنیەوە. 
توندوتیژی لە هەڵكش������ان و داكشاندایە، بەڵام مەسەلە گرنگەكە 
ئەوەیە كە دەرئەنجامەكە چیە. ئەو شەڕ و كوشتارەی ئێستا هەیە 
جێی داخە، بەڵام لە لایەكی دیكەوە چەند بەرەوپێشچوونێك هەیە 
لە هەندێ ناوچەی دەورووبەری بەغدا و لە كوردس������تاندا. من پێم 
وایە دەبێت ئەو توندوتیژییەی لە بەس������رە سەری هەڵداوە سەركوت 
بكرێت و نابێت رێگە بدرێت ئەو دەستكەوتانەی لە ماوی رابردوودا 
بەدەس������ت هاتوون لە لایەن ئەو توندڕەوانەوە تێكبدرێت، هەرچەندە 
جێی داخە كە ئەوەش باجدانی دەوێت هەم بە گیان و هەم بە داهات. 
ئەو شەڕەی ئێس������تا لە نێوان گروپە شیعەكانیشدا سەری هەڵداوە 
فشار لە سەر سیاسەتمەدارە ئەمەریكییەكان دروست دەكات، بەڵام 
دەبێت ئەوەش بزانین كە هەمو شیعەكان یەك بیربۆوچوونیان نییە، 
تێیاندایە دۆس������تی ئەمەریكایە و هەرەوەها تێیاندایە كە دوژمنی 
ئەمەریكایە، لەبەر ئەوە نابێت یەك تێڕوانینمان هەبێت لە ئاس������ت 
هەموو ش������یعەكاندا، واتە دەبێت هاوكاری دۆستەكانمان بكەین لە 

ناو شیعەكاندا و دژی دوژمنە شیعەكانیش بوەستینەوە.
ئەگەر عێراقیش دابەش بێت

ئەوا ئەمەریكا ناتوانێت سیاسەت و بەرنامەی خۆی
لە عێراقدا جێبەجێ بكات.

*ئەگ������ەر عێراقیی������ەكان شكس������ت بهێنن لەوەی بە ئاش������تییانە 
پێكەوە بژین بە تایبەتی ش������یعە و سوننەكان، ئایا ئەو كاتە وڵاتە 
یەكگرتووەكانی ئەمەریكا پش������تگیری لە دابەش������كردنی عێراق 

دەكات؟
- نەخێ������ر من پێم وایە بە هیچ ش������ێوەیەك ئەمەریكا پش������تگیری 
ل������ە دابەش كرد عێراق ن������اكات و ئەگەر عێراقی������ش دابەش بێت 
ئەوا ئەمەریكا ناتوانێت سیاس������ەت و بەرنامەی خۆی لە عێراقدا 

جێبەجێ بكات. 

گرنگە یارمەتی ئەمەریكا 
بۆ كوردەكان بەردەوام بێت، 
بۆ ئەوەی كوردەكان بتوانن 

ئەزموونی سەقامگیری 
خۆیان بۆ بەشەكانی دیكەی 

عێراقیش بنێرن

ئەو شەڕەی ئێستا لە 
نێوان گروپە شیعەكانیشدا 

سەری هەڵداوە فشار 
لە سەر سیاسەتمەدارە 
ئەمەریكییەكان دروست 

دەكات

دوای تێپەڕبوونی پێنچ ساڵ بەسەر 
شەڕدا توندوتیژی و گەندەڵی 
ئایندەی عێراقی نادیاركردووە

سـیاســی

پێنچ ساڵ ماوەیەكی كەم نییە بۆ تێپەڕاندنی قۆناغی ئینتیقاڵی 
و دەسپێكی ژیانی دامەزراوەیی و رێكخستنەوەی دەوڵەت لەسەر 

بنەمای فرەیی و فیدراڵی و پەرلەمانی.
راس������تە قۆناغ������ی ئینتیقالی لە سیس������تەمێكی دیكتاتۆری بۆ 
سیستەمێكی  دیموكراتی و فیدرالی كارێكی ئاسان نییە، بەڵام 
چەق بەستنی عێراقییەكان لە هەنگاو هەڵنەگرتنیان بۆ ژیانێكی 
نوێ هەموولایەكی دووچاری رەش������بینی كردووە و هەتا ئێستاش 
هەست بەوە ناكرێت رێگەی دووری بونیادی دیموكراسی وپێكەوە 
ژیانی ئارەزوومەندانە لە عێراقدا لە ئایندەیەكی نزیكدا سەركەوتن 

بەدەست بهێنێت.
ئەزموونی 80 ساڵەی حكومەتە یەك لە دوا یەكەكانی عێراق ئەو 
راستییەیان سەلماند كە سیس������تەمی سەنترالیزم و پێكەوە ژیانی 
جەبری ئاكامەكەی لە یوگسلافیای پێشوو باشتر نابێت و لە نێو 
س������نوورە بەخوێن دروستكراوەكاندا دیموكراسییەت پیادە ناكرێت و 

كامڵ نابێت.
ئەوەی لە هاوكێشەی سیاسی عێراقدا بۆتە مۆتەكە و عێراقییەكان 
ناتوانن لێی رزگابن، لە خۆبایی بوونی هەردوو پێكهاتەی سوننە 

و شیعەیە بەمجۆرە:
1. پێكهات������ەی ش������یعە كە لە عێراقدا زۆرینەن، هەتا ئێس������تاش 
دەیانەوێت ل������ە بازنەكەی گەم������ەی زۆرایەتی دیموكراس������ییدا 
دەس������ەڵات بگرنە دەست و حكومەتی ناوەندی وەك حكومەتێكی 

بەهێز بەدەستی خۆیانەوە بێت.
2. هەر پێكهاتەی ش������یعە بۆ ئەوەی قەوارەی زۆرایەتیان هەموو 
كات هەژموونی بەسەر باڵادەستی حوكمڕانی عێراقەوە دیاربێت، 
لایەنگیری ئەو سیستەمە فیدرالییە دەكەن كە هەموو شیعە لە ناو 
هەرێمێكی فیدرالییدا كۆبكرێتەوە ئەم خواستەی لایەنە سیاسی 
باڵاكانی ش������یعە لەگەڵ ئەوەی پەیوەستە بە خودی شیعەكان و 
بڕیاری لایەنە سیاسییەكانی شیعە، بەڵام دیسان یەكڕیزی ماڵی 
ش������یعەی لێكترازاندووە و رەنگدانەوەی سلبی لەسەر بارودۆخی 

سیاسی عێراق دروستكردووە.

3. كەمینەی عەرەبی سوننە كە بەدرێژایی دامەرزاندنی دەوڵەتی 
عێراق كەمینەی حوكمرانی بوون، هێش������تا خەون بە حكومڕانیەوە 
دەبینن و بەناوی یەكێتی نەت������ەوەی عەرەب و یەكڕیزی عەرەب 
بانگهێش������تە بۆ  گێڕانەوەی حكومڕانی سەنترالی دەكەن و بەو 
ئەمری واقعییە رازی نین كە پرۆسەی ئازادی عێراق هێناویەتە 
ئاراوە، ئەمەش هۆكاری سەرەكییە لە شكستی پرۆسەی سیاسی 

لە عێراق.
4. هەرچ������ی لایەنی هەرێمی كوردس������تانە، كە لە دەس������تپێكی 
پرۆسەی سیاس������ی عێراقەوە لە دوای ساڵی 2003 ەوە رۆڵێكی 
كاریگ������ەر دەگێڕێت و چەندین جاریش رۆڵی میانگیری لە نێوان 
لایەنەكانی سوننە و سوننە، شیعە و شیعە، سوننە  شیعە گێڕاوە، 
دەس������توری عێراق بە نەخشەی رێگای بونیادناوەی عێراقی نوێ 
دەزانێت، بەڵام ناتوانێت قەناعەتی هیچ لایەكیان  س������ەددەر سەد 
بەرەو ئاراس������تەی دیموكراسی و فرەیی  و پەرلەمانی بگۆڕێت، 
هەر ئەمەش وایكردووە رۆژ لە دوای رۆژ كێش������ەكانی عێراق لە 
بازنەیەكی بۆشدا بسۆڕێتەوە و چارەسەرەكان لە ئاستەنگ نزیك 

بێتەوە.
بۆ زیاتر هەڵس������ەنگاندنی بارودۆخی عێراق پاشی 5 ساڵی ئەم 

بەرێزانە لەم تەوەری گوڵاندا بەشدارن:
1. پرۆفیسۆر عەبدوڵڵا  ئەحمەد: لە زانكۆی ئەتڵەنتا

2. پرۆفیسۆر ستیڤن زۆنس: لە زانكۆی سانفرانسیسكۆ
3. پرۆفیسۆر جاك شاهێن: لە زانكۆی ئیللزی

4. پرۆفیسۆر ستیڤن ڤان دیڤارا: لە زانكۆی هارڤارد
بێگومان گوڵان لێدوان و قس������ەكانی ئەم بەرێزانە وەك خۆی بڵاو 
دەكاتەوە ومەبەستی پیشاندانی هەموو بیروبۆچوونە جیاوازەكانە 
كە پس������پۆڕ و تایبەتمەندان لەسەر كێش������ەی عێراق هەیانە، هەر 
بۆیە ئەگەر بۆچوونەكان، جیاوازی لەگەڵ سیاسەتی گوڵان دا 
هەیە، ئەوەی ئەو بۆچوونانە دەربڕی رای خاوەنەكانیانە و گوڵان 

بە  بڕوابوون  روانگەی  رادەربڕین بڵاوی لە  ئازادی 
دەكاتەوە.



ژمارە )676( 2008/3/17

34
ئامرازی سەرەكی بۆ هێنانەدی ئاشتی و سەقامگیری لە 
عێراقدا داڕشتنی رێككەوتنی دابەشكردنی دەسەڵاتەكانە

*چۆن لە سیاسەتی درەوەی ئەمەریكا دەڕوانیت لە عێراق و 
رۆژهەڵاتی ناوەڕاستدا؟

- لە راستیدا من پێم وایە دەستێوەردانەكەی وڵاتە یەكگرتووەكانی 
ئەمەریكا لە عێراقدا دەرئەنجامی خراپی لێكەوتەوە، لەبەر چەند 

هۆكارێك:
هۆكاری یەكەم بریتی بو لە بڕیاری بەرپاكردنی شەڕ بێ ئەوەی 

نەخشەی ئاوەدانكردنەوە و بنیاتنانەوەی عێراقی هەبێت.
هۆكاری دووەم بریتی بوو لە نەبوونی نەخشەیەك بۆ گەیشتن 
عێراقییەكاندا  نێوان  لە  دەسەڵات  دابەشكردنی  رێككەوتنی  بە 
لە دوای دەستێوەردانەكەوە. لەبەر ئەوەی ئامرازی سەرەكی بۆ 
هێنانەدی ئاشتی و سەقامگیری لە عێراقدا بریتییە لە داڕشتنی 
عێراقییەكاندا،  نێوان  لە  دەسەڵات  دابەشكردنی  رێككەوتنی 

سەرۆك بۆش هیچ نەخشەیەكی لەو چەشنەی نەبوو.
  هۆكاری سێیەم بریتی بوو لە هەڵوەشاندنەوەی سوپای عێراقی 
كە ئەوە هەڵەیەك بوو لە لایەن ئەمەریكیەكانەوە. ئەمەش بووە 
كاتەوە  لەو  كە  یاخیبووان،  ژمارەی  و  رێژە  زیادكردنی  هۆی 

شەڕی ئەمەریكا دەكەن.
سیاسەتی  لە  زیادەڕەویكردن  لە  بوو  بریتی  چوارەم  هۆكاری 
رێشەكێشكردنی بەعسدا، دەبوو تەنیا بەرپرسە باڵاكانی حزبی 
بەعس لە سەر كار لاببرانایە، نەك هەموو سوننەكان، لەبەر ئەوەی 
دەبێت دەسەڵات دابەش بكەیت و سوننەكانیش لە حكومڕانیدا 

بەشداری بكەن.
هۆكاری پێنجەم ئەوەیە وڵاتە یەكگرتووەكانی ئەمەریكا هەڵنەستا 
بە رونكردنەوەی هۆكاری بوونی ئەمەریكا لە عێراقدا. زۆرێك 
نەوتی  بۆ دزینی  ئەمەریكا  باوەڕەدان كە  لەو  لە عێراقییەكان 
عێراق و بۆ تێكشكاندنی ئیسلام هاتووە بۆ عێراق. سەرۆك بۆش 
هەڵەیەكی گەورەی كرد كاتێك نەیتوانی هۆكارێكی باشتر بۆ 

هاتنی ئەمەریكا بۆ عێراق بخاتەڕوو.
بەشداریان  دەرەكییەكان  هێزە  كە  ئەوەیە  دیكە  هۆكارێكی 
لە  ناوخۆی  سیاسی  رێككەوتنێكی  هێنانەدی  لە  پێنەكراوە 
عێراقدا، ئێستا ئێمە دەزانین كە شەڕ و توندوتیژی، ئەگەرچی 
بەشەكانی  بەڵام  نییە،  كوردستان  لەسەر  كاریگەریشیان  زۆر 
و  ئێران  وەك  هێزەكانی  دەبێت  كردووە.  وێران  عێراقیان  دیكەی 
سوریا بەشداریان پێبكرێت لە هێنانەدی ئاشتەواییەكی ناوخۆیی 
لەگەڵدا  نییە گفتوگۆیان  ئامادە  ئەمەریكا  لە عێراقدا، بەڵام 

بكات. 
دەبێت كوردستانیش بەشێك بێت

لە رێككەوتنی دابەشكردنی دەسەڵات.
* دیك چینی یەكێكە لە و كەسایەتییانەی ئیدارەی ئەمریكا 
كە هەنگاوی بێ بەرنامە هەڵناگرێت .ئایا چۆن لە دەرئەنجام و 
رەنگدانەوەكانی سەردانەكەی بەرێز دیك چینی بۆ رۆژهەڵاتی 

ناوەڕاست دەڕوانیت؟
- من پێم وایە ئەو سەردانە پتر بۆ هاندان و دەربڕینی پاڵپشتی 

بوو بۆ دۆستەكانی و بۆ سەربازە ئەمەریكییەكان. 

پرۆفیسۆر ستیڤن ڤان دیڤارا ئوستادی زانستی 
سیاسەت و پەیوەندییە نێودەوڵەتییەكان لە 

زانكۆی هارڤارد بۆ گوڵان:

دەبێت سەرۆك بوش 
راشكاوانە بە شیعە 
و سوننە بڵێت واز 

لە خۆبایبوون بهێنن 
و بەدابەشكردنی 
دەسەڵات رازی بن

 پرۆفیسۆر ستیڤن 
ڤان دیڤارا بێجگە لەوەی 

ئوستادی زانستی سیاسەتە 
لە زانكۆی هارڤارد، لە 
هەمان كاتدا بەڕێوەبەری 
سەنتەری چارەسەكردنی  
تەنگژەكانیشە و پسپۆڕ و 

تایبەتمەندە لەم بوارانە:
1- سیاسەتی دەرەوەی 

ئەمەریكا
2- ئەمەریكا و 

پەیوەندییەكانی لەگەڵ 
جیهانی سێیەم

3- سیاسەتی ئاسایشی 
نیشتمانی و ستراتیژییەتی 

سەربازی
4- سیاسەتی ئەمەریكا 
لە عێراق و رۆژهەڵاتی 

ناوەڕاست.
هەروەها نووسەری كتێبی 

ستراتیژی ئەمەریكایە 
لەسەدەی بیست و یەك، 

سەبارەت بارودۆخی 
ئەمرۆی عێراق و ئایندەی 

سیاسەتی ئەمەریكا لە 
ناوچەكە لە هەڤپەیڤینێكی 
تایبەتدا بەمجۆرە بۆ گوڵان 

هاتە ئاخاوتن.

بیروبۆچوونەكانی  و  دڵنیایە  خۆی  لە  زۆر  چینی  بەڕێز   
جێگیر و نەگۆڕن و هیچ پەندێك وەرناگرێت. چینی خوازیاری 
و  كێشە  ئێران  راستە  ئێراندا،  لەگەڵ  شەڕە  هەڵگیرساندنی 
گرفت دروست دەكات لە ناوچەكەدا، بەڵام شەڕ چارەسەر نییە، 
دەبێت وڵاتە یەكگرتووەكان لەگەڵ هێزەكانی دیكەی ناوچەكەدا 
بنیاتنەرانە  رۆڵێكی  كە  بهێنێت  ئێران  بە  قەناعەت  هەوڵبدات 
ببینێت لە كێشەی عێراق و مەسەلەی بەرنامە ئەتۆمییەكەی و 
كێشەكانی دیكەی ناوچەكە. لە راستیدا سەرۆك بۆش بڕیاری 
داوە كە هیچ شتێك دەربارەی كێشەی فەلەستین و عێراق نەكات 
لەو ماوەی كە ماویەتی لە سەرۆكایەتیدا و هەموو كێشەكانی 
زۆر  من  راستیدا  لە  جێدەهێڵێت.  خۆی  دوای  سەرۆكی  بۆ 
ماوە  شەڕ  دوو  هێشتا  و  عێراقدا  ئایندەی  ئاست  لە  نیگەرانم 
لەو وڵاتەدا دەبێت بكرێن، یەكەمیان شەڕی نێوان شیعەكانە بۆ 
كۆنتڕۆڵكردنی ناوچەكانی باشوور و بۆ یەكلاكردنەوەی ئەوەی 
چ هێز و لایەنێك زاڵ بێت لەو ناوچەیەدا، بە هەمان شێوەی 
سەردەمی  لە  لوبنانی  شیعەی  گروپی  هەردوو  نێوان  شەڕی 
نێوان حزبوڵا و بزوتنەوەی ئەمەل  شەڕی ناوخۆی لوبناندا لە 
لە  ئەوەی  حازر  حاڵی  هات.  كۆتایی  ئەمەل  بە شكستی  كە 
و  شیعە  نێوان  ناكۆكی  و  شەڕ  هەرەوەها  روودەدات.  عێراقدا 
سوننەكان، راستە ئێستا ئەو شەڕە راوەستاوە، بەڵام هێشتا ئەوە 
یەكلانەكراوەتەوە كە كێ حكومڕانێتی عێراق دەكات و هێشتا لە 
سەر دابەشكردنی دەسەڵات رێكنەكەوتوون. واتە هێشتا ئەو دوو 
دیكەوە  لایەكی  لە  ماونەتەوە.  چارەسەرنەكراوی  بە  ناكۆكییە 
واتە  درێژخایەنە،  كێشەیەكی  كە  هەیە  كوردەكانیش  كێشەی 
دەبێت كوردستانیش لە چوارچێوەی عێراقدا خۆی بگونجێنێت، 
من لەو باوەڕەدانیم كە دروست بوونی كوردستانێكی سەربەخۆ 
هەبێت،  هاتنەدی  ئەگەری  یاخود  بێت  سەركەوتوو  كارێكی 
ئەگەر بتوانرێت كوردستانێكی سەربەخۆ پێكبهێنرێت ئەوا من 
خوازیاری ئەوەم و پشتگیری لێدەكەم، بەڵام كێشەكە ئەوەیە كە 
پێم  من  ئەوە  لەبەر  پێنادەن،  رێگەی  توركیا  و  ئێران  وڵاتانی 
وایە كارێكی كردەنی نییە و دەبێت كوردستانیش بەشێك بێت لە 

رێككەوتنی دابەشكردنی دەسەڵات. 
باشترین مۆدیڵ بۆ بنیاتنانی سیستەمی سیاسی لە عێراق
بریتیە لەو سیستەمەی لە سویسرا یاخود لە بەلجیكا 

هەیە
*ئەگەر ئەو شەڕ و كوشتار و توندوتیژیەی نێوان و شیعە و شیعە 
و شیعە و سوننەكان درێژە بكێشێت ئایا وڵاتە یەكگرتووەكانی 

ئەمەریكا بیر لە دابەشكردنی عێراق ناكاتەوە؟
- نەخێر من پێم وانییە بەرپرسەكانی ئیدارەی بۆش پشتگیری 
لە دابەشكردنی عێراق بكەن. لە راستیدا شیعە و سوننەكانیش 
وڵاتێكی  ئەوا  نین،  وڵاتەكەیان  دابەشكردنی  خوازیاری 
كێ  ریكناكەون  ئەوە  سەر  لە  بەڵام  دەوێت  یەكگرتوویان 
و  هەیە  جیاوازیان  حاڵەتێكی  كوردەكان  بكات،  حكومڕانێتی 
ئەوان دەیانەوێت لە عێراق جیاببنەوە. لە راستیدا من پێم وایە 
عێراق  لە  سیاسی  سیستەمی  بنیاتنانی  بۆ  مۆدیڵ  باشترین 
بریتیە لەو سیستەمەی لە سویسرا یاخود لە بەلجیكا هەیە. بۆ 

نموونە وڵاتی سویسرا لە سێ پێكهاتەی سەرەكی پێكهاتووە، 
ئەڵمانییەكان كە زۆرینەن، ئیتاڵییەكان وفەڕەنسییەكان بە هەمان 
دابەشكردنی  بۆ  هەیە  رێگە  دوو  وڵاتەدا  لەو  عێراق.  شێوەی 
حكومەتەكەیە  كابینەی  ئاستی  سەر  لە  یەكێكیان  دەسەڵات 
پێكهاتە  بە  دەسەڵات  پێدانی  لە  بریتییە  ئەویدیكەیان  و 
مەحەلییەكان كە پێیان دەڵێن كانتۆن. كە یانزە كانتۆنی ئەڵمانی 
هەیە، دوو كانتۆنی فەڕەنسی و یەك كانتۆنی ئیتاڵی هەیە لەو 
وڵاتەدا. دەبێت هەمان شت لە عێراقدا بكرێت، واتە دەسەڵات 
لە ناوەندا دابەش بكرێت و بە تەنیا لایەنێكی دیاریكراو هەموو 
مەحەلییەكانیش  پێكهاتە  و  نەبێت  دەستەوە  بە  دەسەڵاتەكانی 
دەسەڵاتێكی زۆریان پێبدرێت بۆ ئەوەی كۆنتڕۆڵی كاروبارەكانی 
خۆیان بكەن. بە هەمان شێوە لە بەلجیكاش كە لە بەلجیكیە 
فەڕەنسی و بەلجیكییە هۆڵەندییەكان پێكهاتووە و دەسەڵاتیان 
لە نێو خۆیاندا دابەشكردووە و پەیوەندییەكی دۆستانەیان هەیە 
و هیچ شەڕ و ناكۆكییەش نییە لە نێوانیاندا. هەروەها لە نێوان 
لوبنانیشدا  لە  سیستەم  هەمان   1976 ساڵی  بۆ   1943 ساڵ 
هەبو، بەڵام دواتر هەرەسی هێنا، نەك لەبەر ئەوەی سیستەمێكی 
خراپ بوو، بەڵكو لەبەر ئەوەی نوێ نەكرایەوە  لەبەر كێشەی 
فەلەستین. من پێم وایە سەرۆك بۆش هیچ پلانێكی بۆ ئاشتی 
پێ نییە لە عێراقدا، دەبێت بۆش نەخشەیەكی دیاریكراو و رەوای 
هەبێت و رای بگەیەنێت و سیاسەتی سزا و پاداشت بەكاربهێنێت 
بۆ ئەوەی عێراقییەكان پێوەی پابەندبن. لەبەر ئەوەی عێراقییەكان 
نەك  یەكتری بكەن،  لەوە دەكەنەوە كە چۆن شەڕی  بیر  تەنیا 

چۆن ئاشتی بەرقەرار بكەن لە نێو خۆیاندا. 
دەبێت سەرۆك بۆش بە سوننە و شیعە رابگەیەنێت

دەست لەو لەخۆباییبوونە هەڵبگرن و
دابەشەكردنی دەسەڵات تەنیا چارەسەرە

رووبەڕووی  باشوور  ناوچەكانی  و  بەغدا  رابردو  هەفتەی   *
توندوتیژییە  ئەم  هەڵكشانی  ئایا  بونەوە،  توندوتیژی  شەپۆڵی 

زیان بە سیاسەتی ئەمەریكا دەگەیەنێت لە ناوچەكەدا؟
كە  دەگەیەنێت  رای  و  دەكات  بەوەوە  شانازی  بۆش  سەرۆك 
كەمكردنەوەی  لە  بووە  سەركەوتوو  ستراتیجیەتە  ئەو  بڕوانن 
بۆ سێ  توندوتیژی  رەوتی  داكشانی  راستیدا  لە  توندوتیژیدا. 
هۆكار دەگەڕێتەوە، یەكەمیان بوونی هێزێكی زیاتر ئەمەریكا لە 
بەغدا، دووەمیان راگەیاندنی ئاگربەستە لەگەڵ موقتەدا سەدر 

و سێیەمان هەڵگەڕانەوەی سوننەكانە لە ئەلقاعیدە.
 ئێستا ئەو ئاگربەستەی لەگەڵ موقتەدا سەدردا هەبوو بەرەو 
هەرەسهێنان دەچێت. كەواتە ئەو ستراتیژیەتە بەشێكە لە كێشەكە 
ئەو  ئامانجی  ئەوەی  لەبەر  دەزانم،  شكستخواردووی  بە  و 
ستراتیژییەتە بریتی بوو لە دروستكردنی دەرفەت و رەخساندنی 
لە  رێككەوتنێك  بگەنە  عێراقییەكان  ئەوەی  بۆ  زیاتر  كاتێكی 
نەدا،  روی  ئەوەش  دەسەڵات،  دابەشكردنی  چۆنییەتی  سەر 
لەسەر  هەیە  شیعەكاندا  خودی  نێوان  لە  شەڕ  ئەوەتا  تەنانەت 
بێئاكام  و  بێهودە  هەوڵێكی  ستراتیجیەتە  ئەو  واتە  دەسەڵات، 
بوو و ئامانجەكەی خۆی نەهێنایەدی و ئێستا شیعەكان لە ناو 

خۆیاندا و شیعەكان لەگەڵ سوننەكاندا لە سەر چۆنییەتی 

زۆرێك لە عێراقییەكان لەو 
باوەڕەدان كە ئەمەریكا بۆ 
دزینی نەوتی عێراق و بۆ 
تێكشكاندنی ئیسلام هاتووە 
بۆ عێراق. سەرۆك بۆش 
هەڵەیەكی گەورەی كرد 
كاتێك نەیتوانی هۆكارێكی 
باشتر بۆ هاتنی ئەمەریكا 
بۆ عێراق بخاتەڕوو

سەرۆك بۆش بڕیاری داوە 
كە هیچ شتێك دەربارەی 
كێشەی فەلەستین و عێراق 
نەكات لەو ماوەی كە 
ماویەتی لە سەرۆكایەتیدا 
و هەموو كێشەكانی 
بۆ سەرۆكی دوای خۆی 
جێدەهێڵێت

باشترین مۆدیڵ بۆ 
بنیاتنانی سیستەمی سیاسی 
لە عێراق بریتیە لەو 
سیستەمەی لە سویسرا 
یاخود لە بەلجیكا هەیە

دابەشكردنی دەسەڵات رێكنەكەوتون. سەرۆك بۆش تەنیا زمانی 
هێزەكان  ژمارەی  زیادكردنی  بە  وایە  پێی  و  دەزانێت  هەڕەشە 
هاوشێوەی  پلانێكی  بۆش  دەبێت  دەبێت.  چارەسەر  كێشەكە 
ئەو پلانەی هەبێت كە سەرۆك كلینتۆن لە ساڵی 2000دا بۆ 
كە  ئیسرائیل خستیەڕوو  و  فەلەستین  كێشەی  چارەسەركردنی 
پێشنیاری تێدابوو بۆ چۆنییەتی چارەسەركردنی كێشەی سنوور 
و ئاوارەكانی فەلەستین و شاری قودس و پاراستنی ئاسایشی 
كێشەی  بۆ  چارەسەرێك  بۆش  سەرۆك  دەبێت  واتە  ئیسرائیل، 
عێراق بخاتەڕوو كە چۆنییەتی دابەشكردنی دەسەڵات و سنوورە 
و  مەحەلییەكان  پێكهاتە  دەسەڵاتی  راددەی  و  ناوخۆییەكان 
چۆنییەتی پیادەكردنی نامەركەزیەت و چۆنییەتی دابەشكردنی 
داهاتەكانی نەوتی تێدا رون بكاتەوە. سەرۆك بۆش ئەوەی نەكرد 
و ئێستاش ئەوە ناكات. لەبەر ئەوە بە تێڕوانینی من ستراتیژییەتی 
نەبوو  هاوشان  ئەوەی  لەبەر  هەدەرچوو  بە  هێزەكان  زیادكردنی 
نەخستە  فشاری  بۆش  سەرۆك  و  سیاسی  بەرەوپێشچوونی  بە 
ئەوەی سازش  بۆ  عێراق  سیاسەتەمەدارەكانی  و  بەرپرسە  سەر 
بكەن. عێراقییەكان سازش ناكەن، شیعەكان پێیان وایە دەتوانن 
بەسەر هەموو عێراقدا زاڵ بن ئەوە بیركردنەوەیەكی شێتانەیە، 
دەتوانن  وایە  پێیان  و  دەژین  وەهمدا  لە  سوننەكانیش  هەروەها 

بن.  باڵادەست  عێراقدا  بەسەر 
پێیان  بۆش  سەرۆك  دەبێت 
لەو  دەست  كە  رابگەیەنێت 
و  هەڵبگرن  لەخۆباییبونە 
تەنیا  دەسەڵات  دابەشەكردنی 

چارەسەرە. 
لەعێراقدا

خەریكە گەندەڵی دەبێتە 
كەلتوور

بەردەستی  لە  داهاتەی  *ئەو 
بۆتە  عێراقیدایە،  حكومەتی 
گەندەڵیەكی  سەرچاوەی 
بەربڵاو و حكومەتێكی شكست 
ئایندەییەك  چ  ئایا  خواردو،، 
ئاوا  وڵاتێكی  چاوەڕوانی 

دەكات؟
- لە راستیدا دابینكردنی ئەو 
داهاتە بۆ حكومەتی عێراقی 
تێدا  ووردبینی  ئەوەی  بێ  بە 
بكرێت، هەر وەك ئێوە ئاماژەتان 
سەرچاوەی  دەبێتە  پێكرد 
گەندەڵیش  دواتر  و  گەندەڵی 
وایە  پێم  من  كەلتوور.  دەبێتە 
تەواوی پرۆسەی داگیركردنی 
عێراق بریتی بوو لە گەندەڵی، 
خودی  نێو  لە  گەندەڵی 
ئەمەریكیەكانیشدا  كۆمپانیا 

نمونە كۆمپانیای هالیبرتۆن و چەند كۆمپانییەكی  بۆ  هەیە، 
دیكە داهاتی باجدەرەكانی ئەمەریكا دەدزن و ئێمەش گەندەڵیمان 
بۆ عێراق هێنا. هەموو ئەمانە رەنگدانەوەی نەبوونی نەخشەن 
كە  وابوو  پێیان  ئەمەریكیەكان  داگیركارییەكەوە.  سەرەتای  لە 
ماوەی  لە  و  دادەمەزرێنن  حكومەتێكی  و  داگیردەكەن  عێراق 
شەش مانگدا دەگەڕێنەوە. پلانەكە لە لایەن وەزارەتی بەرگری 
بریتی بوو لە داگیركردن و دامەزارندنی  ئەمەریكاوە دانراو و 
حكومەت و دانانی ئەحمەدی چەلەبی وەك دیكتاتۆری نوێی 
عێراق و بەجێهێشتنی عێراق و ئەو كاتەش هەموو لایەك ئاسودە 
ئەو  بۆ  سەریكێشا  و  نابەرپرسیارانەبوو  پلانێكی  ئەوەش  دەبن. 

هەموو گەندەڵییە. 
دەبێت ئەمریكا لەگەڵ توركیا بگاتە رێككەوتنێك

كە هەرێمی كوردستان هەرێمێكی فیدرالییە و خاوەنی 
هێزی ئاسایشی خۆیەتی

ئەم  ئەوەی  بۆ  عێراق  سەركردەكانی  بۆ  چیە  *ڕاسپاردەت 
بارودۆخە تێپەڕێنن؟

چۆنییەتی  لەسەر  رێككەوتنێك  بگەنە  دەبێت  وایە  پێم  من   -
دابەشكردنی دەسەڵات هەروەك پێشتریش ئاماژەم پێكرد. من پێم 
وایە دەبێت عێراق بە یەكگرتوویی بمێنێتەوە و من پشتگیری لە 
دابەش بوون ناكەم، زۆر هەل و 
باوەڕەدام  لەو  كە  هەیە  مەرج 
چارەسەرە  دابەشكردنی 
تێڕوانینی  بە  بەڵام  تێیدا، 
عێراقدا  لە  دابەشكردن  من 
ناهێنێت.  بەدەست  سەركەوتن 
دەسەڵات  دابەشكردن  واتە 
و  ناوەندی  ئاستی  سەر  لە 
مەحەلی  ئۆتۆنۆمی  پێدانی 
هەرێمەكان  تێیدا  تەنانەت  كە 
ئاسایشی  كۆنتڕۆڵی 
وڵاتە  دەبێت  بكەن.  خۆشیان 
ئەمەریكا  یەكگرتووەكانی 
گەرەنتی ئەوە بكات و لەگەڵ 
بگاتە  ناوچەییەكانیشدا  هێزە 
تێگەیشتن و رێككەوتنێك لەو 
رووەوە، بۆ نموونە دەبێت لەگەڵ 
توركیا بگاتە رێككەوتنێك كە 
هەرێمی كوردستان هەرێمێكی 
خاوەنی ئۆتۆنۆمیە و خاوەنی 
خۆیەتی.  ئاسایشی  هێزی 
وایە  پێم  من  ئەوەی  لەبەر 
دابەشكردنی  بناغەی  لەسەر 
سەر  لە  نەبێت  دەسەڵات 
دیكە  بنچینەیەكی  هیچ 
ئاشتی  ناتوانن  عێراقییەكان 

بەدی بهێنن.

سەرۆك بۆش تەنیا زمانی 
هەڕەشە دەزانێت و پێی 

وایە بە زیادكردنی ژمارەی 
هێزەكان كێشەكە چارەسەر 

دەبێت. دەبێت بۆش 
پلانێكی هاوشێوەی ئەو 

پلانەی هەبێت كە سەرۆك 
كلینتۆن لە ساڵی 2000دا 
بۆ چارەسەركردنی كێشەی 

فەلەستین و ئیسرائیل 
خستیەڕوو

شیعەكان پێیان وایە 
دەتوانن بەسەر هەموو 
عێراقدا زاڵ بن ئەوە 

بیركردنەوەیەكی شێتانەیە

ئەمەریكیەكان پێیان وابوو 
كە عێراق داگیردەكەن و 
حكومەتێكی دادەمەزرێنن 
و لە ماوەی شەش مانگدا 

دەگەڕێنەوە

هەڵگیرساند و دژی هەموو دەرئەنجامەكانی ئەو شەڕەشم.

لە رووی مەبدەئییەوە هەمومان هاوڕاین لەس������ەر ئەوەی كە توندوتیژی 
خزمەتی بەرژەوەندییەكانی عێراقییەكان و بە شێوەیەكی گشتی خزمەتی 
بەرژەوەندییەكانی مرۆڤایەتیش ناكات. ل������ە لایەكی دیكەوە زیادكردنی 
ژمارەی هێزەكان هەرچەندە تا راددەیەك بەرەپێش������چوونی بەدی هێنا لە 
بارودۆخی ئاسایش������دا، بەڵام تاوەكو كێشە سیاسییەكان چارەسەر نەكرێن 
ئەوا ناكرێت بەرەوپێش������چونێكی درێژخایەن بەدەست بهێنرێت، لەبەر ئەوە 
رێگاچارەی س������ەربازی بە تەنیا چارەس������ەر نییە و دەبێت لەسەر ئاستی 
سیاسیش پێش������كەوتن بەدی بهێنرێت، لەبەر ئەوەی گرفتە گەورەكە لە 

عێراقدا بریتییە لە گرفتی سیاسی. 
عێراق بە بارودۆخێكی زۆر ناسك و هەستیاردا دەڕوات و
تەنیا ئاشتەوایی نیشتیمانی دەتوانێت عێراق رزگار بكات

* لەڕووی سیاس������ییەوە پرۆسەی ئاش������تەوایی نیشتیمانی كێشەیەكی 
گەورەیە لە عێراقدا و وڵاتە یەكگرتووەكانی ئەمەریكاش ئامانجی ئەوەبوو 
كە بە باشتركردنی بارودۆخی ئاسایش لە عێراقدا دەرفەتێك بڕەخسێنێت 
بۆ ئەوەی ئەو پرۆسەیە سەركەوتوو بێت، ئەگەر بارودۆخی ئاسایش بەرەو 
تێكچ������وون و ئاڵۆز بوون بچێت، بە چ ش������ێوەیەك وڵاتە یەكگرتووەكانی 
ئەمەریكا دەتوانێت كە هاوكاری و پاڵپشتی لایەنەكانی عێراق بكات بۆ 

ئەوەی لە پرۆسەی سیاسییدا سەركەوتن بەدەست بهێنن؟
- بارودۆخ������ی عێراق بارودۆخێكی زۆر نائاس������اییە، كێش������ەكە ئەوەیە 
كە هێزێكی گ������ەورەی دەرەكی لە عێراقدا هەیە كە لە ژێر دەس������ەڵات 
و س������ەركردایەتی هێزی دەرەكیدان، واتە ئەگەر ئەو هێزە دەرەكیانەی لە 
عێراقدان لە ژێر دەس������ەڵات و بڕیاری عێراقییەكاندا بووایە، ئەوا وامان 
لێكدەدایەوە كە عێراق پشت بە هێزە دەرەكییەكان دەبەستێت بۆ پاراستنی 
ئاسایش و ئارامی وڵاتەكەی. بەڵام كاتێك ئەو هێزانە لە لایەن ئەمەریكاوە 
سەركردایەتی دەكرێن كە خاوەنی بەرژەوەندییە لە ناوچەكەدا، ئەوا ناكرێت 
ئەو لێكدانەوەیە بكەین. بە داخەوە عێراق بە بارودۆخێكی زۆر ناس������ك و 
هەستیاردا دەڕوات و تەنیا ئاشتەوایی نیشتیمانی نێوان لایەنە سیاسییەكان 
دەتوانێت عێراق رزگار بكات. من پێم وایە دەبێت بوونی هێزە دەرەكییەكان 
لە عێراقدا بۆ دابینكردنی ئارامی و ئاس������ایش بەكار بهێنرێت بۆ ئەوەی 
لایەنە سیاسییەكان بتوانن ئەو ئاشتەواییە بەدی بهێنن، ئەگەرنا بوونی ئەو 

هێزانە دەرئەنجامی پێچەوانەی لێدەكەوێتەوە. 
*ساڵی پار شەڕ لە نێوان شیعە و سوننەكاندا بوو، بەڵام ئێستا شەڕەكە 
لە نێوان خودی گروپە شیعەكاندایە، پێت وایە ئەمە دەبێتە هۆی شكست 

پێهێنانی دەوڵەتی عێراق؟ 
- نەخێ������ر، لەبەر ئ������ەوەی زۆربەی وڵاتان بە حاڵەتی ش������ەڕ و ناكۆكیدا 
تێپەڕی������ون، بۆ نمونە خ������ودی وڵاتە یەكگرتووەكان������ی ئەمەریكا خۆی 
دەرەئەنجامی ش������ەڕێكی ناوخۆی گ������ەورە و خۆێناویە. تەنانەت وڵاتە 
دیموكرات و س������ەقامگیرەكانی رۆژئاواش وەك بەریتانیا و فەڕەنس������ا بە 
حاڵەتی ش������ەڕ و ناكۆكی نێوان هێزە جیاوازەكاندا تێپەڕیون. واتە كاتێك 
ئەو توندوتیژی و كێشمەكێشەی عێراق لە چوارچێوەی مێژووی خۆیدا 
دادەنێین، ئەوا هیچ جیاواز نییە لە كێشە و گرفتەكانی وڵاتانی دیكە. 
ئەمە ئەوە ناگەیەنێت كە ئەمری واقیع قبوڵ بكەین، بەڵكو وامان لێدەكات 
نائومێد نەبین لەچارەسەركردنی كێشەكە ئەگەرچی كێشەیەكی گەورەش 
بێت. واتە دەبێت كێشەكە لە چوارچێوە مێژووییەكەی خۆی دابنێین. لەبەر 
ئەوەی ئەگەر هێزەكانی عێراق بە كورد و شیعە و سوننەكانەوە گەیشتنە 
ئەو قەناعەتەی كە بە هۆی ئەمن و ئاس������ایش و گەشەكردنەوە دەتوانن 

بەرژەوەندییەكانیان بپارێزین ئەوا پەنا نابەنە بەر توندوتیژی و ناكۆكی. 

پرۆفیسۆر عەبدوڵڵاهی ئەحمەد ئوستادی یاسا لە 
زانكۆی ئەتڵەنتا بۆ گوڵان:

گرفتی سەرەكی 
عێراق ئاژاوە و 

گەندەڵییە

 پرۆفیسۆر 
عەبدوڵڵاهی بە بنەچە 
سۆدانییە، بەڵام ئێستا 

رەگەزنامەی ئەمەریكی 
هەیە و پرۆفیسۆری 
یاسایە لە زانكۆی 

ئەتڵەنتا و نووسەری 
كتێبی )دەستوور لە 

ئەفریقیا و رۆڵی 
ئیسلام لەو دەستوورە( 

و تایبەتمەندیشە لەسەر 
پرسەكانی رۆژهەڵاتی 

ناوەڕاست و عێراق.
سەبارەت بە كێشەی 

عێراق و ئاییندەی عێراق 
لەناو گێژاوی نەبوونی 

سەقامگیری و گەندەڵی 
بەربڵاودا، گوڵان 

هەڤپەیڤینێكی لەگەڵدا 
سازكردووە كە ئەمە 

دەقەكەیەتی. 

گرفتە گەورەكە لە عێراقدا
گرفتی سیاسییە

*دوای پێنج ساڵ بەسەر تێپەربوونی شەری عێراق ئێستا چۆن باردۆخی 
عێراق هەڵدەسەنگێنن؟

كێش������ەكە ئەوەیە كە ناكرێت بە بێ لەبەرچاوگرتنی سیاسەتی گشتی 
ئەمەریكا لە ئاست ناوچەكەدا لەم س������ەردانە بڕوانین. سەرەتا دەمەوێت 
ئاماژە بەوە بكەم كە بە تەواوەتی بەرهەڵس������تی شەڕی ئەمەریكا دەكەم 
لە دژی عێراق، هەرچەندە سەددام حوسێن تاوانگەلێكی زۆری لە دژی 
گەلەك������ەی ئەنجامدابوو، لەبەر ئەوەی دەبێت ئەو جۆرە بڕیارانە لە لایەن 
رێكخراوە نێودەوڵەتیەكانی وەك نەت������ەوە یەكگرتووەكانەوە دەربچێت، نەك 
وڵاتان بە شێوەیەكی یەكلایەنە رەفتار بكەن. لەبەر ئەوە بەلەبەرچاوگرتنی 
ئەوەی من دژی شەڕەكە بوومە، ئەوا دژی ئەو كەسانەشم كە ئەو شەڕەیان 

كێشەكە ئەوەیە كە هێزێكی 
گەورەی دەرەكی لە عێراقدا 
هەیە كە لە ژێر دەسەڵات 
و سەركردایەتی هێزی 
دەرەكیدان

واتە دەبێت كێش������ەی عێراق بخەین������ە چوارچێوە مێژووییەكەی كە هیچ 
جیاوازیەكی نییە لەگەڵ كێشەی ئەو گەلانەی بە قۆناغی داگیركاریدا 
تێپەڕیون بۆ ئەوەی بگەینە ناسنامەیەكی نیشتمانی هاوبەش و لە سەر 
سیس������تەمی حكومڕانی رێكبكەوین. لە لایەكی دیكەوە نابێت سەختی 
كێشە و بارودۆخەكە بە كەم بگرین. واتە دەبێت ئەو هاوسەنگییە بپارێزین 
لەبەر ئەوەی ئەگەر لە رەوتە مێژووییەكەیدا بۆی بڕوانین ئەوا دەبێت ئارام 
بگرین و لە لایەكی دیكەش������ەوە دەبێت هەمو تواناكانمان بخەینەگەڕ بۆ 

ئەوەی بە زووترین كات ئەو گرفتانە چارەسەر بكەین.
بێجگە لە خودی عێراقییەكان

كەس كێشەی عێراقی بۆ چارەسەر ناكرێت
*ئێس������تا عێراق لە بارودۆخێكی خراپ و لە سەر لێواری هەڵدێرە، ئایا 

ئەمەریكا هیچ ستراتیجیەتێكی هەیە بۆ رزگاركردنی عێراق؟
-نەخێر من پێم وانییە ئەمەریكا هیچ ستراتیجیەتێكی هەبێت لەو رووەوە. 
لە راستییدا ئەوە مەسەلەیەكە بۆ خودی عێراقییەكان خۆیان دەگەڕێتەوە، 
واتە هیچ هێزێكی دەرەكی، تەنانەت كۆمەڵگەی نێودەوڵەتیش ناتوانێت 
هەڵبستێت بە چارەسەركردنی تەنگژەی عێراق ئەگەر عێراقییەكان خۆیان 
ئیرادەی چارەسەركردنی گیروگرفتەكانیان نەبێت. من ئێستا لە سودانم، 
ش������ەڕێكی زۆر س������ەخت لە دارفور روودەدات و هەم������وو لایەك باس لە 
پێویستی دەستێوەردان دەكەن بۆ رزگاركردنی دارفور، بەڵام من پێم وایە 
سەرەڕای سەختی بارودۆخەكە، ئەوا چارەسەری كۆتایی لە دەستی هێز و 
سەركردە ناوخۆییەكاندایە. كۆمەڵگەی نێودەوڵەتی بە شێوەی دامەزراوەیی 
نەك بە هۆی چەند دەوڵەتێكی دیاریكراوەوە دەتوانێت س������ەركردەكانی ئەم 
وڵاتانە هان بدات بۆ ئەوەی پەنا بۆ عەقڵ و حیكمەت ببەن، بەڵام هەروەك 

ئاماژەم پێكرد بڕیاری كۆتایی لە دەستی سەركردە ناوخۆییەكاندایە.
سەركردە عەرەبەكان گەلەكانیان نائومێدكردووەو

دەبێت بیر لە دۆزینەوەی بەدیل بكەین
*بەلەرچاوگرتنی واقیعی تاڵی عێراق ئەوا هەڵویستی وڵاتانی عەرەبی 
لە ئاستی پێویستدا نییە و بێدەنگییەك هەیە لە ئاست بارودۆخی پڕ لە 
پشێوی عێراق، ئایا شكستهێنانی عێراق لە بەرژەوەندی جیهانی عەرەبی 

و ئیسلامیدایە؟ 
- نەخێر، بە داخەوە من هیچ ئومێدێكم بە س������ەركردە عەرەبەكان نییە بۆ 
ئەوەی گەلەكانیان بەرەو كەناری ئارامی و پەرەس������ەندن ببەن، سەركردە 
عەرەبەكان شكستی بەردەوامی خۆیان س������ەلماندووە لە چارەسەركردنی 
كێشە ناخۆییەكانی وڵاتەكانیان و چارەسەركردنی كێشە ئیقلیمیەكان بە 
شێوەیەكی گشتی. بە داخەوە ئەم سەركردانە گەلەكانیان نائومێدكردووەو 
دەبێت بیر لە دۆزینەوەی بەدیل بكەین و كێشەكان بسپێرین بەو كەسانەی 
كە بەرژەوەندیان هەیە لە چارەسەركردنیاندا، ئەویش گەلانی ئەم ناوچەیەیە 
نەك س������ەركردەكانیان كە سیاسەتی داپڵۆسین و سەركوتكردن دەگرنەبەر. 
لەبەر ئەوە من پێم وایە دەبێت گەلانی ئەم ناوچەیە جڵەوی كاروبارەكانی 
خۆیان بگرنە دەست و هیچ چارەسەرێكی دەرەكی قبوڵ نەكەن و هەروەها 
هیچ چارەسەرێك لەلایەن سەركردەكانیانەوە قبوڵ نەكەن كە نە ئیرادە و نە 

تێڕوانینیان هەیە بۆ داهاتوو و نە توانای حكومڕانیكردنیان هەیە. 
عێراق بە دەست گەندەڵی و خراپ بەڕێوەبردن و

بە هەدەردانی سامانی گشتی و نەبوونی ئاسایشەوە دەناڵێنێت
*داهاتێكی زۆر لە بەردەستی حكومەتی عێراقیدایە، بەڵام ئەو داهاتە 
بۆتە سەرچاوەی گەندەڵییەكی بەربڵاو و حكومەتێكی شكست خواردو، 
كە ئێستا ئارامی و ئاسایش لە وڵاتەكەدا بوونی نییە، ئایا چ ئایندەیەك 

چاوەڕوانی وڵاتێكی ئاوا دەكات؟

- بە داخەوە هەمیشە گێژاوێك هەیە كە وەك بازنەیەكی بەتاڵ دەردەكەوێت،، 
كاتێك داهاتەكان بە بێ لێپرسینەوە خەرجدەكرێن، ئەوا گەندەڵی لە ناو كەرتی 
كارگێڕیدا دروس������ت دەبێت و زیان بە بەرژەوەندی گشتی دەگات، لەبەر 
ئەوە دەبێت ئەو بازنە بەتاڵە لە ناوەوە بشكێنرێت، مەبەستم ئەوەیە لەلایەن 
خاوەنەكانی ئەو كێش������ەیەوە. گەلی عێراق بە دەست گەندەڵی و خراپ 
بەڕێوەبردن و بە هەدەردانی سامانی گشتی و نەبونی ئاسایشەوە دەناڵێنێت. 
لەبەر ئەوە دەبێت هەموو هێزە نیشتمانییە بەرپرسەكان هەمو هێز و توانای 
خۆیان بخەنەگەڕ بۆ ئەوەی بەرەنگاری رەگ و ریشەی گەندەڵی ببنەوە. 
كاتێك بەرپرسێك سامانی دەوڵەت دەدزێت و رای گشتیش ئەم مەسەلەیە 
قبوڵ دەكات و زۆر جار دەستخۆشیش������ی لێدەكرێت وپێی دەوترێت كەژیر 
بووە لە چارەسەركردنی كێشەكەیدا، ئەوا ئەمە دەبێتە هۆی درێژكردنەوەی 
تەمەنی گەندەڵی، بەڵام كاتێك خەڵكی بە شێوەیەكی گشتی ئەو رەفتارە 
سەركۆنە دەكات و بە شەرمەزاری دەزانێت، ئەوا ئەو كاتە دەستمان كردووە 
بە چارەسەركردنی كێشەكە و چاوەڕێ ناكەین چارەسەرێكمان لە ئاسمانەوە 

بۆ بەرێتەوە یاخو لە ئەمەریكاوە بۆمان بێت. 
ئەمەریكا دووچاری هەڵەیەكی گەورە بووە و

بوێری ئەوەشی نییە دان بە هەڵەكەی خۆیدا بنێت
* لەڕووی سیاسی و سەربازییەوە حكومەتی عێراق شكستی هێناوە، تا 

كەی وڵاتە یەكگرتووەكانی هاوكاری ئەم حكومەتە دەكات؟
- ئیدارەی ئێستای وڵاتە یەكگرتووەكانی ئەمەریكا دووچاری هەڵەیەكی 
گەورە بووە و بوێری ئەوەشی نییە دان بە هەڵەكەی خۆیدا بنێت. من پێم 
وانییە وڵاتە یەكگرتووەكان ئەو كارە بكات و دان بە هەڵە و تاوانی خۆیدا 
بنێت دەرهەق بە عێراق لەبەر ئەوەی خۆی بەرپرسیارە لێی. لەبەرە ئەوە من 
لەو باوەڕەدانیم كە ئەمەریكا لە شەو رۆژێكدا بگۆڕدرێت و دان بە هەڵەی 
خۆیدا بنێت و سیاس������ەتەكانی لە بەرژەوەندی عێراقییەكان بگۆڕدرێت. 
ئیدارەی ئەمەریكا لە هەوڵی هێنانەدی بەرژەوەندی عێراقییەكاندا نییە 
و نابێـ������ت ئەوەی لێ چاوەڕوان بكەین ك������ە خزمەتی بەرژەوەندی عێراق 
یاخود هەر بەرژەوەندییەكی نەتەوەیی دیكە بكات، لەبەر ئەوە سروشتيیە 
كە ئیدارەی ئێستای ئەمەریكا لەو بەرپرسیارێتییە رابكات. نابێت ئێمە 

چاوەڕوانی چارەسەر بكەین لە دەرەوەی ناوچەكەوە.
نابێت گلەیی لە قوربانی بكەین كاتێك بۆ چارەسەركردنی 

كێشەكانی
پەنا دەباتەبەر چەند هەڵوێستێكی سیاسی دیاریكراو

 *هەتا ئێس������تاش عەرەبەكان كورد بەوە تۆمەتب������ار دەكەن كە هۆكاری 
شكستهێنان و كاولكارین لە عێراقدا، لە كاتێكدا كوردەكان سەلماندویانە 
هۆكاری سەقامگیری و ئاسایش������ن لە عێراقدا، لێدوانی ئێوە چیە لەم 

رووەوە؟
-م������ن پێم وایە كوردەكان ب������ۆ رۆژگارێكی دورودرێ������ژ بونەتە قوربانی 
مامەڵەی خراپ و كەڵك لێوەرگرتنی خراپ نەك تەنيا لە عێراقدا بەڵكو 
لە شوێنەكانی دیكەشدا. من باوەڕم بە مافی بڕیاردانی چارەنووس هەیە، 
بەڵام مەرج نییە ببێتە مایەی لێكجیابونەوە و دروستكردنی دەوڵەتێكی 
سەربەخۆ. ئەگەر كوردەكان بتوانن مومارەسەی مافی بڕیاردانی چارەنووس 
بكەن لە چوارچێوەی عێراقدا ئەوە من ئومێد دەكەم ئەوە بێتەدی. من پێم 
وایە نابێت گلەیی لە قوربانی بكەین كاتێك بۆ چارەسەركردنی كێشەكانی 
پەنا دەباتەبەر چەند هەڵوێستێكی سیاسی دیاریكراو. كاتێك بۆ ساڵەهای 
ساڵە كوردەكان بە ئینسافەوە مامەڵەیان لەگەڵدا ناكرێت لە عێراقدا، ئەوا 
ناتوانین و مافی ئەوەمان نییە گلەیی لە كوردەكان بكەین كە جموجوڵ 

بكەن بۆ چارەسەركردنی كێشەكانیان.

من ئێستا لە سودانم، 
شەڕێكی زۆر سەخت لە 

دارفور روودەدات و هەموو 
لایەك باس لە پێویستی 

دەستێوەردان دەكەن بۆ 
رزگاركردنی دارفور، بەڵام 

من پێم وایە سەرەڕای 
سەختی بارودۆخەكە، 

ئەوا چارەسەری كۆتایی 
لە دەستی هێز و سەركردە 

ناوخۆییەكاندایە 

من هیچ ئومێدێكم بە 
سەركردە عەرەبەكان نییە 

بۆ ئەوەی گەلەكانیان 
بەرەو كەناری ئارامی و 

پەرەسەندن ببەن



ژمارە )676( 2008/3/17

39

ئەو ململانێیەی ئێستا لە 
شاری بەسرەدا هەیە لەسەر 
كۆنتڕۆڵكردنی ئەو شارەیە 
لەبەر ئەوەی هەر كەس و 
لایەنێك بەسەر ئەو شارەدا 
زاڵبێت، ئەوا دەسەڵات و 
دەستڕۆیشتوویەكی زۆری 
دەبێت

كە دەوڵەتێكی نامەركەزی و فیدراڵی پێكبهێنێت كە خاوەنی حكومەتێكی 
ناوەندی لاواز بێت. هەروەها ئەوەی پەیوەندی بە كوردەكانەوە هەبێت ئەوا 
وەك هۆكارێكی هاوسەنگی كاردەكەن و وڵاتە یەكگرتووەكانیش نایەوێت 
ئەو ئۆتۆنۆمییە سەربكێش������ێت بۆ سەرهەڵدانی دەوڵەتیكی سەربەخۆ واتە 
ش������ێوەیەك لە سیاس������ەتی پەرتكە و زاڵ بە پیادە دەكات. بەڵام كێشەكە 
ئەوەی������ە كە ئەمەریكا ناتوانێت كۆنترۆڵی هەم������وو ئەو هێزانە بكات، بۆ 
نمونە ناتوانێت كۆنتڕۆڵی كوردەكانی توركیا بكات كە ش������ەڕ لە پێناوی 
مافی بڕیاردانی چارەنووسدا دەكەن. واتە ئەمە دووپاتكردنەوەی سیاسەتە 
س������ەرنەكەوتووەكانی رابردووە كە پێیانوایە دەتوانن دەس������تێوەردان بكەن و 
دووبارە نەخش������ەكان بەپێی بەرژەوەندی خۆیان دابڕێژنەوە. هەروەك ئێستا 
دەبینین كە پشێوی و ناكۆكیان خوڵقاندووە و ناتوانن كۆنتڕۆڵی بكەن. 

ئەو توندوتیژییە بەردەوام دەبێت و
ئەمەریكاش ناتوانێت كۆنتڕۆڵی بكات

*ئامانجی س������ەرەكی ئەمەریكا لە دارشتنی س������تراتیژیەتی زیادكردنی 
هێزی س������ەربازی لەعێراقدا بۆ هێنانەدی جۆرێك لە س������ەقامگیری بوو، 
بەڵام وا بۆ هەفتەیەك زیاتر دەچێت جارێكی دیكە توندوتیژی س������ەری 

هەڵداوەتەوە، ئایا لەم بارودۆخەدا ئەمەریكا هیچی پێدەكرێت ؟
- ئەوە راستە، ئەمەریكییەكان هەمیشە ئەوە دوپات دەكەنەوە بانگەشەی 
ئەوە دەكەن كە س������تراتیجیەتی زیادكردنی ژمارەی هێزەكان سەركەوتنیان 
بەدەس������ت هێناوە و هەر لەو روانگەیەش������ەوە درێژە بە پابەندبوونی خۆیان 
دەدەن بەو ستراتیجیەتەوە. بەڵام لە راستیدا هۆكاری كەمبوونەوەی راددە 
و رەوت������ی توندوتیژی بۆ راگەیاندنی ئاگربەس������ت دەگەڕێتەوە لە لایەن 
موقتەدا سەدرەوە، هەروەها بۆ دروس������ت بوونی ئەنجوومەنەكانی سەحوە 
دەگەڕێتەوە لە لایەن س������وننەكانەوە كە ش������ەڕیان لە دژی ئەلقاعیدەكرد، 
بە هەمان ش������ێوە بۆ ئەو بەربەس������ت و دیوارانە دەگەڕێت������ەوە كە لە نێوان 
گەڕەكەكاندا دروس������ت كراون بۆ رێگەگرتن لە بەردەوامبوونی پاكسازی 
ئیتنی نێوان شیعە و سوننەكان، واتە ئەوانە بەرەپێشچوونی كاتین و كێشە 
بنەڕەتییەكانیان چارەس������ەر نەكردووە. واتە لە بەغدا هیچ پێش������كەوتن و 
بەرەوپێشچوونێك لە پرۆسە سیاسییەكەدا بەدی نەهاتووە. ئەوەی ئاشكرایە 
كە ئەو توندوتیژییە بەردەوام دەبێت و ئەمەریكا ناتوانێت كۆنتڕۆڵی بكات 
و ئەمەش ئاماژەیە بەوەی كە ئەو ستراتیجییەتەی ئەمەریكا سەركەوتوو 

نییە. 
ئەو ململانێیەی ئێستا لە شاری بەسرەدا هەیە شەری دەسەڵاتە و

لەسەر كۆنتڕۆڵكردنی ئەو شارەیە
*پێش������تر ش������ەڕەكە لە نێوان حكومەتی عێراق و رێكخراوی ئەلقاعیدە و 
یاخیبووە سوننەكاندا بوو، بەڵام ئێستا شەڕەكە لە نێوان حكومەتی عێراق 
و س������وپای مەهدی دایە، واتە لە نێوان ش������یعە و شیعەدا، ئایا مەترسی 

ئەمە جۆرە ناكۆكیی و شەڕە لە چیدایە؟
- لە راس������تیدا هەمیشە كێشە و ناكۆكی هەبووە لە نێو جوداخواز و رەوتە 
نەتەوەییەكانی ناو یەك پێكهاتە، لە نێوان ئەوانەی خوازیاری باڵادەستی 
ئیتنین و ئەوانەی خوازی������اری یەكگرتوویی عێراقن، ئەوانەی دەیانەوێت 
لە گ������ەڵ ئەمەریكادا هاوكاری بكەن و ئەوان������ەی دەیانەوێت ئەمەریكا 
عێراق بەجێبهێڵێت. واتە چەند ساڵێكە ئەم ناكۆكی و دابەشبوونانە لە ناو 
خودی شیعە و سوننەكاندا هەبووە و ئێستاش گەیشتۆتە ئاستی تەقینەوە 
و پەنابردن بۆ چەك و توندوتیژی. ئەوەی بارودۆخەكەی پتر ئاڵۆزكردووە 
ئەوەیە كە چەند لایەنێك لە ئێران هاوكاری و پاڵپش������تی چەند لایەنێكی 
دیاریك������راو دەكەن لە عێراقدا، بە هەمان ش������ێوە وڵات������ە یەكگرتووەكانی 
ئەمەری������كاش ه������اوكاری چەند لایەنێكی دیاریك������راوی عێراق دەكات و 
ئەمەش ئەوەندەی دیك������ە بارودۆخەكەی ئاڵۆزكردووە چارەس������ەركردنیان 
زەحمەت بووە. بۆ نمونە ئەو ململانێیەی ئێستا لە شاری بەسرەدا هەیە 

پرۆفیسۆر ستیڤن زۆنس پسپۆر لە بواری سیاسەتی 
شەڕی دژە تیرۆر و رۆژهەڵاتی ناوەڕاست لە 

زانكۆی سانفرانسیسكۆ بۆ گوڵان:

تەنیا فیدرالییەت 
عێراق رزگار 

دەكات، ئەمەریكا 
نەیتوانی ئەم 

سیستەمە فیدراڵییە 
دابمەزرێنێت

 پرۆفیسۆر ستیڤن 
زۆنس لەسەر ئاستی 

جیهان یەكێكە لەو تۆژەرەو 
شرۆڤەكارە سیاسییانەی 
رۆژهەڵاتی ناوەڕاست 
و عێراق كە زۆربەی 

میدیاكانی جیهان پەیوەندی 
پێوە دەكەن، هەروەها زۆنس 

لە بواری كاری نووسین 
و بڵاوكردنەوەی لەسەرجەم 

رۆژنامەكانی جیهان 
بڵاودەكاتەوە و تازەترین 
وتاریشی لەم مانگەدا 

بریتییە لە:
1- قسەكانی هیلاری 
كلینتۆن لەسەر عێراق
2- بەبۆنەی 5 ساڵ 

تێپەڕبوون بەسەر شەڕی 
ئەمەریكا لە عێراقدا 
نامەیەك بۆ كچەكەم.

زۆنس لە شرۆڤەی بۆ 
دۆسێی عێراق لەگەڵ 
ئەوەی رەشبینیە بەڵام 

واقیعییە، دەربارەی 
ئاییندەی عێراق و 

سیاسەتی ئەمەریكا لە 
عێراقدا بەمجۆرە بۆ گوڵان 

هاتە ئاخاوتن. 

ئەمەریكا نەیتوانی لە عێراقدا ئەو فیدراڵییە پێكبهێنێت
كە خاوەنی حكومەتێكی ناوەندی لاواز بێت

* هەندیك لە چاودێران شكس������تی سیاس������ەتی ئەمەری������كا لە عێراقدا 
دەگێڕنەوە بۆ بێ بەرنامەیی، ئایا لای تۆ كە چەندین توێژینەوەت لەسەر 

ئەم سیاسەتە هەیە هەمان خوێندنەوەت بۆی هەیە ؟
-لە راس������تیدا ئەگەر بە ش������ێوەیەكی گش������تی لێكی بدەینەوە، ئامانجی 
ئەمەری������كا لە پیادەكردنی ئەم س������تراتیژە بریتییە لە زیاتر چەس������پاندنی 
باڵادەستی ئەمەریكا لە ناوچەكەدا و بەرەنگاربوونەوەی هەر تەحەددایەك 
لە لایەن هێزە نەتەوەییە توندڕەوەكانەوە بۆ ئەو باڵادەس������تییەی ئەمەریكا. 
كاتێك ئەمەریكا هەڵسا بە رووخاندنی رژێمی سەددام ئامانجەكەی ئەوەبوو 

لەس������ەر كۆنتڕۆڵكردنی ئەو ش������ارەیە لەبەر ئەوەی هەر كەس و لایەنێك 
بەس������ەر ئەو شارەدا زاڵبێت، ئەوا دەس������ەڵات و دەستڕۆیشتوویەكی زۆری 
دەبێت لەبەر ئەوەی رێژەیەكی گەورەی داهاتی عێراق بە هۆی نەوتی ئەو 

شارەوە بەدەست دەهێنرێت. هەر بۆیە بارودۆخەكە زۆر ئاڵۆزە.
ئەگەر مالیكی لە رووی سەربازیشەوە سەركەوتوو بێت

ئەوا لە رووی سیاسییەوە شكست دەهێنێت.
*ئەگەر نەتوانرێت ئەو توندوتیژییانە كۆنتڕۆڵ بكرێن ئایا حكومەتەكەی 

مالیكی رووبەڕووی هەڕەشەی رووخان نابێتەوە؟
- لە راستیدا زەحمەتە بتوانین بڵێین باروۆدخەكە دەگاتە ئەو ئاستە، لەبەر 
ئەوەی رەوتی س������ەدر بە شێوەیەكی رەس������می ئاگربەستی نەشكاندووە و 
تەنیا داوای یاخیبوونی مەدەنی و مانگرتنی گشتی كردووە. لە لایەكی 
دیكەوە مالیكی ش������ەعبیەتێكی زۆری نییە لە ناو سوننەكانیشدا لەبەر 
ئەوەی سوننەكان بانگەش������ەی ئەوە دەكەن كە مالیكی پەیوەندی پتەو و 
نزیك������ی هەیە لە گەڵ ئێران، بەڵام ئەگەر توندوتیژییەكان هەڵكش������ان بە 
خۆیانەوە ببینن و كوش������تاری زیاتری مەدەنییەكان و تێكدانی دامەزراوە 
مەدەنیەكانی لێبكەوێتەوە ئەوا رەنگە ئەمە س������ەر بكێش������ێت بۆ دروست 
بوون������ی ناكۆكی و دابەش بوونی ش������یعەكان و ئەو كاتەش مالیكی تەنیا 
ئەمەریكیەكان������ی بۆ دەمێنێتەوە بۆ ئەوەی پش������تیان پێببەس������تێت، بەڵام 
كێشەكە ئەوەیە كە هەتاوەكو زیاتر پشت بە ئەمەریكییەكان ببەستێت ئەوا 
زیاتر میس������داقیەتی لە ناو دانیشتوانی وڵاتـەكەدا كەم دەبێتەوە، ئەو كاتە 
مالیكیش ئەگەر لە روی سەربازیش������ەوە س������ەركەوتوو بێت ئەوا لە روی 

سیاسییەوە شكست دەهێنێت.  
كورد لە خۆبەڕێوەبردن توانای خۆیان سەلماندووە و

بە بەراورد بە بەشەكانی دیكەی عێراق هەرێمەكەیان سەقامگیرە
*كوردەكان رۆڵێكی بنیاتنەرانە دەبینن لە پرۆس������ەی سیاس������ی عێراقدا، 
وڵاتە یەكگرتووەكانی ئەمەری������كاش متمانەی بەو رۆڵە هەیە، ئەم رۆڵ 

بینینەی كوردەكان چ كاریگەرییەكی دەبێت بەسەر ناوچەكەوە؟
- ب������ە دڵنیاییەوە كوردەكان توانای خۆیان س������ەلماندووە لە خۆبەڕێوەبردن 
و هەرێمەكەیان بە بەراورد بە بەش������ەكانی دیكەی عێراق س������ەقامگیرە. 
بەشێكی كێشەكە ئەوەیە كە بە هۆی پەیوەندی نزیكی كوردەكان لە وڵاتە 
یەكگرتووەكانی ئەمەریكاوە رەنگە ئەمە زیان بە میسداقیەتیان بگەیەنێت 
لە ناوچەكەدا. هەروەها نیگەرانی ئەوە لە ئارادایە كە سەركەوتنی هەرێمی 
كوردستان ببێتە سەرچاوەی هاندان و جۆشدانی كوردەكانی توركیا و ئێران 
و ناوچەكانی دیكە و ئەو كاتەش ئەمەریكا نیگەران دەبێت لە دروس������ت 
بوونی ناس������ەقامگیری ل������ە ناوچەكەدا بە تایبەتی ل������ە توركیادا. لەبەر 
ئەوەی ئەمەریكا لە روی مەبدەئیەوە پشتگیری لە بزوتنەوەی نەتەوایەتی 
كوردی ناكات، بەڵكو تەنیا وەك ئامرازێك بۆ ناسەقامگیركردنی وڵاتان، 
بۆ نمونە ئێران بەكاری دەهێنێ������ت. لەبەر ئەوە كوردەكان لە بارودۆخێكی 

زۆر سەختدان.
ب������ە تێڕوانین������ی من ك������وردەكان خوازیارن مومارەس������ەی مافی چارەی 
خۆنووس������ین بكەن و ئەگەر هەل و مەرجیان بۆ بڕەخسێت ئەوان دەیانەوێت 
جاڕی س������ەربەخۆیی ب������دەن. بەڵام كاتێك دەبینن ك������ە بارودۆخەكە لەبار 
نییە ئەوا هەوڵ دەدەن بە ش������ێوەیەكی رەس������می لە چوارچێوەی عێراقدا 
بمێننەوە، بەڵام ئاس������تێكی بەرزی مافی خۆبەڕێوەبردنیان هەبێت. لەبەر 
ئەوە من پێموایە بە شێوەیەكی گش������تی كوردەكان بەرپرسیارانە رۆڵێكی 
هاوسەنگ دەگێڕن و مومارەسەی مافی چارەی خۆنووسین دەكەن بە بێ 
ئەوەی بارودۆخی ناوچەكە ناسەقامگیر بكەن. هەر وەك پێشتریش ئاماژەم 
پێكرد كوردەكان لە بارودۆخێكی قورس������دان، لەبەرچاوگرتنی سیاسەتی 
پڕ ل������ە دژایەتی ئەمەریكا، وەك پش������تگیركردنی پژاك لە دژی ئێران و 
س������ەركوتكردنی پەكەكە لە بەرژەوەندی توركیا و دەستێوەردانی دەوڵەتی 

توركی������ا. لەبەر ئەوە ئەگەر بارودۆخی هەرێمی كوردس������تان بەرەو خراپ 
بوون بچێت، ئەوا ئۆباڵەكە لە ئەستۆی كوردەكان نییە، بەڵكو لە ئەستۆی 
ئەمەریكییەكان������ە، لەبەر ئەوەی دەیانەوێ������ت بارودۆخەكە لە بەرژەوەندی 

خۆیان بەكار بهێنن.
وەكو مەبدەئێكی ئەخلاقی پێموایە نەك تەنیا كوردەكانی عێراق

بەڵكو كوردەكانی توركیا و ئێران و سوریاش مافی سەربەخۆیی و 
ئازادی و مافی بڕیاردانیان هەیە لە چارەنووسی خۆیان

*چۆن دەتوانین عێراق لەم بارودۆخە رزگار بكەین، بە هۆی فیدراڵیزمەوە، 
یاخود بە هۆی دابەشكردنەوە؟

- لە راستیدا ئەوەی پەیوەندی بە عەرەبەكانەوە هەبێت من پێموایە دەبێت 
عەرەبەكان هەوڵێ پێكەوە ژیان بدەن، لەبەر ئەوەی ناكۆكی و پاكس������ازی 
تائیفی تەنیا بارودۆخەكەی ئاڵۆز كردووە، بەتایبەتی كە شیعە و سوننەكان 
پەیوەندی هاوسەرێتیان لە گەڵ یەكدا هەیە و بە تێكەڵی لە چەند ناوچە 
و گەڕەكێكی دیاریكراودا دەژین. ئەوەی پەیوەندی بە كوردەكانەوە هەبێت 
م������ن لە لایەكەوە وەكو مەبدەئێكی ئەخلاقی پێموایە نەك تەنیا كوردەكانی 
عێراق، بەڵكو كوردەكانی توركیا و ئێران و سوریاش مافی سەربەخۆیی و 
ئازادی و مافی بڕیاردانیان هەیە لە چارەنووسی خۆیان، بەڵام لە لایەكی 
دیكەوە بەلەبەرچاوگرتنی بارودۆخی لەرزۆك و نیگەرانی س������ەرهەڵدانی 
ناكۆكی زیاتر، من پێموایە باش������ترە ئەو ئۆتۆنۆمییەی ئێس������تا كوردەكان 
هەیان������ە درێژەی پێ������دەن، بە ئومێدی ئەوەی لە ئایندەدا كوردس������تانێكی 
یەكگرتوو و ئازاد دروست بێت. بەڵام دەبێت ئەو راستییە لەبەرچاو بگرین 
كە ئەوە س������اڵانێكی زۆری دەوێت و دەبێت پرۆسەیەكی قۆناغ بە قۆناغ 
بێت و بە ش������ێوەیەكی ناتوندوتیژانە هەوڵی بەدەست هێنانی بدرێت، لەبەر 
ئەوەی خەباتی چەكداری پاس������اوێك دەدات بە دەس������ت ئەم وڵاتانەوە، بۆ 

نمونە توركیا بۆ ئەوەی پتر كوردەكان سەركوت بكەن. 
گروپە تیرۆریستی و توندڕەوەكان

كەڵك لە توڕەی و نائومێدی خەڵكەكە وەردەگرن
*وڵاتە یەكگرتووەكانی ئەمەریكا عێراق بە گۆڕپانی س������ەرەكی شەڕی 
دژە تیرۆر دادەنێت، ئایا ئەمەریكا توانای بردنەوەی ئەو ش������ەڕەی هەیە و 

ئایا ئایندەی ئەو شەڕە چی دەبێت؟
م������ن پێموایە خراپترین ش������ێوازی تیرۆر لە رۆژهەڵاتی ناوەڕاس������تدا لە 
حكومەتەكانی ئەم ناوچەیەوە س������ەرچاوەی گرتووە نەك لە یاخیبوانەوە، 
بۆ نموونە حكومەتی سەددام حوسێن و رژێمی ئێران نەك هەر لە سایەی 
پیاوانی ئاینییەوە، بەڵكو لە س������ەردەمی حكومڕانی ش������ادا. من پێموایە 
ئەو سیاس������ەتەی وڵاتە یەكگرتووەكانی ئەمەریكا بۆتە هۆی خوڵقاندنی 
ژمارەیەكی زۆری تیرۆریستەكان كە تەنانەت توانای ئەوەشمان نییە بیان 
كوژین. گروپە تیرۆریس������تی و توندڕەوەكان كەڵك لە توڕەیی و نائومێدی 
خەڵكەكە وەردەگرن، بۆ نمونە كاتێ������ك ئەمەریكا مەدەنییەكان بۆردومان 
دەكات و پشتگیری لە داگیركاری ئیسرائیل دەكات، ئەوا هەموو ئەمانە 
دەبنە پاڵپش������ت بۆ بانگەش������ەكانی تیرۆریس������تەكان كە ئەمەریكا هەوڵی 
كۆنتڕۆڵكردن و باڵادەستبوون و سەركوتكردنی موسڵمانەكان دەدات. من 
پێموایە باش������ترین شێواز بۆ كۆتایی هێنان بە تیرۆریزم بریتیە لە شێوازی 
هەواڵگری و بەدەس������تهێنانی هاوكاری لە لایەن دانیشتوانی ناوچەكەوە و 
ئەو كاتەش دەكرێت كە چەند هێرش و گورزێكی سەربازی لە تیرۆریستان 
رەنگە ش������تێكی پێویست بێت، بەڵام ئەگەر پەنا ببەیتە بەر داگیركاری و 
بۆردومانكردنی گوندەكان ئەوا لە بری ئەوەی بارودۆخەكە باشتر بكەیت، 

خراپتری دەكەیت. 

رەوتی سەدر بە شێوەیەكی 
رەسمی ئاگربەستی 

نەشكاندووە و تەنیا داوای 
یاخیبوونی مەدەنی و 

مانگرتنی گشتی كردووە.
مالیكی شەعبیەتێكی زۆری 
نییە لە ناو سوننەكانیشدا 

لەبەر ئەوەی سوننەكان 
بانگەشەی ئەوە دەكەن كە 
مالیكی پەیوەندی پتەو و 
نزیكی هەیە لە گەڵ ئێران

ئەمەریكا لە روی 
مەبدەئیەوە پشتگیری لە 
بزوتنەوەی نەتەوایەتی 

كوردی ناكات

كوردەكان بەرپرسیارانە 
رۆڵێكی هاوسەنگ دەگێڕن 
و مومارەسەی مافی چارەی 
خۆنووسین دەكەن بە بێ 

ئەوەی بارودۆخی ناوچەكە 
ناسەقامگیر بكەن

ئەگەر بارودۆخی هەرێمی 
كوردستان بەرەو خراپ 

بوون بچێت، ئەوا ئۆباڵەكە 
لە ئەستۆی كوردەكان 

نییە، بەڵكو لە ئەستۆی 
ئەمەریكییەكانە

پرۆفیسۆر جاك شاهێن راوێژكاری كاروباری 

سیاسی رۆژهەڵاتی ناوەڕاست لە كەناڵی CBS ی 
ئەمەریكی بۆ گوڵان:

تەنیا رێگە بۆ 
سەركەوتن لە 
عێراقدا ئەوەیە 
كورد و شیعە 
و سوننە بەسەر 

جیاوازییەكانیاندا 
زاڵ بن

هیچ ئومێدێكم بە ئیدارەی ئێستای ئەمەریكا نییە
كە بتوانێت بارودۆخی عێراق چارەسەر بكات

*جارێكی دیكە ش������ەڕێكی خوێناوی لە عێراقدا سەری 
هەڵدایەوە، ش������ەڕی ئەمجارە لە نێ������وان حكومەتی عێراق 
وهیزەكانی میلیش������یادایە، ئایا تا چەند ئەم شەڕە زیان بە 

عێراق دەگەیەنێت؟
- لە راستیدا ئەو توندوتیژییە پێش هەموو لایەك زیان بە 
خودی عێراقییەكان خۆیان دەگەیەنێت. كەس ناتوانێت بە 
دڵنیاییەوە ئەوە یەكلابكاتەوە كە چ سیاسەتێك لە عێراقدا 
س������ەركەوتن بەدەست دەهێنێت. ئێمە دەزانین كە سیاسەتی 
وڵاتە یەكگرتووەكانی ئەمەریكا پێنج س������اڵ پێش ئێستا 
بە هێرشكردنە س������ەر عێراق بڕیارێكی تەواو ناڕاست بوو 
و ئەوە هەڵەیەكی زۆر گ������ەورە بوو لە لایەن ئەمەریكاوە، 
لەبەر ئەوەی نزیكەی سەد هەزار خەڵكی مەدەنی عێراق 
و چوار هەزار س������ەربازی ئەمەریكی گیانیان لە دەس������ت 
داوە. ئەوەی پەیوەندی بە پێشبینیكردنی داهاتوەوە هەیە، 
لە راستیدا ئەوە تا راددەیەكی زۆر دەوەستێتە سەر بوونی 
متمانە، مەبەستم ئەوەیە ئایا عێراقییەكان متمانە بە خۆیان 
دەكەن؟ ئایا متمانە بە ئەمەریكییەكان دەكەن كە ئێس������تا 
هێزێكی زۆریان لە عێراقدا هەیە؟ ئایا پێویستە هێزەكانی 
ئەمەریكا بە شێوەیەكی قۆناغ بە قۆناغ بكشێنەوە؟ ئەمانە 
ئەو پرس������یارە بنەڕەتییانەن كە پێویستە لەبەرچاو بگیرێن 
و چارەس������ەر بكرێن، ئەو كاتە ئێش و ئازاری عێراقییەكان 
كۆتایی دێت و دەتوانن بە ش������ێوەیەكی ئاشتییانە پێكەوە 
بژی������ن و چیتر خۆك������وژەكان نابنە واقیعێ������ك لە عێراقدا. 
پێش ئ������ەوەی ئێمە بچینە عێراقەوە ئەو خۆكوژانە بوونیان 
نەبوو، لەبەر ئەوە بارودۆخەكە ئاڵۆزە و من دەمەوێت تەواو 
راشكاوبم لە گەڵتاندا كە من هیچ ئومێدێكم بە ئیدارەی 
ئێس������تای ئەمەریكا نییە لەبەر ئەوەی تەنیا نائارامی و 
كاول������كاری هێناوە بۆ ئەم وڵاتە، هەر بۆیە تەنیا ئومێدی 
ئەوە دەكەم كە س������ەرۆكی داهاتووی ئەمەریكا سیاسەتێك 
بگرێتەبەر كە رێژەی كوش������تار كەم بكاتەوە و پتر وڵاتەكە 

بەئاڕاستەی سەقامگیریدا ببات. 

تەنیا رێگە ئەوەیە
شیعە و سوننە و كورد بتوانن پێكەوە كاربكەن و

بە سەر جیاوازییەكانیاندا زاڵ بن
*ئەگەر رەوتی توندوتیژی درێژە بكێش������ێت و پتر بەرەو 
هەڵكشان بچێت و چیتر عێراقییەكان نەتوانن بە ئاشتییانە 
پێكەوە بژین، بۆ نموونە ئێستا شەڕ و ناكۆكی لە نێوان شیعە 
و س������وننەكاندا هەیە، ئایا ئەو كاتە وڵاتە یەكگرتووەكانی 

ئەمەریكا پشتگیری لە دابەشكردنی عێراق دەكات؟

 پرۆفیسۆر جاك شاهێن 
كە ئوستادی سیاسەتە 
لە زانكۆی باشووری 

ئیلینوس، هەروەها 
راوێژكاری كاروباری 

رۆژهەڵاتیشە لە كەناڵی 
CBSی ئەمەریكی 
و نووسەری كتێبی: 

هەقیقەتی عەرەبی خراپ: 
هۆلیۆد چۆن گەلێك 

 Real bad دەشكێنێت
 Arabs: How

 hollywood vilifes
a people هەروەها 

كتێبێكی دیكەشی هەیە 
بەناونیشانی عەرەب 
و ئیسلام لە میدیای 

ئەمەریكادا.
بۆ هەڵسەنگاندنی رەوشی 
ئەمڕۆی بارودۆخی عێراق 
و سیاسەتی ئەمەریكا لە 

عێراقدا گوڵان پەیوەندی بە 
پرۆفیسۆر جاك شاهێن كردو 
بەڕێزی بەمجۆرە بۆ گوڵان 

هاتە ئاخاوتن. 

- ئەگەر راش������كاوبم لە گەڵتاندا ئەوا م������ن ناتوانم ئەوە 
دەستنیش������ان بك������ەم كە چ������ۆن دەتوانین بە ش������ێوەیەكی 
بنیاتنەرانە هاوكاری و پاڵپشتی خەڵكی بكەین بۆ ئەوەی 
دووبارە ژیانی خۆیان بینادبكەنەوە. لە راستیدا بوونی هێزە 
سەربازییە دەرەكییەكان نابنە هۆكارێك بۆ بەدەست هێنانی 
ئەو ئامانجە. من هیوادارم خەڵكی عێراق خۆیان هەڵبستن 

بە سەقامگیركردنی بارودۆخەكە. 
لە راس������تیدا من پێموایە دابەشكردنی عێراق دەرئەنجامی 
كارەس������اتاوی لێدەكەوێت������ەوە و هەرگی������ز دابەش������كردن 
رێگاچارەیەكی س������ەركەوتوو نەبووە. من ئومێدێكی زۆرم 
هەیە كە شیعە و سوننە و كوردەكان بتوانن پێكەوە كاربكەن 

و بە سەر جیاوازییەكانیاندا زاڵ بن.
ئارامی هەرێمی كوردستان

هۆكارێكی یارمەتیدەرە بۆ بەشەكانی دیكەی 
عێراقیش

*هەرێمی كوردس������تان ماوەی نزیكەی 16 س������اڵە خۆی 
بەڕێوەدەب������ات، نموونەیەكی س������ەركەوتووە لەعێراقدا، ئایا 
تا چەن������د وڵات������ە یەكگرتووەكانی ئەمەری������كا ئامادەیە 
بۆ هاوكاریكردن������ی ئەم هەرێمە تاوەك������و ببێتە هۆكاری 

سەركەوتن لە عێراقدا؟
- من پێم وایە هەموو ناوچە س������ەقامگیرەكان پشتگیریان 
لێدەكرێت و درێژە بەو پاڵپش������تییەش دەدرێت، لە راستیدا 
پشتگیریكردنی س������ەقامگیری سیاسەتێكی سەركەتووە. 
هەروەها بە دڵنیاییەوە ئەو ئارامی و ئاسایشەی لە هەرێمی 
كوردس������تاندا هەیە كە خەڵكی بێ ئەوە نیگەرانی ئەوە بن 
كە رووبەڕووی هێرش و توندوتیژی دەبنەوە دەتوانن ژیانی 
خۆیان درێژە بدەن، هۆكارێكی یارمەتیدەرە بۆ بەشەكانی 

دیكەی عێراقیش.
گەندەڵی لە ناو خودی ئەو كۆمپانیا ئەمەریكیانەشدا 

هەیە كە لە عێراق كاردەكەن
*ل������ە روی سیاس������ی و س������ەربازییەوە حكومەتی عێراق 
شكستی هێناوە، چۆن دەتوانرێت ئەم حكومەتە لە شكست 

رزگار بكرێت ؟
- م������ن پێموانییە بیرۆكەیەكی باش بێت كە پش������تگیری 
لە حكومەتێك بكەیت كە تەنیا كوش������تار و كاولكاری لە 
نێو خەڵكەكەی������دا دەنێتەوە. بەڵام ئایا كێ دەبێتە بەدیل و 
هەڵدەس������تێت بە چارەسەركردن و یەكلاكردنەوەی كێشەكان 
ئەوا من ناتوانم ئەوە دەست نیشان بكەم. بەڵام دەبێت كاتێك 
دیاری بكرێ������ت بۆ ئەوەی بەم حكومەتە رابگەیەنرێت كە 
سەركەوتوویت یان شكستت هێناوە و دەبێت بڕیاری سەخت 

بدرێت لەو رووەوە. 
ئەوەی پەیوەندی بە پێش������بینی كردن������ی ئایندەوە هەبێت 

م������ن ناتوانم ئەوە دەستنیش������ان بكەم ك������ە چ دواڕۆژێك 
چاوەڕوان������ی ئەم وڵات������ە دەكات. بەڵام بۆ مەس������ەلەی 
گەندەڵی، لە راستیدا گەندەڵی لە ناو خودی ئەو كۆمپانیا 
ئەمەریكیانەش������دا هەیە كە لە عێراق كاردەكەن، بە هەمان 
شێوە لە سەردەمی ش������ەڕی ڤێتنامدا هەبوو، هاوكاری و 
یارمەتییەكان دەكەوتنە بەردەستی سەركردەكانی ڤێتنامی 
باشوور نەك دانیشتوانی ڤێتنامی باشوور. لەبەر ئەوە من 
پێموایە دەبێت بە ش������ێوەیەكی راستەوخۆ ئەو هاوكاری و 
یارمەتییان������ە لە ناو خەڵكەكەیدا دابەش بكەین و نەهێڵین 

بكەوێتە بەردەستی بەرپرسەكان.
كورد سیاسەتێكی ئاشتیخوازانە پیادەدەكات

بوونی مۆدێلێكی ئاشتیخوازیش لە ناوچەكە زۆر 
گرنگە

*ك������ورد وەك هاوپەیمانی ئەمەریكا تاچەن������د دەتوانێت 
هەندێك بۆش������ایی لە سیاس������ەتی ئەمەریكا لە عێراق و 

ناوچەكە پربكاتەوە ؟
- وەك پێش������تریش ئام������اژەم پێكرد كورد سیاس������ەتێكی 
ئاشتیخوازانە پیادەدەكات، بوونی مۆدیلێكی ئاشتیخوازیش 
ل������ە ناوچەكە زۆر گرنگە، راس������تە توركیا هاوپەیمانێكی 
بەهێ������زی ئەمەریكایە، بەڵام رای گش������تی ئەمەریكا لە 
ئاست توركیادا بەو شێوەیە نییە، هەروەها تاوەكو ئێسرائیل 
بەردەوام بێت لە سەر درێژە پێدانی فراوانكردنی كۆمەڵگە 
نێش������تەجێكانی جولەكە و داگیركردنی فەلەس������تینیەكان 
ئەوا نائارامی بەردەوام دەبێت. ناتوانرێت پش������ت بە توركیا 
ببەس������ترێت لەبەر رای گشتی ئەو وڵاتە كە رای گشتی 
كاریگەرییەكی زوری هەیە بەسەر سەركردەكانی توركیاوە، 
ئەوەی پەیوەندی بە ئیس������رائیلەوە هەبێت، ئەوا هەتا وەكو 
ئیسرائیل سیاسەتی خۆی نەگۆڕێت ئەوا پتر گۆشەگیر 
دەبێ������ت و زیاتر زەحمەت دەبێت بۆ ئیس������رائیل بۆ ئەوەی 
بگاتە ئاشتی لە گەڵ عەرەبەكاندا، من پێم وایە زۆربەی 
عەرەبەكان خوازیاری ئاشتین لە گەڵ ئیسرائیلدا، بەڵام تۆ 
ناتوانیت ئاش������تی لە گەڵ كەسێكدا بكەیت كە بەردەوامە 
لە س������ەر فراوانكردنی كۆمەڵگەكانی نیش������تەجێكردنی 
جولەك������ەكان. ئەمەری������كاش دەبێ������ت سیاس������ەتی خۆی 
بگۆڕێت. ئێمە كاریگەری و دەستڕۆیشتوویەكی زۆرمان 
هەیە لە ناوچەكەدا، بەڵام دەبێت خەڵكی ناوچەكە خۆیان 
بڕی������ار بدەن، كوردەكان و ئیس������رائیلیەكان و عێراقییەكان، 
ئای������ا دەیانەوێت بە ئاش������تی لە نێو خۆیان������دا بژین؟ ئایا 
چ رێگایەك بۆ ژی������ان هەڵدەبژێرن؟ یاخود بە پێچەوانەوە 
دەیانەوێت لە ش������ەڕ و ململانێدا بژین و خەڵكی لە س������ەر 

هۆكاری بێمانا بكوژرێن. 

پێش ئەوەی ئێمە بچینە 
عێراقەوە ئەو خۆكوژانە 
بوونیان نەبوو، من هیچ 

ئومێدێكم بە ئیدارەی 
ئێستای ئەمەریكا نییە 

لەبەر ئەوەی تەنیا 
نائارامی و كاولكاری 
هێناوە بۆ ئەم وڵاتە

ناتوانرێت پشت بە توركیا 
ببەسترێت لەبەر رای 

گشتی ئەو وڵاتە كە رای 
گشتی كاریگەرییەكی زوری 
هەیە بەسەر سەركردەكانی 

توركیاوە


